
نوزېږي ماشومان به څنګه 

 وساتو؟
 

ځينې خلك نوي زېږېدلي ماشومان تر ډېره عمره نه مينځي، دوى 

ناروغۍ له  هخو خبره دا ده چې اكثر. وايي ماشوم به ناروغ شي

تاسې . مريضېږيكه ماشوم پاك وي، نه . ناولتيا راپيدا كېږي

چې ماشوم په دوېمه يا درېيمه ورځ په اسانۍ سره  ئكولاى ش

په ګرمه كوټه كې، مثلاً كله چې كوټې ته لمر راغى، يو . پرېمينځئ

بيا يې داسې  .سپنج راواخلئ، په تړمو اوبو يې خيشت كړئ

ونښتيځئ چې ټولې اوبه يې تويې نه شي، بلكې يو څه اوبه په كې 

شوم ټول بدن له سره تر پښو پورې په سپنج باندې بيا د ما .پاتې شي

البته د ماشوم نوم به په پاك ټوكر باندې وپوښئ چې لوند . ومينځئ

د ماشوم نوم چې ولوېد، بيا بې غمه كولاى شئ چې ټول بدن . نه شي

د ماشومانو . يې په اوبو او شامپو يا په صابون باندې پرې مينځئ

وي چې سترګې نه سوځوي او  لپاره ځانته شامپو او جلا صابون

ماشوم بايد په اوړي كې په هرو دوو يا . پوټكي ته زيان نه رسوي

درېو ورځو كې يو وار پرې مينځو، خو په ژمي كې بيا اوونۍ كې يو 

ځل لمبول هم كافي وي، خو په دې شرط چې مخ لاس او تر نامه 

 ،كله چې د ماشوم سر مينځئ. لاندې بدن يې هره ورځ پرې مينځو

په دې توګه به د ماشوم په غوږونو او په پوزه  .هغه پړ مخې ونيسئ

 . كې اوبه نه ننوځي

د اوبو د ګرموالي د اندازې د معلومولو لپاره په خپل څنګل يا د 

مړوند په پاسنۍ برخه اوبه واچوئ، كه اوبه ګرمې وي خو سرې نه 

 (تشت)د دې لپاره چې ماشوم مو ژوبل نه شي، د تال . وي، سمې دي

ماشوم چې په ټوكر باندې واچوئ . په خوله كې يو نيلوني ټوكر وتړئ

 .نو ټوكر به يو څه كښته ځي؛ خو د تال تل ته به نه رسېږي

كه د ماشوم نوكان هم تر لمبولو وروسته ونيسئ؛ نو ښه به وي، ځكه 

اكثراً ماشوم تر مينځلو وروسته . چې په دې وخت كې نوكان نرم وي

د تي وركولو په وخت كې هم د ماشوم . كېږيشيدې غواړي او ويده 

د ماشومانو لپاره داسې كوچنى . نوكان په اسانۍ سره نيولى شو

كه د نوك . واخلئ چې څنډې يې تېرې نه وي( ناخن ګير)نوك نوسى 

نوسي څنډې تېرې وي، نو ممكن د ماشوم د نوكانو ورۍ رانه ژوبله 

 .شي

ماشوم . وچ وساتل شيد ماشوم نوم تر هغې پورې چې لوېږي، بايد 

ځينې خلك  . چې تړئ، نو په نامه باندې يې يو جلا پاك ټوكر واچوئ

. دا كار سم نه دى. د ماشوم په نامه باندې سرخي پوډر يا رانجه اچوي

كه د . كه نوم وچ او پاك وساتل شي، پخپله به ښه شي او وبه لوېږي

م زوه ماشوم د نامه د شاوخوا پوستكى سور اوښتى وي، يا يې نو

 .كړې وي؛ نو هرو مرو به يې ډاكتر ته ورولئ

هغه ټوكر چې له مالوچو جوړ وي )د ماشوم د پېچلو لپاره نخي ټوكر 

نو زېږى ماشوم به . واخلئ( او د نيلون او پلاستيك تارونه ونه لري

په ورځ كې اته وارې رڼې ميتيازې كوي او لږ تر لږه درې وارې خړې 

ژر ژر بدل شي، كه يې ټوكر ژر ژر بدل نه نو بايد ټوكر يې . ميتيازې

كړو، نو په پوټكي به يې سرې دانې راوخېژي او په عذاب به يې 

ټوكر تر پمپر په څو لحاظه ښه وي، يو خو پمپر قيمته وي او د . كړي

هر چا وس ورته نه رسېږي، بل دا چې سرې دانې له پمپر سره ډېر 

ټوكر خو . يال چټلويرېراخېژي او درېيمه خبره دا ده چې پمپر چاپ

بيا بيا پرې مينځل كېږي او بېرته كارول كېږي مګر پمپر به ايسته 

خو ميندې بايد دې ته هم پام وكړي چې د ټوكرانو تر . غورځوې

منيځلو وروسته خپل لاسونه په صابون باندې پاك پرې مينځي او 

كه د ټوكرانو د مينځلو پر وخت دستكشونه په لاسو كړي لا به ښه 

. ټوكر به تر مينځلو وروسته د كافي وخت لپاره لمر ته وغوړوئ. وي

تر وچېدو وروسته د ټوكر اتو كول هم . لمر ميكروبونه وژني

كه نوزېږى مو نجلۍ وي؛ نو د پاكولو پر وخت . ميكروبونه ختموي

دا د دې لپاره چې . د هغې كوناټى له مخې څخه شا طرف ته پاك كړئ

 . شي او ميكروبي يې نه كړي ميتيازې د هغې مهبل ته ورنه

په اكثرو سيمو كې رواج دى چې خپل خپلوان د نوزېږي او د مور 

ليدو ته يې په شپږمه يا اومه ورځ ورځي؛ اوس پوهان وايي تر يوې 

دا په دې . مياشتې پورې بايد څوك د ماشوم مباركۍ ته ورنه شي

مه خاطر چې د ماشوم د بدن دفاعي سيستم كمزورى وي، كه يو مېل

مياشت . ساري ناروغي ولري، نو ماشوم ته به هم سرايت وكړي

وروسته هم چې خلك يې ليدو ته ورځي، بايد ماشوم ښكل نه كړي 

يوه مياشت د مور د صحت د ښه كېدو لپاره . او ډېر ورنژدې نه شي

هم مناسب وخت دى او هغه به هم له مېلمونو سره بې تكليفه 

موږ بايد په خپلو . ى شيلاكوكېناستى شي او مجلس به ورسره 

 .ځينو رواجونو له سره غور وكړو

 نانى ولې ژاړي؟
 

ژړا د ماشومانو ژبه . ځينې ماشومان ارام او ځينې يې ډېر ژړاند وي

دوى د ژړا په واسطه خپله لوږه، تنده، درد، رنځ، وېره او نور . ده

شوم ميندو ته په اول سر كې مشكله وي چې د ما. احساسات بيانوي

البته د وخت په تېرېدو سره مور د ماشوم د ژړا له . د ژړا علت ومومي

ماشوم چې نوكى غټ شي، د . ډوله د هغه په مطلب پوهېداى شي

چې ټوكر يې لوند وي، بل ډول او كه يې په  .لوږې لپاره يو رقم ژاړي

كه مور ورته ځير شي، پرې پويه به . بيا په بله بڼه ژاړي ،نس درد وي

؛ نو كه د ماشوم د ژړا پر علت پوه نه شوئ. غه څه غواړيشي چې ه

 .دغه لېست به يې په موندلو كې درسره مرسته وكړي

 لوږه. ۱

 لوندوالى . ۲

 خوب . ۳

 غواړي چې په غېږ كې يې ونيسئ. ۴

 د معدې تكليف به لري. ۵

 ټېغ به يې بند وي. ۶

 ډېره يخني يا زياته ګرمي به وي. ۷

 په تكليف ويد بدن يو ځاى به يې . ۸

 غاښونه به يې راوځي.  ۹

 بهرني تحريكونه به زيات وي. ۱۱

 بهرني تحريكونه به لږ وي. ۱۱

 ماشوم به ناروغ وي. ۱۲

پورتنى لېست د علتونو د پېښېدو د ډېروالي پر اساس جوړ شوى، 

يعنې لوږه د ژړا تر ټولو لوى او ډېرپېښى علت دى او همداسې تر 

نو د پېښېدو فريكونسي وار په وار دوولسمې شمېرې پورې د علتو

 .سره كمېږي

ميندې . كه ماشوم ژاړي، اول يې بايد لوږې ته فكر وشي: لوږه. ۱

مثلاً وږى ماشوم . كولاى شي چې د لوږې نورې نښې هم وپېژني

شونډې چړپوي، چې په غومبوري يې ګوته ووهې، هماغه خوا ته مخ 

يې مخ ښكل كړئ، اړوي، خپلې ګوتې يا لاس په خوله كې وهي، كه 

ممكن ماشوم د . خوله وازوي او ستاسو خولې خوا ته يې خوځوي

 .نورو نښو په واسطه هم خپله لوږه اظهار كړي

ځينې ماشومان تر . لوند ټوكر يا پمپر ماشوم ځوروي: لوندوالى. ۲

وخته پورې لوند ټوكر زغملى شي؛ خو ځينې نور بيا ورته  هډېر

ى نه دى، ټوكر يې وګورئ او كه لوند كه مو ماشوم ژاړي او وږ. ژاړي

 .يا چټل و، بدل يې كړئ

كه مو ماشوم موړ وي، ټوكر يې بدل شوى : غواړي چې ويده شي. ۳

كه . خصوصاً كه ارږمى وباسي. وي او بيا هم ژاړي؛ نو خوبولى به وي

په غېږ كې يې ونيسئ، ټپ ټپ يې كړئ او للو للو ورته ؛ نو داسې وي

ځينې ماشومان له تړل كېدو سره . يده شيووايئ، ماشوم به ژر و

 .روږدي وي، چې خوب ورشي تر هغو پورې ژاړي چې ويې تړئ

ماشوم هيله لري چې ډېرى : غواړي چې په غېږ كې يې ونيسئ. ۴

وخت د مور يا د پلار په غېږ كې تېر كړي، د هغوى مخونو ته 

. وګوري، اواز يې واوري او د هغوى د زړه درزا ته غوږ كېږدي

ممكن . شوم ان د مور او پلار بوى هم پېژني او خوند ځنې اخليما

تاسې ووېرېږئ چې كه ماشوم ډېر په غېږ كې ونيسئ؛ نو هغه به ډېر 

نازولى او بداموزه شي؛ خو د عمر په لومړيو څو مياشتو كې داسې 

 .نه كېږي

باد، قولنج، قبضيت او د نس درد ماشوم : د معدې تكليف به لري. ۵

تي وركولو وروسته سم له لاسه ماشوم ژاړي؛ نو ممكن  كه تر. ژړوي

د باد د ايستلو لپاره ماشوم ستوني . په نس كې يې باد يا قولنج وي

ستغ واچوئ، پښې يې لكه بايسيكل چې ځغلوي، كرار كرار 

د قولنج لپاره په . وروسته وړاندې وخوځوئ او نس يې وسولوئ

دا كېږي؛ خو بايد پي( دقولنج ضد څاڅكي)درملتونونو كې دوايي 

قبضيت، له شيدو سره . د ډاكتر له اجازې پرته ورنه كړل شي

لكتوز يو ډول قند دى چې په شيدو )حساسيت، د لكتوز نه زغمل 

او د كولمو بندښت هم د نس د دردونو سبب ګرځئ چې له ( كې وي

 .ډاكتر سره بايد پرې مشوره وشي

روسته ژاړي، ممكن كه ماشوم له تي خوړلو و: ټېغ به يې بند وي. ۶

ماشوم د تي د رودلو پر مهال هوا هم تېروي، دغه . ټېغ يې بند وي

د دې لپاره چې . ځورويماشوم به هوا كه په معده كې پاتې شي؛ نو 

ټېغ ووهي، په غېږ كې يې نېغ ونيسئ، څټ يې وسولوئ يا يې ټپ 

 .د ټېغ په وهلو سره به يې ژړا ارامه شي. ټپ كړئ

كه . نو زېږي غواړي تاوده اوسي: ياته يخني به ويډېره ګرمي يا ز. ۷

نو وبه  ؛د كاليو د بدلولو يا د ټوكر د بدلولو پر وخت يې يخ وشي

ماشومان د ګرمۍ په خاطر ژر نه ژاړي؛ خو د يخنۍ په وجه ژر . ژاړي

په ياد ولرئ چې بايد په هر موسم كې د . عكس العمل ښكاره كوي

كه تاسې په يوه كميس كې . الا ويتر كاليو يو ب وماشوم كالي د تاس

 .هوسا يئ؛ نو ماشوم ته بايد دوه ورواغوندئ

كله كله ويښته د ماشوم په : د بدن يو ځاى به يې په تكليف وي. ۸

ګوته كې داسې سخت تاوېږي چې وينه يې بندوي او د شديد درد 

ځيږه ټوكر يا كالي او يا د كاليو لېبل ماشوم په عذابوي . سبب ګرځي

د پتلانه يا نيكر لاسټيك هم كه ډېر ټينګ وي د ماشوم . ي يېاو ژړو

ځينې ميندې ماشوم په سوزني باندې ډېر كلك . نس ورخوږوي

په . تړي، دا هم د ماشوم د ناارامۍ او ژړا يو علت كېداى شي

افغانستان كې خصوصاً په كليو كې ورږې، كټمل، مياشې او نور 

نو له ژړا پرته به بله ؛ يحشرات ډېر دي، كه ماشوم څه شى چيچلى و

 . چاره نه لري

كه ماشوم ژاړي او پورته ياد شوي علتونه مو ونه موندل؛ نو ټول 

 . بدن يې وپلټئ، چې كوم ځاى خو به يې خوږ يا تر فشار لاندې نه وي

د ماشوم لومړنى غاښ ممكن د عمر : د ماشوم غاښونه به راوځي. ۹

 وختيخو تر دې هم  ؛له څلورمې تر اوومې مياشتې پورې راوځي

اكثر ماشومان د غاښ ايستلو پر مهال ناارامه وي او . راوتلى شي

په صابون باندې پاكه پرېمينځلې ګوته مو د ماشوم پر وريو . ژاړي

. تېره كړې، ممكن د نوي غاښ كلكه تېره څوكه مو په ګوته ولګېږي

 .ئكه ماشوم ډېر ناارام وي؛ نو له ډاكتر سره په مشوره يې علاج وكړ

ماشوم له بهرنيو تحريكونو زده : بهرني تحريكونه به زيات وي. ۱۱

كړه كوي، رڼا، اواز، بوى، رنګ او نور شيان ماشوم ته په زړه پورې 

دغه شيان د ماشوم ذهن تحريك كوي او محيط ورپېژني؛ خو . وي

كه دغه تحريكونه له حده زيات وي؛ نو د ماشوم ماغزه يې نه شي 

كه داسې وي؛ نو . ، چې ماشوم په ژړا شيتحليلولاى، همدا وي

 .ماشوم ارام محيط ته يوسئ

. ځينې ماشومان ډېر فعاله وي: بهرني تحريكونه به ډېر كم وي. ۱۱

دوى غواړي ډېر څه وګوري، زيات اوازونه واوري، ډېر شيان لمس 

د داسې ماشومانو ژړا يوازې هله كرارېږي . كړي او ډېر څه زده كړي

باندې انګړ ته يا كوم باغ، ژوبڼ، پارك او نورو چې له كوټې يې د 

 . تفريح ځايونو ته يوسئ

كه د ماشوم د ژړا لپاره نور هېڅ دليل ونه : ماشوم به ناروغ وي. ۱۲

موندل شو او ژړا يې هم د لوږې له ژړا توپير درلود؛ نو د بدن حرارت 

يې وګورئ چې تبه خو به يې نه وي؟ سترګې يې وګورئ چې سرې خو 

پوزه يې . ه وي؟ غوږونه يې وګورئ، ممكن ګزك يې كړى ويبه ن

بهېږي كه نه؟ كه دا يا د ناروغۍ نورې نښې په كې وينئ؛ نو ژر تر 

 .ژره يې ډاكتر ته ورولئ

 د نوزېږي تغذيه
 

د مور . نوزېږي ماشومان هر دوه درې ساعته وروسته تى غواړي

تونه پوره كولى شيدې تر شپږو مياشتو پورې د ماشوم ټول ضرور

ځينې خلك . اورږه يا د اولې ورځې شيدې خورا ګټورې دي. شي

ګومان كوي چې پوډري شيدې به هم لكه د مور شيدې وي؛ خو 

د مور په شيدو كې داسې مواد شته، چې د ماشوم . داسې نه ده

دفاعي سيستم پياوړى كوي او د مرضونو په وړاندې يې بدن 

د مور شيدې په . څ شي كې نشتهدغه مواد په بل هې. غښتلى كوي

له بلې خوا تى وركول د مور او ماشوم تر منځ . اسانۍ سره هضمېږي

تى وركول مور ته هم ګټه لري، هغه د سينې . عاطفي رابطه ټينګوي

 . له سرطانه ساتي

په تاريخ كې راغلي دي چې د ميرويس نيكه مور به تل ده ته په 

د تي وركولو لپاره . ه وههغه ډېره هوښيار. اوداسه شيدې وركولې

خصوصاً په ګرمۍ كې چې سړى ډېره . بايد د مور تيونه پاك وي

مور . خوله كوي، د ميكروب د ودې لپاره زمينه لا زياته برابره وي

بايد هره ورځ يا په دوو ورځو كې يو وار ولمبېږي او نور هر وخت 

په . چې ماشوم ته تى وركوي، بايد تيونه په پاكو اوبو پرېمينځي

 . ګرمۍ كې بايد جامې هم ژر ژر بدلې شي

. مور كولاى شي چې په ناسته يا په څملاستو ماشوم ته تى وركړي

په دوو ګوتو باندې د تي سر د ماشوم له پوزې لرې ونيسي  ايدمور ب

چې ساه يې بنده نه شي او نورې ګوتې دې د تي لاندې ونيسي چې 

 . تى د ماشوم خولې ته ښه برابر شي

مهال ډېره هوا سږو ته ننه باسي، كه دغه هوا  ررودولو پ يت ماشوم د

يې معدې ته ننوځي او هلته پاتې شي، نو بيا د ماشوم په نس درد 

وركولو پر وخت او هم تر هغې  يښه به دا وي چې هم د ت. پيدا كېږي

كله چې مور ( ارږمى وباسي)وروسته ماشوم پرېږدو، چې ټېغ ووهي 

په همدې وخت  ،كوي او بل تي ته يې نيسيماشوم له يوه تي پورته 

د دې لپاره چې ماشوم . كې بايد ماشوم ته د ټېغ وهلو چانس وركړي

په غېږ كې داسې نېغ ونيسو چې بايد يې د خپلې معدې هوا وشړي 

سر يې پورته زموږ پر اوږې وي، بيا به يې څټ كرار كرار ټپوو يا به 

لو زنګنو باندې پړ كه ماشوم پر خپ. چې ټېغونه ووهي ويې سولو

ووځي، دا د رامخې پرې باسو، معده به يې چيت شي او هوا به يې 

ماشوم چې موړ شو، بايد دغه كار . ماشوم د ټېغ د ايستلو بله لاره ده

كه د ماشوم په نس كې هوا پاتې شي، يوه نښه به يې دا . تكرار كړو

 . وي چې ماشوم به ډېر قيونه وهي او يا به ژاړي

شپږو مياشتو شو، كولاى شو د مور د شيدو تر څنګ  ماشوم چې د

نرۍ فرني په دې وخت كې مناسبه خواړه . نور خواړه هم ورته وركړو

كولاى شو چې د وريجو اوړه د مور په شيدو كې ګډه كړو او . وي

نور حبوبات لكه نخود، مۍ او لوبيا كه اوړه . ماشوم ته يې وركړو

ه حلوا ورنه پخه كړو، دا به كړو او غوړي ورسره ګډ كړو، بيا نرم

 . خصوصاً هغو ماشومانو ته چې يو څه خوار وي، ډېره ګټوره وي

البته كه ضرورت يې وي ماشوم، چې د څلورو مياشتو شو، اوبلن 

البته د لوښو او . شيان ورته وركولى شو، لكه ښوروا او د ميوو اوبه

 .خوړو پاكوالى خورا مهم دى

. كې نسبتاً كم وي، ويټامين سي ده يوازينى شى چې د مور په شيدو

ويټامين سي د بدن مقاومت زياتوي او په مالټه، نارنج، ليمو او 

ميندې كولاى شي، چې د روميانو . رومي بانجانو كې پريمانه وي

اوبه له بورې سره ګډې كړي او ماشوم ته يې وركړي يا د مالټې اوبه 

 .ېر تېز وياو ليمو بيا ډ ؛ خو نارنجدې په اوبو كې نرۍ كړي

د دې لپاره چې پوه شو، د ماشوم خوراك مو سم دى كه نه، بايد دې 

ته ځير شو چې ورځ تر بلې يې وزن زياتېږي كه نه؟ وده كوي كه يې نه 

كوي؟ رڼي ميتيازې يې سمې دي كه كمې؟ نوزېږى ماشوم بايد په 

 . ورځ كې تر اتو ځلو پورې رڼې ميتيازې وكړي

 د نو زېږي خوب
 

دوى په شواروز كې . د ورځې زياته برخه په خوب كې تېروي نوزېږي

. په خوب كې ماشوم ښه وده كوي. ساعته خوب ته اړتيا لري ۲۱تر ۱۴

نوزېږي له يو بله ډېر توپير لري، ځينې يې ډېر ويدېږي؛ خو ځينې يې 

په لومړيو مياشتو كې ماشومان، چې هر . ډېر وخت په ويښه تېروي

ږي او چې ونه غواړي نه څملي؛ خو وخت يې زړه وغواړي ويدې

وروسته بيا دا زده كوي چې خپل خوب ستاسو له ورځنيو كارونو 

مور بايد هڅه وكړي، چې خپل خوب د بچي له خوب . سره سم كړي

مور مجبوره وي، چې د شپې څو وارې ويښه شي او . سره اعيار كړي

ې ماشوم ته تى وركړي، كه هغه نارامه وي، كرار يې كړي، ويده ي

اكثر نوزېږي يو ځل . كړي؛ نو په دې حساب به يې خوب نه سر كېږي

مور ته بويه چې خپل كارونه داسې  .سهار او بيا ماسپښين ويدېږي

له . اعيار كړي چې په همدې وخت كې له ماشوم سره يو ځاى څملي

ماشوم سره په يوه وخت كې څملاستل او ويښېدل، د مور او ماشوم 

 . ويترمنځ عاطفي تړاو زيات

كه چېرې د ماشوم خوب داسې وي چې ستاسو له كارونو سره په ټكر 

هر وخت . كې وي؛ نو بيا كولاى شئ د هغه د خوب پروګرام بدل كړئ

چې غواړئ ماشوم ويده شي، ورته سندره وبولئ يا ورته كسټ 

كه دغه كار هره ورځ تكرار كړئ، ماشوم به ورسره عادت . وغږوئ

البته بايد هره ورځ هماغه يوه سندره . يشي او په همدې وخت به څمل

د ماشوم  د ويدولو لپاره للو للو د ميندو ډېره زړه . ورته واورل شي

د دې كار لپاره د لوبې موزيكال شيان هم شته، . او كاميابه تجربه ده

د دې موزيك . چې كوك يې كړې، سندره بولي يا موزيك غږوي

وي، بل څوك كولاى  ښېګڼه دا ده چې كه مور له ماشومه لرې هم

په غربي ملكونو كې . شي، موزيك چالان او ماشوم ويده كړي

داسې موزيكونه جوړ شوي دي چې د مور د نبض په څېر ريتم او 

غږونه لري، ماشوم چې د مور په نس كې وي، د مور له نبض سره 

چې دغه موزيك ورته چالان شي، ماشوم لكه د مور په نس  .اشنا وي

ې ځان هوسا او ارام محسوسوي او كرار كې چې وي، همداس

 . ويدېږي

ځينې ماشومان د شپې ناوخته څملي او سهار بيا تر ناوخته ويده 

. وي، دوى د خپلې مور او د كورنۍ د نورو غړو خوب خرابوي

. ميندې كولاى شي د داسې ماشومانو خوب پر وخت برابر كړي

 كه ماشوم مثلاً. داسې چې هر سهار يې بايد لږ د وخته راويښ كړي

ويښ راهره ورځ تر اتو بجو څملي، په اوله ورځ يې پاو كم اته بجې 

په دويمه ورځ  .لس دقيقې وختي ويده كړئه كړئ او بېګاه ته يې پنځ

همداسې تر . يې اووه نيمې بجې راويښ كړئ، بله ورځ پاو باندې اوه

هغې پورې چې ماخوستن له تاسو سره په يوه وخت په ويده كېدو 

 . شي روږدى

. كه ماشوم د شپې ډېر جګېږي، د ورځې له خوا ورته ډېر تى وركړئ

په دې توګه به خپله انرژي د ورځې له خوا پوره كړي او د شپې به ډېر 

ځينې ماشومان له لوږې پرته هم د رودلو شوق لري، . ويښېږيرانه 

دوى ته هم د ورځې  .ممكن په دې وجه چې ورۍ به يې خارښت كوي

ى وركول او هم چوشك يا هغه رابړي شى چې ماشوم ته له خوا ډېر ت

 . هم ګټه كوي(pacifier)د چيچلو لپاره وركول كېږي 

غربيان وايي چې تر ويدولو د مخه كه له ماشوم سره لوبې وكړو، 

د لوبې لپاره . ورسره خبرې وكړو او ورته كيسه ووايو، ډېره ګټه كوي

(( تى))ې كوي ورسره ځينې ميندې مخ په پلو پټوي، بيا لاسونه لر

كه . وكړي، بيا مخ پټ كړي او بيا يې ښكاره كړي، دا غوره لوبه ده

نورې خبرې نه وي، د خپلو كارونو كيسه ورته وكړئ، چې نن په 

غربيان ماشوم ته له ډېر وړوكوالي څخه تر . كومو كارونو بوخت وئ

هلته د ماشومانو لپاره د كيسو . خوب د مخه د كيسې كتابونه لولي

 اد كتاب لوستل يا همداسې په خوله كيسه كول، د. كتابونه ډېر دي

ګټه لري چې له ماشوم سره د ژبې په زده كولو كې مرسته كوي او 

 .ذهني وده يې هم چټك كوي

نن سبا په بازار كې د نوزېږيو د خوب لپاره تيار بسترونه پيدا كېږي 

ساتنې لپاره  چې هم نرم وي او هم له مياشو او مچانو څخه د ماشوم د

لوړ بالښت ماشومانو ته ښه نه دى، نوزېږي اصلاً بالښت . جالي لري

 . ته ضرورت نه لري

 د نوزېږي قبضيت
 

 :د نوزېږي نارمل غايطه مواد

غايطه مواد يې په . معمولاً نوزېږى په اول شواروز كې له نسه كېني

دا اول سر كې ممكن سخت، چسپناك او له رنګه زرغون يا تور وي، 

تر . هغه مواد دي، چې د مور په نس كې د ماشوم په كولمو كې وي

څلورو ورځو وروسته بيا د موادو رنګ نسواري او زېړو ته  -ې در

كله وارې دومره نرم شي چې مور به د اسهال ګومان . اوړي او نرمېږي

نوزېږي په ورځ كې درې تر پينځه . ورباندې وكړي؛ خو دا نارمل وي

هغه وخت  مثلاً .كېداى شي تر دې هم زيات كېني. يوارې له نسه كېن

مور د قبضيت دوا وخوري، دغه دوا پر ماشوم باندې هم اغېز  چې

 . كوي او تر لسو ځلو هم كېني

 
دا قبضيت نه دى، بې ځايه اندېښنه مه 

 :كوئ

 

د دويمې او شپږمې اوونۍ تر منځ د ماشوم په ناسته كې بدلون 

؛ خو دا رځو كې هم كې نه نيكېداى شي چې په دريو و .راځي

وجه يې دا ده چې په دې وخت كې د ماشوم هاضمه . قبضيت نه دى

سيستم وده كوي، خپله وظيفه سمه تر سره كوي او د شيدو ډېر 

. خوراكي مواد جذبوي، ځكه خو غايطه موادو ته څه نه پاتې كېږي

له بلې خوا د مور شيدې داسې كامل خواړه دي چې اضافي شيان په 

همدارنګه د مور په  .بيخي لږ وي، په همدې دليل ټوله جذبېږيكې 

شيدو كې داسې مواد هم شته چې د قبضيت مخه نيسي؛ نو هغه 

ماشوم چې يوازې د مور شيدې خوري، كه اووه يا ان لس ورځې هم 

البته ځينې ماشومان په دې . كې نه ني، قبضيت ورته نه شو ويلى

يندې ګومان كوي چې دا به د عمر كې يو څه بدخويه كېږي هم او م

قبضيت په وجه وي؛ خو قبضيت هغه حالت ته ويل كېږي چې د 

ماشوم چې قبضيت . ماشوم غايطه مواد وچ، غليظ او كلك وي

ولري، له نسه د كېناستو پر مهال به ژاړي، نس به يې خوږېږي او 

كه د ماشوم . شايد له كېناستو سره يې له مقعد څخه وينه هم راشي

 . واد نرم، مايع او يا نيمه جامد وي، نو بيا هغه قبض نه ويغايطه م

ځينې ميندې همدا چې ماشوم زورونه وهي، ګومان كوي چې هغه به 

داسې نه ده، نوزېږي ماشومان معمولاً زور وهي، دا نارمل . قبض وي

. وي؛ خو كه غايطه مواد يې سخت او غليظ وي، بيا به قبضيت لري

كېناستو پر مهال او د باد د خارجولو پر ماشوم په همدې عمر كې د 

. وخت له زور وهلو سره يو نيم غږ هم وباسي او مخ يې هم سور اوړي

د دې وجه دا وي چې ماشوم په دې وخت كې پر ځان خبرېږي او 

په اول سر كې ماشوم نه . غواړي د خپل بدن حركتونه كنټرول كړي

مو باندې څومره پوهېږي چې د غايطه موادو د ايستلو لپاره پر كول

زور په كار دى، همدا وي چې تر ضرورت زيات زور وهي؛ خو څو 

. اوونۍ وروسته بيا ورته پته لګېږي او په مناسبه اندازه زور وهي

البته كه ماشوم له زور وهلو سره وهم ژاړي، دا بيا نارمل نه دي، په 

 .داسې حالت كې ممكن هغه په ريښتيا سره قبض وي

 :لونهد قبضيت لام

 

 د اوبو كموالى. ۱

 نوي خواړه. ۲

 د پوډري شيدو بدلول. ۳

 د فايبر كموالى.۴

 دوايي. ۵

د مور په شيدو كې اوبه په كافي اندازه وي او اضافي اوبو ته 

ضرورت نه وي، خو هغه ماشومان چې پوډري شيدې خورې، كه 

شيدې ورته په مناسبه طريقه جوړې نه شي يعنې د شيدو او اوبو 

يې له فورمول سره سمه نه وي، ممكن د ماشوم په بدن كې  اندازه

په دې حالت كې معمولاً د ماشوم وزن په كافي اندازه . اوبه كمې شي

 . نه زياتېږي او رڼې ميتيازې يې تر اتو ځلو كمې وي

كه هغه ماشوم ته چې يوازې د مور تى روي، پوډري شيدې يا نور 

پيدا شي چې هاضمه  خواړه وركړل شي، نو قبضيت به ورته ځكه

بهتره ده چې ماشومانو ته . سيستم يې له نويو خوړو سره نابلده وي

لږ لږ او په تدريجي توګه نوي خواړه وركړل شي، چې معده يې 

 .ورسره روږدې شي

كه ماشوم پخوا يو ډول پوډري شيدې خوړلې او اوس ورته بل ډول 

 .  شيدې وركړئ ممكن قبضيت ورته پيدا شي

په شان داسې مواد دي چې يوازې په نباتاتو كې وي او په  فايبر د تار

فايبر كولمې ښويوي او د غايطه موادو . كولمو كې نه جذبېږي

هغه ماشومان چې غير له شيدو نور خواړه . حركت په كې اسانوي

ځكه  خوري، بايد په خوړو كې يې تركاري او مېوه هم شامله كړو

 .فايبر په كې زيات وي

كه پاراسيتامول، د ميكروب ضد دواګانې او د ځينې دواګانې ل

 . وسپنې مستحضرات هم د قبضيت سبب ګرځيا

 

كه مو ماشوم قبضيت ولري، نو څه بايد 

 وكړئ؟

 

اول خو بايد دا په ياد ولرو چې قبضيت هغه حالت ته ويل كېږي چې 

د غايطه موادو دفعات هم مهم . غايطه مواد وچ، غليظ او كلك وي

زې د مور تى وخوري او تر اوو يا لسو ورځو پورې كه ماشوم يوا. دي

كه ماشوم پوډري شيدې وخوري او په . كې نه ني، قبضيت به وي

 .پنځو ورځو كې نه وي ناست، بايد قبضيت يې په پام كې ونيسو

 

 :عي لارې چارې وكاروئيتر دواو مخكې طب

 

 تر شپږو مياشتو كم عمرو ته په ورځ كې يو يا دوه وارې دېرش: اوبه

دېرش ملي ليټره يا د چايو په كاشوغو شپږ كاشوغه اېشېدلې سړې 

له شپږو مياشتو تر يو كلن ماشوم ته بيا دوه چنده اوبه . اوبه وركړئ

 .وركول كېږي

بوره په دېرش ملي نسواري د مستو په كاشوغه نيمه كاشوغه : بوره

پخوا ماشومانو ته . ليټره اوبو كې ګډه كړئ او ماشوم ته يې وركړئ

ات هم وركول كېدل؛ خو اوس يې ځكه نه وركوي چې ممكن په ش

 . ځينو حيواني ميكروبي ناروغيو يې اخته كړي

د . د مڼې، ناك او الو اوبه د قبضيت لپاره ګټورې دي: د مېوې اوبه

مېوې اوبه به داسې نرۍ كوئ چې درې حصې خالي اوبه او يوه حصه 

ته دېرش ملي ليټره  مياشتني ماشوم ۶-۳له . د مېوې اوبه په كې وي

هېره . يو يا دوه وخته او تر شپږو مياشتو د زيات عمر ته دوه چنده

مياشتو كم عمره ماشوم ته د ميوې اوبه نه وركول  ۳دې نه وي چې تر 

كېږي او همدارنګه د ميوې اوبه او بوره هم په يوه وخت نه وركول 

 .كېږي

عمر لري او هر هغو ماشومانو ته چې تر كال زيات : مېوه او تركاري

 .ى شي، مېوه او تركاري هم وركړئاشى خوړ

. زموږ وطني تجربه وايي، چې باديان هم قبضيت ته ګټور دي: باديان

يوه كاشوغه . باديان د كولمو باد هم راټولوي او د نس درد كموي

باديان په نيم ګېلاس اوبو كې وايشوئ او پينځه شپږ كاشوغه اوبه 

 .يې كوچني ته وركړئ

غايطه له دغو شيانو سره د ماشوم قبضيت رفع نه شو، يا يې  كه له

 .موادو سره وينه راتله؛ نو  هرو مرو به ډاكتر ته مراجعه كوئ

خپلو اولادونو ته څرنګه نومونه غوره 

 كړو؟

ده غوښتل چې خپلو . په بګرام كې د يو چا كره لور پيدا شوه

زه به : ده وويل. اولادونو ته د قران شريف له مخې نومونه خوښ كړي

د فال په دود د قران شريف يوه صفحه خلاصه كړم چې هره كلمه مې 

قران شريف يې چې . مخې ته راغله، هماغه به مې د لور نوم شي

ده د اكثرو نورو افغانانو . كلمه وليده «زانيه»خلاص كړ، هلته يې د 

په شان يوازې د قران شريف لوستل زده كړي وو، په معنا يې نه 

يو وخت چې نورو ورته . ونوموله «زانيه»ېده نو خپله لور يې پوه

ايله  ،راخيستل شوې ده او بده معنا لري «زنا»خو له  «زانيه»وويل 

نوم  «عايشه»وروسته يې پر لور باندې . چې سر يې خلاص شو

 .كېښود

د اسلام دين له نظره پر پلار باندې د اولاد يو حق د مناسب او 

ارواپوهان وايي، ښكلى نوم د انسان پر . يښايسته نوم ايښودل د

كه د چا نوم رحيم وي او هغه پوه شي چې . شخصيت اثر غورځوي

، نو دى به د همدغو نېكو مهربانرحيم يعنې رحم كوونكى او 

 .خويونو د خپلولو هڅه وكړي

هغه نومونه چې زموږ له تاريخي وياړونو سره رابطه لري، لكه 

س، احمدشاه، خوشال او داسې نور ملالۍ، زرغونه، نازو، ميروي

 . يلاى شپه انسان كې د وطنپالنې او ملت ته د خدمت جذبه پيدا كو

نن سبا . ئښه به دا وي چې خپل اولاد ته تر زېږون د مخه نوم پيدا كړ

خو الټراسوند يا ټلويزيوني معاينه د مور په نس كې د ماشوم هلك 

ي، كولاى شې د نجلۍ معلومولاى شي، كه دغه امكانات هم نه و

ketabton.com - The Digital Library



  يو ماشوم يوه نړۍ

23 
 

هلك او نجلۍ دواړو لپاره مناسب نومونه وټاكې او بيا ماشوم كه 

 . هلك و، د هلك نوم او كه نجلۍ وه د نجلۍ نوم ورباندې كېږدې

اوس په كلينيكونو او روغتونونو كې د زېږون سند هم وركول 

كېږي، په دې سند كې معمولاً د نوزېږي پر ځاى د هغه د مور نوم 

و كه چېرې مور خپل ماشوم ته تيار نوم ولري، په ليكل كېږي، خ

البته دا كار له احصايې سره . كارت كې به خپله د ماشوم نوم راشي

 .هم مرسته كوي

. د نوم په انتخاب كې سړى بايد خپلې ګاونډۍ ژبې هم هېرې نه كړي

ممكن يو نوم په پښتو كې ښه معنا ولري، خو په دري يا په اردو كې 

س د دري او اردو ځينې ښې كلمې بيا په پښتو كې بر عك. بده معنا

 . ښه معنا نه لري

دى، دا تخلص يې د مېړه له ” غرجي“زما يوه همكاره ده، تخلص يې 

كورنۍ راخپل كړى دى، خو دا معمولاً چا ته خپل تخلص نه ښيي، 

د ډاكتر نجيب الله په وخت  .په دري كې بده معنا لري” غر“ځكه چې 

نومېده، پياوه په « پياوه ګل»يو محصل  كې د هوايي پوهنتون

په لغمان . نومېږي« شربت»يو ملګرى مې . پارسي كې شكنې ته وايې

 .نسبتاً عام نوم دى خو په پارسي كې بېزو ته وايي« شادي خان»كې 

ځينې خلك له خارجي نومونو سره علاقه لري او پر خپل اولاد 

يا، سونيتا، ماريا، ليدا، ليزا، سون. باندې د نورو ژبو نومونه ږدي

« واستوك»په ببرك كارمل پسې ويل كېدل چې پر زوى يې ... ماري 

دلته هم بايد . نوم ايښى و، واستوك په روسي ژبه كې ختيځ ته وايي

او ښه او بد ځان ته معلوم كړو او بيا  لومړى د دغه خارجي نوم معنا

اونډيو زموږ په ژبه يا زموږ په ګ دې كلمې تلفظ دې ته ځير شو چې د

« كوسموس»مثلاً د روسي ژبې  بده معنا نه لري؟بله ژبو كې خو به 

 .چې معنا يې فضا ده

هغه نومونه چې د يوه توري يا د يوې هجا په بدلېدو په بله نامناسبه 

زموږ خلك په تېره بيا ماشومان . كلمه اوښتى شي، هم خطرناك وي

ا د ترورزي زم. عادت لري چې د نورو نومونه د مسخرې لپاره اړوي

نو موږ به ځوراوه، پرې ” اوږه“په دري كې يعنې ” سير“. نوم نصير و

 .، نه پياز، نه كچالو(نه سير)نصير : غږ به مو كړل

و، نورو ملګرو به چې هغه وليد، ” دولت“زموږ د يوه ملګري نوم 

ده بيا جنګ كاوه چې ما څه . زياړې به يې كړلې چې د دولت څه و څه

ته زياړې ” دولت يعنې حكومت“لګرو ويل موږ خو كړي دي؟ بيا به م

 . كوو

ځينې خلك ګومان كوي چې عربي نومونه اسلامي او د نورو ژبو 

حال دا چې تر اسلام د مخه هم په عربو كې . نااسلامي نومونه دي

هغه نومونه چې د . همدغه نومونه چې موږ يې اسلامي بولو، دود وو

نوم او القاب په كې ( ص)محمدالله نومونه يا صفات او يا د حضرت 

وي، بې له شكه چې اسلامي دي، خو په عامه توګه هر عربي نوم 

په طب كې مو يو ټولګيوال  .خامخا له اسلام سره تړاو نه لري

د لوړو زده كړو د . د طالبانو وخت و چې فارغ شو. نومېده« كوروش»

ږ مو. وزارت د فارغانو مدير پوښتنه وكړه چې دا څه رقم نوم دى

ده پوښتنه وكړه چې تر . د فارس شهنشاه و« كوروش»ورته وويل چې 

اسلام د مخه كه وروسته؟ همدا چې پوه شو چې دا نوم عربي نه دى 

او كوروش تر اسلام د مخه تېر شوى، پښې يې بندې كړې چې ولله 

. كه رانه ډيپلوم واخلي، يا به خپل نوم اړوي يا به له ډيپلومه تېرېږي

پر دې چې د طب محصل و، تكړه قاري او په كوروش سربېره 

دى چې راغى، مدير ته يې وويل ته . اسلامي علومو خبر هم و

څه معنا لري؟ د سعودي پاچا ملك فهد يې ورته « فهد»پوهېږې چې 

خلك پر . فهد ليوه ته وايي»: ده ورته وويل. مدير نه پوهېده. ښوده

ه ښه سترګه ګورې ځان د ځناورو نوم ږدي او ته ورته په دې خاطر پ

. بيا د فارغانو مدير خړ شو، ډيپلوم يې ورته وركړ« .چې عربي دى

. يعنې ظالم« جبار»په عربي كې . عربي نومونه هم بې جنجاله نه دي

كه چا ته د ظالم خطاب وكړو، بده يې مني خو كه نوم يې همدا شى 

 . وي، پروا نه كوي

بر، ميوند، خي. ځينې وګړي د سيمو او سيندونو نومونه لري

داسې نومونه دي چې په خلكو كې ډېر عام ... اباسين، آمو، اريانا 

دغه نومونه پر خپلې ظاهرې معنا ورهاخوا بله معنا هم . شوي دي

خيبر او ميوند له مېړانې او اتلولۍ سره تړلي نومونه دي او په . لري

خو ځينې خلك بيا پر خپل . اباسين او اريانا كې خپل تېر برم وينو

په كابل كې . ولاد د داسې سيمې نوم ږدي چې دغه بل كمال نه لريا

 .يو ډاكتر قندهار نومېږي

لكه مينا، . په انسانانو كې د ژوو او الوتونكو نومونه هم لږ نه دي

زما په . طوطي، زمرى، هيلۍ، هوسۍ، بلبله، كوتره او داسې نور

... ونګ ګلاب، مرسل، ل: ګومان د ګلانو او بوټيو نومونه به ښه وي

 .خو د ځناورو او مرغانو نومونه له انسان سره ښه نه ښكاري

ځينې پښتو نومونه د خپلې ښكلا او ښې موسيقۍ په وجه په 

مينه، : پارسي ژبو او نورو قومونو كې هم عام شوي دي، لكه

موسكا، لېمه، پلوشه، بريالى، توريالى، زمرى، زمريالى، پښتون 

 (. نوم دى د پشتون په بڼه د ځينو مېرمنو)

د تره زوى . ځينې خلك ماشوم په كوچنيوالي كې په بل نامه نازوي

دى چې وړوكى و، تره به مې له نازه . مشهور دى« تور= تېر »مې په 

له ټولو هېر دى، هر « عزيزالله»باله، اوس يې اصلي نوم « توره ګوړه»

زموږ د سيمې خلك عادت لري چې نومونه لنډ . بولي« تېر»څوك يې 

نوم . موږ چې كلي ته لاړو د يوه ډاكتر كليوال پوښتنه مو وكړه. كړي

چې نښې مو وويلې، خلكو . ، هېچا نه پېژانده«محمد عاصم»يې و 

برعكس د هلمند او كندهار خلك ان د . يادوې« مدسكى»ويل 

 . نه بولي« هادي»هېڅكله « عبدالهادي»ماشومانو نوم هم پوره اخلي 

تاليف كړى دى چې ګڼ ښايسته  «نومښود»لطيف جان بابي يو 

 .نومونه په كې موندلاى شو

 د ماشوم ورۍ او غاښونه

 

كله كله ماشوم خوله لګوي، د دې وجه معمولاً دوه څيزونه وي، يا 

خارښت كوي او يا ماشوم  يې يې غاښونه په راوتلو وي او ورۍ

په د ماشوم د وريو د كرارولو لپاره . عصباني او په غوسه وي

. يې بولي «بيره كش»درملتونونو كې رابړي شيان پيدا كېږي چې 

 .دغه شى ماشوم ته وركول كېږي چې يې په وريو باندې وچيچي

ى غاښ ن؛ خو لومړغاښونه ان د مور په نس كې په ودې پيل كوي

د يو نيم . له څلورمې تر اوومې مياشتې پورې راوځيد ژوند معمولاً 

ن په درې مياشتني عمر كې راوځي او ماشوم اول غاښ ډېر وختي، ا

نادراً داسې هم كېداى . ځينې بيا تر يو نيم كلنۍ پورې بې غاښو وي

 . شي چې ماشوم له غاښ سره وزېږي

اول سر كې د لاندې زامې دوه د مخې غاښونه، بيا د پاسنۍ زامې 

همدا غاښونه راوځي، ورپسې د اړخ او شاتني غاښونه پوره كېږي، 

دغه غاښونه . درې كلنۍ كې شل غاښونه ولريماشوم بايد په 

موقتي وي او له شپږ كلنۍ وروسته، چې دايمي غاښونه سر 

 .راپورته كوي، دا بيا لوېږي

ځينې خلك ګومان كوي چې د غاښ ايستلو پر وخت ماشوم تبه 

كوي، پوزه يې بهېږي  او له نسه خرابېږي؛ خو ډاكتران وايي چې دا 

ل ممكن د ميكروبونو په وجه تصادفاً زوكام او اسها. نظر ناسم دى

دغه ناروغۍ له غاښ ايستلو سره هېڅ . په دې وخت كې راپيدا شي

دغه مهال د ماشوم ورۍ خارښت كوي او هغه هر څه . رابطه نه لري

خولې ته منډي چې د وريو خارښت پرې غلى كړي، ممكن په همدې 

و نيم ي. وجه ميكروب يې نس ته ننوځي او په اسهال يې اخته كړي

ډاكتر بيا وايي چې دې وخت كې د ماشوم د خولې اوبه ډېرېږي، 

د خولې اوبه كولمې ښويوي او د اسهال . ماشوم دغه اوبه تېروي

؛ د اكثرو ماشومانو غاښونه بې له كوم جنجاله راوځي. سبب ګرځي

 :يكړ تېر ونهتكليف ممكن دغهخو ځينې يې 

 د ناړې بهېدل_ 

 د وريو پړسوب او درد_ 

 خلقي بد_ 

 چك لګول_ 

 له خوراكه ډډه كول_ 

 بد خوبي_ 

كه د ماشوم ناړې بهېږي، په پاك نخي ټوكر باندې يې په كراره پاكې 

كله كله د ناړو په وجه د ماشوم د خولې شاوخوا شړېږي، كه . كړې

 . داسې شوي وي، په واسلين يې غوړ كړئ

ټوكى كه ماشوم غ .د وريو د درد او خارښت لپاره بيره كش وركړئ

كلك . وي او خوراك كولاى شي، نو يخې مستې هم وركولاى شئ

ځينې خلك په دې وخت كې . بيسكوټ هم د وريو خارښت كراروي

ماشوم ته ګاځرې وركوي چې ويې چيچي؛ خو له ګاځرو سره دغه 

خطر هم مل وي چې كومه ټوټه به يې د ماشوم تنفسې لارو ته لاړه شي 

ګوته د ماشوم د وريو سولول هم د په پاكه . ه كړيتربتاو ساه يې 

كه ماشوم ډېر په عذاب وي، نو د ډاكتر په . خارښت چاره كولاى شي

 . مشوره د درد څاڅكي ورته وركولاى شئ

مخكې تر دې چې د . د ماشوم د وريو او غاښونو پاكول مهم دي

ماشوم غاښونه راوځي، كولاى شئ پاك ټوكر په ګوته تاو او د 

همدا چې د ماشوم غاښونه . ره پاكې كړئماشوم ورۍ په نرمۍ س

راووتل، وړكى برس ورته واخلئ او بې له كريمه يې غاښونه ورته 

دې سره به ماشوم . بايد د غاښونو دواړه خواوې برس شي. برس كړئ

 . د غاښونو په برس كولو روږدى شي

. چاره ده؛ نو بيره كش يې كه ماشوم د نورو په مخ يا لاس خوله لګوي

شي علاج ونه كړئ، نو بيا ماشوم په چيچلو روږدى كېږي كه د دې 

 .او بيا به هم تاسې او هم نور ځنې په عذاب وي

 د ودې ځنډېدل

كه چېرې ماشوم په ټاكلي وخت كې د ودې پړاوونه ونه وهي، ويل 

وده ممكن په يو يا څو ډګرونو كې . كېږې چې وده يې ځنډېدلې ده

او ژبني مهارتونه، پر ځان د  حركي مهارتونه، ارتباطي. وځنډېږي

بسيا كېدنې مهارتونه او اجتماعي مهارتونه د ودې بېلابېل ډګرونه 

 . دي

د لويو غړو حركي مهارتونه لكه : حركي مهارتونه دوه ډوله دي

كېناستل، خاپوړې كول، په پښو كېدل؛ او د كوچنيو عضلاتو 

 . حركتونه لكه په ګوتو باندې د شيانو پورته كول

. دا د پوهېدلو او پوهولو مهارتونه دي: او ژبني مهارتونه ارتباطي

يعنې ماشوم د ودې په بهير كې لومړى د نورو پر خبرو د ځان پوهول 

زده كوي او بيا د خپلو فكرونو د څرګندولو لپاره خبرې كول، اشارې 

ماشوم كرار كرار پوهېږي چې د مور يا پلار تريو . او اكټونه زده كوي

 . نا لري او دى له يوه كاره منع كويتندى د غوسې ما

پر ځان بسيا كېدل هغه مهارتونه دي چې ماشوم خپل كالي پخپله 

واغوندي، خوراك پخپله وكړي، تشناب ته پخپله لاړ شي او داسې 

 .نور

ماشوم كرار كرار له نورو سره د رابطې د : اجتماعي مهارتونه

رګو ته ټينګولو وړتيا مومي، دا زده كوي چې څنګه د بل ست

 . وګوري، ورته وخاندي، لاس ورته وخوځوي او ورسره لوبې وكړي

يو ماشوم . دا بايد په ياد ولرو چې ټول ماشومان يو خېل نه دي

ممكن تر نورو همزولو ژر خاپوړې وكړي، ژر په پښو شي، خو په 

ژبه كې به پڅ وي او ممكن بل همزولى يې په حركي مهارتونو كې 

او داسې نورې اسانې « مور»، «بۍ»، «مم»سست وي، خو د وخته يې 

مهمه دا ده چې ماشوم په ټولو برخو كې . كلمې زده كړې وي

كه په يوه برخه كې چټكه وده . پرمختګ وكړي او وده يې جوته وي

 .وكړي او په بله كې نسبتاً ورو، پروا نه كوي

اكثره ماشومان معمولاً په درېيمه او څلورمه مياشت كې لږ لږ ځان 

په نهمه مياشت كې اكثر . چې مثلاً خپله شرنګونه واخلي څكوي

ماشومان په دې شرط درېدلى شي چې پر يوه شي باندې لاس تكيه 

په همدې عمر كې ماشوم د شيانو پر دوام خبرېږي، كه فرضاً . كړي

نانځكه يې له مخې ايسته كړې او د بالښت تر شا يې پټه كړې، نو دا 

تر دې كم عمره ماشوم ګومان كوي  البته)پوهېږي چې نانځكه شته 

هغه شى چې دى يې وينې شته او چې دى يې نه شي ليدى، هغه 

 (نشته

د ودې ځنډېدل ممكن طبي علتونه ولري لكه تر وخت د مخه 

ستونزې، شديدې ناروغۍ او  ( جينيټك)زېږېدل، ځينې ارثي 

 .فزيكي زيانونه

اشوم د د ژبنۍ ودې ځنډېدل ممكن په دې علت رامنځته شي چې م

اورېدلو ستونزه ولري يا په ستوني، حنجره، پزه يا خوله كې كوم 

كله كله د عصبي سيسټم ناروغۍ هم د ژبني مهارتونو . تكليف ولري

 . په وده كې ځنډ راولي

 :د ژبې په زده كړه كې معمولاً دغه پړاوونه ليدل كېږي

 :مياشتينى عمر ۱۲-۱۸

. ارې كلمې استعمالويپه يو كلنۍ كې اكثر ماشومان پنځه معنا د

البته دا . مياشتو شي د كلمو شمېر يې اوو ته رسېږي ۱۴بيا چې د 

رښتيانۍ كلمې نه وي بلكې داسې غږونه وي چې يوازې ماشوم او د 

” بۍ“، خوږ ته «مم»شا وخوا كسان يې پرې پوهېږي مثلاً ډوډۍ ته 

ره په دې عمر كې معمولاً ماشومان له خبرو س. وايي” تتۍ“تشناب ته 

ځينې حركتونه هم كوي چې خپل مطلب بيان كړي مثلاً كله چې 

غواړې په غېږ كې يې ونيسې، لاسونه پورته نيسي، كه غواړي چې 

له ويلو سره ” مم“د باندې يې وباسې د وره خوا ته لاس غځوي، د 

 .ممكن لاس خولې ته يوسې

غږونه   (consonant)مه مياشت كې ماشومان ځينې ناغږن  ۱۶په 

البته ممكن دغه توري په كلماتو كې ” د، ت، ن، و“كوي لكه زده 

 . استعمال نه كړي خو له ځان سره به يې تكراروي

 ۲۱۱په دې عمر كې ممكن ماشوم شاوخوا د : مياشتينى عمر ۱۹-۲۴

كلمې په منظمه توګه  ۷۵-۵۱كلمو پر معنا وپوهېږي خو پخپله به 

نو نومونه وي چې په دې كې به اكثر كلمې د هغو شيا. استعمالوي

ماشوم يې په خپل شاوخوا كې ويني لكه پياله، ناوكۍ، كاشوغه او 

په دې منګ كې ماشومان معمولاً په ورځ كې لس نوې . داسې نور

، ”ما واخله“كلمې زده كولى شي او لنډې جملې هم ويلى شي لكه 

ماشوم چې د دوو كلونو شي د دريو كلمو جملې ويلى . ”اوبه راكه“

پر ” ما“او ” زه“و ګرامري نزاكتونو ته يې پام كېږي مثلاً د شي او ځين

 .  توپير پوهېږي

ماشوم چې د دوو او درېو كلونو تر منځ وي د : مياشتنى عمر ۲۵-۳۱

ته پورته كېږي او شاوخوا  ۳۱۱دې تر څنګ چې د كلماتو شمېر يې 

په تنظيمولو هم ( tone)كلمو پوهېږي، د خپل غږ د ټون  ۹۱۱پر 

په اول سر كې ماشوم نه پوهېږي چې خپل غږ څومره . ېږيبريالى ك

اوچت كړي، ممكن د عادي غږېدا پر ځاى چيغې ووهي يا كه 

پوښتنه ځنې وكړې ممكن د پسېدلو په بڼه ځواب دركړي خو 

ماشوم بايد په دې . وروسته پوهېږي چې خپل غږ څنګه برابر كړي

ه د ځواب عمر كې ستاسو ساده پوښتنو ته ځواب وويلاى شي خو ك

پر ځاى هر ځل ستا پوښتنه تكرار كړي، كېداى شي د اوټيزم 

(autism )اوټيزم . په ناروغۍ اخته وي او بايد ډاكتر ته يې بوځې

داسې ناروغي ده چې ماشوم په ځان كې ډوب وي، د نورو په باب 

فكر نه شي كولى، كه دى وږى وي ګومان كوي ټول وږي دي، كه دى 

 . ول خلك خوښ ديخوشاله وي ګومان كوي ټ

ماشوم چې د درېو كالو شو، كولاى شي : مياشتنى عمر ۳۱-۳۶

منظمه محاوره وكړي، د خپل اواز ټون برابر كړي او پوهېږي چې له 

مثلاً ممكن . هر چا سره د هغه د عمر او موقف سره سم خبرې وكړي

خو لوى سړي ته ممكن همدا ” زه مم خورم“: خپل همزولي ته ووايي

اوس نو بايد د كورنۍ له غړو . ”زه ډوډۍ خورم“: وكړيخبره داسې 

پرته نور خلك هم د ماشوم پر خبرو وپوهېږي او دى بايد د نورو 

 .پوښتنو ته ځوابونه ووايي

 : په ژبنۍ وده كې د كورنۍ رول

موږ او تاسې چې په لويينه كې غواړو بله ژبه زده كړو نو څومره راته 

اوچت استعداد لري، خو د  ګرانه وي؟ ماشوم د ژبې د زده كړې

كورنۍ بايد ماشومانو ته د . لويانو مرسته دغه چاره ورته اسانوي

هغه كارونه چې كورنۍ يې بايد . محاورې ښه محيط برابر كړي

 :وكړي، دا دي

څېړنو ښودلې ده چې هغه ماشومان چې مور و پلار : خبرې كول

نو لوړه ورسره په كوچنيوالي كې ډېر غږېدلي دي، تر نورو ماشوما

IQ مور و پلار . يا ذهني قوت لري او د لغاتو ذخيره يې هم لويه وي

مثلاً خپلې يا د . بايد ماشوم ته شيان وښيي او نومونه يې ياد كړي

، دوى چې هر كار كوي ”پزه“ماشوم پزې ته ګوته ونيسي او ووايي 

زه چاى “: مثلاً كله چې چاى څښي نو ودې وايي. ماشوم ته ووايي

، ”توپ دې چېرته دى؟“: ماشوم  څخه بايد پوښتنې وكړيله ” څښم

ماشوم ته د سندرو ويل هم ” بابا چېرته لاړ؟“، ”پزه دې كومه ده؟“

 .خورا ګټور دي

ماشومانو ته د كيسو لوستل دا ګټه لري چې نوې : د كتابونو لوستل

كلمې ورزده كوي، د جمله بندۍ پر چل يې پوهوي او د كيسو پر 

د كيسو د لوستلو پر . كيسې څنګه مخته ځي بهير يې خبروي چې

په “: وخت بايد له ماشومه پوښتنې هم وكړئ مثلاً ځنې وپوښتئ چې

كه د كيسو ” دې كيسه كې موږك څنګه له پيشو نه ځان خلاص كړ؟

مثلاً كه . كتابونه درسره نه وي، كولاى شئ پخپله كيسې جوړې كړې

ب يو څو خبرې د په جنترۍ كې يو عكس وينئ، د هماغه عكس په با

كيسې په بڼه وكړي يا د ماشوم د لوبكيو په اړه له ځانه كيسه جوړه 

شهزاده به ورسره لوبې كولې، . دغه موټر د يو شهزاده و“: كړئ مثلاً

هغه چې لوى شو، مكتب ته . موټر ورباندې ډېر ګران و، ښه يې ساته

د خپل لاړ، سبقونه به يې ويل، د رسم په كتابچه كې به يې هره ورځ 

دى . بيا نور هم لوى شو، درسونه يې زيات شول. موټر رسمونه كښل

پوه شو چې نور نو له موټر سره لوبې نه شي كولاى نو موټر يې تا ته 

 ”.راولېږه، ځكه چې ته هم كوچنى شهزاده يې

كه د ماشوم خبرو ته غوږ ونيسئ او په : د ماشوم خبرو ته غوږ نيول

ډېرې خبرې وكړي او په دې توګه به  غور سره يې واورئ، هغه به لا

دا كار بله ګټه هم لري، په ماشوم كې پر . يې ژبني مهارتونه ښه شي

ځان باندې باور زياتوي، دى ستا مينه محسوسوي او له اروايي 

 . پلوه سم روزل كېږي

 څنګه پوه شو چې ماشوم مو په ژبه كې ستونزه لري؟ 

 : مياشتنى ماشوم ۱۲-۱۸

مياشتنۍ كې يوه  ۱۵ماشوم ونه غونځېږي يا په  كه په يو كلنۍ كې

كلمه هم نه وايي، يا يې پر خبرو نه پوهېږئ، نو پوه شئ چې د 

 .مكالمې ستونزه لري

 : مياشتنى ماشوم ۱۹-۲۴

كه په دې عمر كې ماشوم په ندرت سره د خبرو هڅه كوي، په كلمو 

ه ، ك”ييې“پر ځاى وايي ” شيدې“كې ناغږن توري نه وايي مثلاً د 

يوازې يوه يوه كلمه وايي او د كلمو تركيب نه استعمالوي او كله 

چې ته يې پر خبرو نه پوهېږې، دى پرې د بې وسۍ احساس نه كوي، 

 .نو هغه نارمل نه دى

 :مياشتنى ماشوم ۲۵-۳۶

كه ماشوم لا هم ناغږن توري نه شي ويلاى، كه د هغو شيانو نومونه 

ه د دوو او درېيو كلمو نه شي يادولى چې هره ورځ يې ويني، ك

تركيبونه نه شي استعمالولى، او كه په درې كلنۍ كې نور خلك د 

 .هغه پر خبرو نه پوهېږي، نو د ودې ستونزه به لري

 .په يادو حالتونو كې بايد ماشوم ډاكتر ته ورولئ

 :د خبرې كولو ځينې عام پرابلمونه

ستونزه  اكثر ماشومان د دوه كلنۍ په عمر كې د تلفظ: ناسم تلفظ

” شريد“پر ځاى ” فريد“غږونه سره بدلوي، د ” ش“او ” ف“لري مثلاً د 

دغه . پر ځاى” سر“د ” شر“سره بدلوي لكه ” ش“او ” س“يا . وايي

ماشومان دوه څنګ پر څنګ ناغږن توري نه شي ادا كولاى مثلاً د 

كلنۍ  ۷دغه ناسم تلفظونه ان تر ” چاى ښم“پر ځاى وايي ” چاى څښم“

ول دي خو بايد وار په وار سره اصلاح شي او په درې پورې معم

 .كلنۍ كې بايد د هغه خبرې د پوهېدا وړ وي

په دوه كلنۍ كې ماشوم نه شي كولاى چې روانې : نا روان غږېدل

خبرې وكړي، هغه د خپلې مفكورې د بيان لپاره مبارزه كوي چې يوه 

كله چې ته  دا معمول پرابلم دى او هر. جمله پيدا كړي او ويې وايي

همدغه احساس هغه . يې پر خبرې پوه نه شې، هغه بې وسه ښكاري

 . اړ باسي چې لا ډېره هڅه وكړي او ژبه زده كړي

تړتړيتوب د ماشومانو لپاره نارمل دى، اكثر ماشومان : تړتړيتوب

په حقيقت كې دوى تړتړي نه وي بلكې د كلمې . دغه دوره تېروي

دا هغه وخت وي چې ماشوم د . يلومړۍ څپه يا ټوله كلمه تكرارو

په دې ( د دوه كلنۍ عمر)خپلو مفكورو په بيان كې چټكه وده كوي 

وخت كې د ماشوم ماغزه د بيان لپاره ډېر څه لري خو كلمې ورته 

كله كله ماشوم دومره هيجاني، خپه يا ستړى وي چې د . كمې وي

كه . خپلې مفكورې د بيان لپاره په اسانۍ سره كلمې نه شي موندلى

چېرې د ماشوم تړتړيتوب لا پسې خرابېږي او د خبرو پر مهال خپلې 

 .ژامې ټينګوي يا خوله كږوي، نو هغه ډاكتر ته بوځئ

apraxia : د خبرو لپاره حنجره، ستونى، پزه، ژبه، شونډې او د مخ

دغه ټول غړي د . ژبه پخپله هم عضله ده. عضلات فعاليت كوي

كه چېرې ماغزه هغه . كنټرولېږيله لوري ( ماغزو)مركزي اعصابو 

عضلاتو ته سمه قومانده ورنه كړي چې د غږونو په تلفظ كې مرسته 

هغه ماشومان چې . كوي نو سړى هماغه غږونه نه شي ادا كولاى

apraxia  ،لري، واول يا غږن توري يو د بل پر ځاى استعمالوي

 . مشكل غږونه پرېږدي او پر ځاى يې اسانه غږونه كاروي

 ابلمونه څنګه سره حل كړو؟دغه پر

كه ماشوم ناسم . ماشوم هماغه څه وايي چې اوري يې: ناسم تلفظ

كله چې يوه كلمه ناسمه ادا . تلفظ لري، تاسې ورسره ډېر وغږېږئ

البته ډېر ټينګار په كار . كوي، تاسې يې بيا بيا سمه بڼه ورته ووايئ

 .نه دى، ماشوم بايد ونه رټئ

شي كولاى خپله مفكوره په سمه روانه  كه ماشوم نه: روانې خبرې

توګه څرګنده كړي، تاسې هماغه خبرې ورته په روانه بڼه وكړئ، هغه 

مثلاً كه ماشوم خپل . به ستاسو په پېښې روانې خبرې زده كړي

تاسې ورته ” مورې، ته بوټونه، زما بوټونه“: بوټونه غواړي او وايي

. يا ورته تكرار كړئهمدا جمله ب” مورې، زما بوټونه راكه“: ووايئ

ممكن ماشوم هم بېرته همدغه جمله ووايي او كه ويې نه ويله نو بل 

 . ځل به يې سمه وايي

په نرم او ارام اواز له ماشوم سره خبرې وكړئ، د هغه خبره : تړتړيتوب

سترګو ته يې وګورې، وموسېږې او په . په نرمۍ سره ورغبرګه كړئ

لبته پرته له دې چې ورته مهربانۍ سره يې غلطۍ وراصلاح كړئ ا

يوازې د هغه د خبرو سمه بڼه ورته تكرار ” ته غلط وايې“: ووايئ

 . كړئ

apraxia  :هغه . له دې ماشومانو سره ډېرې خبرې كول ګټور دي

سندرې او شعرونه چې كلمې او غږونه په كې ډېر تكرارېږي، ماشوم 

وي چې له خبرو سره اشارې كول هم ماشوم سره مرسته ك. ته ووايئ

 .خپلې مفكورې سمې څرګندې كړي

  ماشومانو ته د دوبي خطرونه

 ډوبېدل

تېر اوړى له دوو ملګرو او كورنيو سره د كاپيسا جمال اغه ته تللي 

مېرمنې او . هورې مو د يوه ملګري كور او ښكلې باغچه وه. وو

ندې ماشومان د باغچې په يوه څنډه كې د شفتالو او بادامو تر ونو لا

ښځو په خپل . چوتره كې كېناستل او نارينه د باغچې په بل سر كې

مجلس لګيا وې او موږ پخوانۍ خوږې خاطرې تېرولې چې د آسيې 

بوغارې راپورته شوې، پلار يې په منډو ورروان شو او ورپسې 

زموږ ګمان دا و چې غومبسو به چيچلې . كوربه هم منډه واخيسته

په باغچه . ن مصطفى اوبو ته لويدلى ودرې كل. وي؛ خو خبره بله وه

كې د ماشومانو لپاره وړوكى كانكريټي حوض و چې له يوې خوا د 

د مصطفى د پلار . لښتي اوبه ورته راتلې او له بلې خوا يې لښتى وته

كوربه ماشوم له . رنګ تښتېدلى و، زوى يې ساه نه شو ايستلاى

يو، په څټ يې په لينګيو پورته كړ او سر په څېړۍ يې په هوا كې ون

څاپېړو وواهه، شېبه وروسته لكه ماشوم چې نوى وزېږي، د 

. د خداى فضل و، هغه له مرګه بچ شو. مصطفى د ژړا غږ پورته شو

څو مياشتې وروسته بيا كوربه راته تيلفون وكړ چې د حوض 

چارچاپېره يې كټاره نيولې ده او نور د ماشومانو د لويدو خطر ختم 

 .كړى دى

رځ د ماشومانو له يوه سايټ څخه راته اي مېل راغلى و چې ها بله و

په دې خطرونو كې په . موضوع يې ماشومانو ته د دوبي خطرونه وو

اوبو كې ډوبېدل خورا عمده او لوى خطر ياد شوى چې په امريكا 

ماشوم . كې د پېښو په وجه د ماشومانو د مړينې دويم لوى سبب دى

تلاى شي؛ نو ميندې پلرونه بايد  په شېبه كې ډوبېداى او له منځه

د )جالبه خو لا دا ده چې د يوه اينچ . يوه شېبه هم بې غوري ونه كړي

د اوړي . اوبه كافي دي چې ماشوم ووژني( ګوتې د يوه بند په اندازه

له ګرمۍ سره د مقابلې لپاره لامبو بهترين شى دى او هر څوك ورته 

 . وڅاروهوسېږي؛ خو په دې شرط چې ماشومان مو سم 

زموږ خلك په اكثرو سېمو كې په روانو اوبو كې لامبي او كله كله 

د روانو اوبو خطر تر حوضونو او . واړه ماشومان هم ورسره بيايي

ډنډونو په دې زيات دى چې د اوبو تل سړي ته نه معلومېږي، يو 

ځاى كې اوبه د سړي تر ټټر پورې وي خو چې محضې بل ګام واخلي، 

د اوبو چټك بهير بل خطر دى چې سړى ځان . واوړياوبه يې تر سر 

ګرداب د روانو اوبو درېيم لوى خطر دى چې يو . ځنې نه شي ساتلاى

ناڅاپه سړى په اوبو كې غوپه كړي او بيا لږ كسان ژوندى ځنې 

 . راوتلاى شي

 : د ډوبېدو د خطر د كمولو لپاره بايد دغه ټكي په پام كې ونيسو

و حوض يا د اوبو ډنډونه وي، چارچاپيره كه په كور يا باغچه كې م

يې لوړه كټاره ونيسي او غوره خو لا دا ده چې سيمي جالۍ ورپورې 

ونيسئ او په شاوخوا كې يې داسې شيان مه پرېږدئ چې ماشومان 

 .ورباندې وخېږي او له كټارې واوړي لكه چوكۍ، مېز، او نور

هم له نظره لرې نه كه ماشومان درسره لامبو ته بيايئ، يوه شېبه به يې 

پرېږدئ، هر وخت به مو سترګې ورپورې ښخې وي؛ ځكه ماشوم په 

 .يوه شېبه كې هم ډوبېداى شي

ځينې خلك وايي ځه ماشوم ته مې د موټر يا موټرسيكل ټيوب 

. وركړى دى، نه به ډوبېږي؛ خو په دې شيانو باور نه دى په كار

ړى له ډوبېدو يوازې د ژغورنې معياري واسكټونه تر يوه بريده س

 .څخه ساتلى شي

كله چې لامبو وهلو ته ځئ، د ډوبېدونكي كس د ژغورولو لپاره 

ځينې وسايل درسره يوسئ لكه ډانګ او يا اوږده لكړه چې يو سر يې 

 . د امسا غوندې كوږ وي او د لاس د ټينګولو لپاره مناسب وي

دغه كس كه ماشوم : كه څوك ډوبېږي، لومړنۍ مرستې ورسره وكړئ

ي په هوا كې يې سر په څېړۍ ځوړند ونيسئ او كرار كرار يې څټ و

كه سړى ستر وي، پر . وډبوئ چې له سږو څخه يې اوبه بېرته راووځي

يوې لويې ډبرې يا د حوض په ژۍ يې داسې پړ مخې پرېباسئ چې 

سر يې كښته وي بيا مو لاسونه د هغه پر نس كړۍ كړئ او زور 

تر دې كار وروسته . ه راووځيورباندې وكړئ چې له سږو يې اوب

وګورئ چې ساه باسي كه نه، د پوزې مخې ته يې هينداره ونيسئ كه 

همدارنګه سينې ته يې ځير . ساه وباسي، پر هيندارې خوله لګېږي

كه يې ساه درېدلې وه، ستوني . شئ چې كښته پورته كېږي كه نه

 ستغ يې څملوئ، سر يې څومره چې كېږي، شا ته قات كړئ، بيا يې

بيا . پوزه د يوه لاس په ګوتو بنده كړئ او خوله يې خلاصه ونيسئ

پخپله لويه ساه واخلئ، خوله مو د ناروغ پر خولې كېږدئ او ساه مو 

ځله  02-51دا كار بايد په دقيقه كې . د ده په خوله كې ورپو كړئ

په عين وخت كې د ناروغ نبض وګورئ چې غورځي كه . تكرار كړئ

كه يې نبض نه درلود، مانا . غاړې شاه رګ دى نه، مناسب ځاى يې د

په دې حالت كې به له مصنوعي . يې دا ده چې زړه يې درېدلى دى

د يوه لاس ورغوى مو د . تنفس سره يو ځاى د زړه چاره هم وكړئ

ناروغ د ټټر په منځنۍ برخه كې هوار كېږدئ او د بل لاس ورغوى د 

قاتوئ او د ناروغ ټټر به  لاسونه به له څنګله نه. لومړي لاس له پاسه

داسې چې سينه يې يو يا دوه اينچه . په زور سره كښته خوا كېكاږئ

دا كار به په دقيقه كې شپېته . كښته لاړه شي، بيا يې خوشې كړئ

كه ناروغ ماشوم وي، دا كار په يوه لاس وكړئ او ډېر . ځله تكراروئ

ه تر هغې دا كار ب. زور ورباندې مه كوئ چې پښتۍ يې ماتې نه شي

 .پورې كوئ چې ډاكتر ته ورسېږئ

 ړانګې او د مايعاتو ضايع كېدلد لمر و

په اوړي كې د سهار له لسو بجو څخه د مازديګر تر څلورو بجو 

په دې وخت كې . پورې د لمر وړانګې خورا تېزې او خطرناكې وي

لمر هر چا ته زيان رسولاى شي؛ خو د ماشومانو پوستكي د لويانو 

د لمر وړانګې غير له دې . ت حساس دى او ژر سوځيپه نسبت زيا

چې د پوستكي د سوځېدو او د تورو خاپونو سبب كېږي، د 

 . پوستكي سرطان هم رامنځته كولاى شي

زموږ په وطن كې د نورو ملكونو برعكس ښوونځي په ژمي كې 

رخصت او په اوړي كې روان وي او په اكثرو ښوونځيو كې واړه 

هو يا لسو بجو او يا هم پر دوولسو بجو ماشومان د سهار پر ن

دغه . رخصتېږي او په هماغه سره ګرمۍ كې كورونو ته روانېږي

ماشومان د خپل عمر د اقتضا په وجه په لاره كې ساعت تېروي او كه 

. تر كوره يې د لسو دقيقو لاره وي، دوى يې په شلو دقيقو كې وهي

كه د ښوونځيو  .مطلب دا چې دوى زيات وخت تر لمر لاندې تېروي

مسأله هم نه وي، د اكثرو كورنيو ماشومان د دوبي په سره ګرمۍ 

 . كې په كوڅو كې په لوبو لګيا وي

له بلې خوا زموږ په وطن كې خلك د لمر له زيانه د ځان د ساتلو غم 

كه څوك په همدې موخه داسې خولۍ پر سر كړي چې مخ او . نه كوي

كه څوك . ندې ملنډې وهياورمېږ ته يې سيورى وكړي، خلك وربا

تورې عينكې پر سترګو كړي، خلك وايي دې ته وګوره ځان عصري 

حال دا چې د لمر تېزې وړانګې د سترګو د پردې او . عصري كوي

نورو ناروغيو سبب كېږي او تورې عينكې د لمر مضرې وړانګې 

 . دفع كوي

 په ګرمو اوړنيو ورځو كې سړى زياته خوله كېږي او د بدن اوبه يې

د بدن د مايعاتو ضايع كېدل هم تر لويانو ماشومان . ضايع كېږي

ماشومان چې په لوبو سر شي، بيا يې لوږه تنده هېره . زيات خرابوي

لويان په ګرمۍ كې غوره ګڼي چې كرار يوه سيوري ته كېني؛ . شي

 . خو ماشومان په ګرمۍ كې لا ګرمېږي او منډو رامنډو ته هوسېږي

اشومانو د ساتلو لپاره بايد دغه كارونه له دې خطرونو څخه د م

 :وكړو

په اوړي كې هڅه وكړئ چې د سهار له لسو د مازديګر تر څلورو بجو 

د تفريح او ساعت تېرۍ لپاره . پورې ماشومان د باندې پرې نه ږدئ

 .ورته داسې وخت وټاكئ چې هوا ماته شوې وي

كه په دې وخت كې مو ماشومان ښوونځي ته ځي، داسې ګردې 

ولۍ چې چارچاپيره پيك ولري ورپه سر كړئ چې مخ يې له لمره خ

ماشومانو ته نخي او د روښانو رنګونو جامې جوړې كړئ او . بچ وي

تر مړوندو )داسې كميسونه ورواغوندئ چې لستوڼي يې پوره 

له بده مرغه زموږ په دولتي ښوونځيو كې د نجونو لپاره . وي( پورې

نور تېز رنګونه لمر جذبوي او بدن  تور او. تور يونيفورم ټاكل شوى

 . ته تاوان رسوي

دولت . د سترګو د محافظت په خاطر تورې عينكې ورپه سترګو كړئ

ته په كار ده چې دا شيان د ښوونځيو په اوړني يونيفورم كې شامل 

كاندي، له دې سره به هېڅوك پر هغو كسانو ملنډې ونه وهي چې 

 .دغه محافظتي شيان يې اغوستي وي

اشومانو په ټولو بربنډو ځايونو يعنې لاسونو، مخ او اورمېږ د د م

د لمر دوه ډوله وړانګې چې د ماورا بنفش په . لمر ضد كريم ووهئ

كله . نوم يادېږي، خطرناكې دي او د سرطان او سوځېدو سبب كېږي

چې له درملتون يا دوكانه د لمر ضد كريم اخلئ، قوطي ته يې 

دفع ( UVB)او ( UVA)ړانګې وګورئ چې دواړه ډوله مضرې و

په كريم كې له لمر څخه د ساتنې د عامل اندازه . كولاى شي ك نه

(SPF ) همدارنګه بهتره ده داسې كريم واخلئ . زياته وي 15بايد تر

دقيقې  30-15كريم بايد . چې عطر او خوشبويي ورسره نه وي ګډه

ته مخكې له هغې چې ماشوم له كور ووځي، غوړ شي او هر دوه ساع

 . وروسته له سره استعمال شي

د مايعاتو د ضايع كېدو چاره به داسې كوئ چې ماشومانو ته وخت 

كه په اوبو كې بوره ګډه كړئ، ماشومان . پر وخت د اوبو ست وكړئ

كه په اوړي كې له كورنۍ سره ميلې ته ځئ، . يې لا په خوند څښي

وبه، په هندواڼه كې په كافي اندازه ا. هندواڼه درسره واخلئ

مينرالونه او غذايي مواد شته چې هم د بدن اوبه تكميلوي او هم 

په اكثرو ښوونځيو كې ښوونكي ماشومانو ته اجازه . نورې ګټې لري

نه وركوي چې د اوبو څښلو ته ووځي، وايي په ښوونځي كې 

بهتره دا ده چې په هر ټولګي كې د اوبو ترموز . ګډوډي جوړېږي

ولري، هر وخت چې يې زړه غواړي، ايښى وي او شاګردان اجازه 

 .پاڅېږي او تنده ماته كړي

دغه ټولې توصيې چې د ماشومانو لپاره وشوې، د لويانو لپاره هم 

 . ګټورې او ضروري دي

 ولې ماشوم ګوته ځبېښي؟

 

د چپ لاس بټه . يو ټولګيوال مې د مكتب تر پايه پورې ګوته ځبېښله

دا عادت ورته له . تكه سپينه وهګوته يې تر نورو ګوتو نرۍ او 

 نه پوهېږم چې اوس هم دغه عادت كوي كه نه؟. ماشومتوبه پاتې و

دا كار ماشوم . ماشوم ان د مور په نس كې د لاسونو ګوتې ځبېښي

تر زېږون وروسته هم ځينې ماشومان همدا . كراروي او خوند وركوي

رې او كار كوي، ځينې تر دوه كلنۍ پورې، ځينې تر شپږ كلنۍ پو

 .ځينې لكه زما ملګرى تر ځوانۍ

 ماشوم كله او ولې دا كار كوي؟

مثلاً : كله چې ماشوم وزګار پاتې شي او ذهني مشغولا ونه لري

ماشوم چې تلويزيون ته كېني يا دا چې په موټر كې په اوږده سفر لاړ 

 . شي

كه مور او پلار د ماشوم په مخ كې سره : اندېښنه او روحي فشار

يا دا چې يو ماشوم د هغه د خويندو او وروڼو په مخ كې جنګ وكړي 

له دې فشاره د خلاصون . ورټې نو هغه تر روحي فشار لاندې راځي

 .لپاره ګوته ځبېښي

كه ماشوم نيمه شپه راويښ شي او خوب : په ويدېدلو كې ستونزه

كله كله چې . يونه سي نو ګوته په خوله كې ږدي او ځان للو كوي

ر خوب كړى وي نو د شپې چې نور ويدېږي، دى ماشوم د ورځې ډې

 .ويښ پاتې كېږي او تر هغې پورې ګوته ځبېښي چې ويده شي

كله چې ماشوم ناروغ دى يا چې : وېره، ناخونديتوب او ناكراري

ناآشنا شيان يا كسان ويني او يا دا چې له نويو حالاتو سره مخ كېږي 

نځي ته ځي، داسې مثلاً هغه مهال چې په لومړي ځل وړكتون يا ښوو

ورته ښكاري چې هلته به خوندي نه وي نو د ځان د كرارولو لپاره 

 .ګوته ځبېښي

 دا د اندېښنې وړ دى چې ماشوم مو ګوته ځبېښي؟

اكثره ماشومان تر درې يا څلور كلنۍ پورې پخپله دا كار پرېږدي، 

ځينې يې تر شپږ كلنۍ پورې ګوته ځبېښي او يو نيم تر ځوانۍ پورې 

تر شپږ كلنۍ پورې د ګوتې ځبېښل ډېر د اندېښنې . ت ساتيدا عاد

وړ نه دي خو وروسته بايد ورته اندېښنه وكړو ځكه چې په دې عمر 

البته دا هم مهمه ده چې ماشوم ګوته په . كې دايمي غاښونه راووځي

د ګوتې ټينګ ټينګ . نرمۍ او په كراره ځبېښي كه نه په شدت سره

 :ې ځبېښل دغه تاوانونه لرلى شيد ګوت. ځبېښل ډېر تاوان كوي

 .غاښونه كږوي، تالو خرابوي او د خولې شكل ممكن خراب كړي

ميكروبونه خولې او د خولې له لارې معدې او وينې ته لېږدوي، 

خصوصاً زموږ په ټولنه كې چې نظافت ته پوره توجه نه كېږي، دا 

كه ماشوم ګوته وځبېښي ممكن ژر ژر اسهال شي . خطر لا زيات وي

 .او په ستوني يې درد شي

څومره چې ماشوم د ډېرې مودې لپاره ګوته وځبېښي هماغومره په 

سختۍ سره دا عادت پرېښودلى شي ځكه چې دا ورته لكه عمل 

 .ګرځي

 څه وكړو چې ماشوم ګوته ونه ځبېښي؟

پورته مو وويل چې معمولاً څلور حالتونه ماشوم دې ته مجبوروي 

لتونو څخه مخنيوى وكړو نو تر ډېره كه له دې حا. چې ګوته وځبېښي

دا به هم په ياد ساتئ چې . حده به ماشوم له دې بد عادته ژغورلى شو

د ګوتې ځبېښل ماشوم ته د خونديتوب او آرامۍ احساس وركوي 

نو كه غواړئ چې دا كار ونه كړي، بديل يې ورته پيدا كړئ مثلاً كه 

يو توپ په لاس  ماشوم د تلويزيون د كتلو په وخت ګوته ځبېښي نو

واړه ماشومان چې . كې وركړئ چې لاسونه يې ورسره بوخت شي

وږي شي ګوته ځبېښي، ورزده يې كړئ چې د لوږې په وخت، درنه 

د . دا مهمه ده چې ماشوم كله او ولې ګوته ځبېښي. خواړه وغواړي

 :معمولو څلورو حالتونو چاره داسې كولاى شو

شي نو تاسې ورسره لوبه وكړي كله چې ماشوم وزګار يا يوازې پاتې 

مثلاً د . يا داسې يوه لوبه ورته پيدا كړئ چې دى پوره بوخت وساتي

 .جنجال لوبه چې له وړو ټوټو څخه مختلف شكلونه او شيان جوړېږي

نن سبا په ځينو . د ماشوم په مخ كې له يو بل سره لانجه مه كوئ

ځنې زده تلويزيونونو كې تركي سريالونه خپرېږي، ما همدغه شى 

په دې سريالونو كې لويان چې څومره هم خواشيني، په غوسه يا . كړ

دوى د ماشومانو په . خپه وي له ماشومانو سره په مينه چلند كوي

تركيه پرمختللى ملك دى، وګړي . مخ كې له چا سره بحث نه كوي

يې پوهېږي چې له ماشوم سره بايد څرنګه چلند وكړي او دا بايد 

كه يو ماشوم ګناه كړى وي، د نورو په مخ كې . كړوموږ هم ځنې زده 

كه ماشوم خپه يا په غوسه دى، پرېږدئ چې وژاړي او . يې مه رټئ

هغه ته وخت وركړئ چې خپل زړه درته تش . خپله غوسه سړه كړي

 .كړي او خبرې وكړي

هره شپه يې په هماغه . ماشومانو ته  د ويدېدلو وخت منظم كړى

غوره خو دا . ولو لپاره ورته كيسه ووايئد ويد. ټاكلي وخت څملوئ

 .ده چې څو پورې خوب نه وي وړى، د هغوى په څنګ كې پاتې شئ

ماشوم وپوهوئ چې هر نوى شى : د خونديتوب احساس ورته وركړئ

 . بد نه دى بلكې ډېر نوي شيان ښه شيان دي

كه يې ګناه كړې وي نو داسې ورسره چلند وكړئ چې په ډاډه زړه 

 .ي او ونه وېرېږيتاسو ته درش

ځينې كسان د ماشومانو په ګوتو باندې مرچ يا نور ترخه شيان وهي 

دا كارونه . يا يې لاسونه په دسمال باندې تړي چې ګوتې ونه ځبېښي

كه ماشوم د دې كار په خاطر ورټې نو ممكن له بده هم بدتر . نا سم دي

ښلو ځينې ميندې پلرونه وايي كه ماشوم ته د ګوتې د نه ځبې. شي

ګوته نه : سندره جوړه او ورزده يې كړې نو دا به هم ګټه وكړي، مثلاً

 . ځبېښمه زه، لوبو ته ورځمه زه

 بستر لندول د

 
ځينې ماشومان تر لويېنې پورې ان تر اتلس شل كلنۍ پورې د شپې 

: دا ديمعمول علتونه د دې كار . بستر كې ميتيازې كوي له خوا په

، التهاب يا د بولي سيستمد مثانې او ، ديابت يا د شكرې ناروغي

 .اروايي ستونزې لكه د حقارت احساس

له  .دوينځينې ماشومان بې له دې چې كومه ناروغي ولري بستر ل

 داسې ماشومانو سره بايد څه وكړو؟

كه . لومړى بايد ماشوم د شكرې او مثانې د التهاب لپاره معاينه شي

دا . يي اړخ ته پام وكړئناروغۍ په كې نه وې نو د ماشوم اروا دا

له څه شي نه ځورېږي؟ خويندو وروڼه به ماشوم خو  معلومه كړئ چې

هغه له نورو ماشومانو سره خو به تاسې  سره خو به ډېره رخه نه لري؟

دى يا پاك ګرځي يا  زوى داسې تكړه ينه پرتله كوئ چې د پلانك

ه مشوره سر كه دغه خبرې وي نو له ارواپوه. هوښيار دى او ته نه يې

او پخپله خپل عادت سم كړئ، هېڅكله يو ماشوم له بل سره  وكړئ

 .مقايسه مه كوئ

له داسې ماشومانو سره چې د شپې ميتيازې كوي بايد ښه چلند 

ر د ميتيازن يا نو. سپك نه كړو او ويې نه رټو هغوى بايد. وكړو

د  .هغه تكليف د راز په توګه وساتئ د. سپك نومونه ورته مه اخلئ

كې هېڅ كله دا خبره مه  لو خپلوانو يا د ماشوم د ملګرو په مخخپ

هغه پوه كړئ  .له ماشوم سره لكه يو ښه ملګرى چلند وكړئ. يادوئ

شان  چې دا د هغه ګناه نه ده، دا ناروغي ده او د نورو ناروغيو په

 .علاج لري

كه د دې ستونزې علت هر څه وي، دغه كارونه يې په حل كې مرسته 

 :كوي

 ، خټكىنور مايعاتيا  ته چاى، اوبه ماشوم ازديګره وروسته له م

 . او هنډوانه مه وركوئ

 . شپې تر څملاستو د مخه يې تشناب ته بوځئ د

دويم يا درېيم ساعت كې  هخوب پ نو د كولېكه بيا يې هم ميتيازې 

 .يې پاڅوئ او تشناب ته يې بوځئ

 

او كېداى شي  په ژمي كې يخه هوا د ميتيازو د زياتېدو سبب كېږي

هڅه وكړئ چې ماشوم ګرم . د ماشوم تكليف ورسره زيات شي

همدارنګه ځينې خواړه لكه هندواڼه، چاى  او كوكاكولا . وساتئ

ماشوم كه د . مدرر خاصيت لري او هر خوږ شى ميتيازې زياتوي

ورځې له خوا تر ماسپښينه داسې خواړه وخوري، پروا نه كوي خو 

 .ه وركوئتر ماسپښينه وروسته يې م

كه د ماشوم تكليف  .رېو مياشتو لپاره وكړئدوو ددا كارونه د 

  .ډاكتر ته يې بوځئ ،ورسره ښه نه شو

 ايميپرامين ګولۍ كولاى شي په څو مياشتو كې د دې تكليف علاج

البته . كېږي د شپې له خوا وركولملي ګرامه  ۱۱۱-۵۱ دا درمل. وكړي

 .نه پخپل سر ،ډاكتر په مشورې وركوئ دغه ګولۍ به د

 د ماشومانو روزنه

 

 

 

 

 

 د اناهيتا روهي ليكنې او ژباړې

 (( خلاص موټی))

 ماشومان او عدم تشدد

 

كوم ښوونځي ته چې زما كشر زوى ځي، هغې ته څېرمه د لوبو يو 

ډول څېزونه  د هر عمر ماشومانو لپاره پكې د لوبو ډول . ميدان دى

د مخه مې زوى ته انتظار كاوه چې له ښوونځي  څو ورځې. شته

د ميدان خوا ته وروګرځېدم، د نمجنو شګو په منځ كې . راووځي

پلاستيكي . په ابادۍ لګيا وو. څلورو وړو هلكانو لوبې كولې

د . سطلونه، بيلونه او كلنګونه ورسره او د كلا دېوالونه يې ابادول

له شګو ډك موټي يې . لوبو په اوږدو كې په خپلو كې په جنګ شول

يوه خو يې په پلاستيكي بېل . ښكنځلې پيل شوې. پر يو بل وشيندل

دا نور هلكان پرته له دې چې د وهلو په وړاندې . وهل هم پيل كړل

غبرګون وښيي او يا هم له غوسې نه د كلا دېوالونه ړنګ كړي، په 

منډو شول او د ميدان په په بل سر كې چې څو تنه ښځې په چوكيو 

 .ستې وې، ورغللنا

لېكن د دوى له حركاتو داسې رامعلوم . د دوى خبرې ما نه اورېدې

هلكان بېرته د . شول چې ګنې ستونزه يې وار له واره ورهواره كړه

ما يې په تلو كې يوازې دا خبره واورېده . شګو خوا ته راوګرځېدل

كلا ته به لومړۍ زما آس ننوځي، ځكه چې ما تر : چې يو هلك وويل

 . وويل« بخښنه غواړم»و اول ټول

خداى . له ځان سره مې فكر كاوه چې موږ هم له كوره بهر لوبېدلي يو

خو كله به داسې شوې . خبر څومره جنګونه او شخړې به مو كړې وي

وي چې له همزولو مو بخښنه غوښتې وي؟ يا دا چې كوم ځل مو كه د 

 شخړې كيسه په كور كې كړې وي، نو داسې به شوي وي چې د

كورنۍ غړو د بخښنې غوښتلو لپاره هڅولي يا يې مجبور كړې 

 اوسو؟ 

( Faustlos)دلته په جرمني كې تقريبا له يوولسو كلونو را هيسې د 

دى، په نامه په ابتدايي ( خلاص موټى)چې تحت الفظي معنى يې 

دا . ښوونځيو او وړكتونونو كې يو روزنيز پروګرام تدريسېږي

رانو له امريكې څخه جرمني ته پروګرام د پيداګوژي ماسټ

موخه يې په خپله غوسه كنترول، خپل او د بل د . رالېږدولى دى

احساس پېژندنه، هغې ته درناوى او د يوې شخړې په وړاندې پرته 

 . له فزيكي تعرضه د متناسب عكس العمل، زده كول دي

د دې پروګرام مدرسين د پروګرام د تطبيق د مخه په مسلكي ډول 

بيا له كورنيو سره په . ده كړې او سيمنارونه تر لاسه كويځانګړې ز

د نوموړي پروګرام تدريس د . ګډه د پروګرام په تطبيق پيل كوي

وړكتون په ټوله دوره كې اته ويشت ساعته او د ښوونځي په 

 .ابتدايي دوره كې يو پنځوس ساعتونو ته رسېږي

او د د دې پروګرام ښوونكي هڅه كوي چې د ماشومانو د غوسې 

ماشوم ته دا ورزده . عصبانيت د قوې، د تحريك كچه راټيټه كړي

كړي چې خپل احساسات كنترول او خپل ټولنيز صلاحيتونه 

كه چېرې د احساساتو په اړه فكر وكړو، غوسه، قهر او . وپېژني

. عصبانيت عادي انساني احساسات دي چې له وړكتوبه روزل كېږي

وشي نو خامخا به يوه ورځ  كه يې د كنترول په روزلو كې سستي

 . ناوړه فزيكي عملونه رامنځ ته كړي

كه دوى وهل كېږي نو . ماشومان هغه څه زده كوي چې ويني يې

څرګنده ده چې دوى هم هماغه غوسه، قهر او وهل زده كوي او 

څومره چې دا منفي عمل ډېر ويني، په هماغه كچه يې د روزلو زمينه 

 . رېږيمساعده او د تمرين امكانات ډې

د خويندو وروڼو تر منځ، د ملګرو او همزولو تر منځ او په ښوونځي 

لېكن زما له . كې د ټولګيوالو تر منځ شخړې عادي كيسه بلل كېږي

نظره ماشوم ته د همدې شخړو په وړاندې د متناسب عكس العمل 

ماشوم بايد په دې پوه شي چې جنګونه او شخړې . ښودل ضروري ده

تر دې د مخه چې د بل چا د ترخه عمل په . شيپه خبرو حل كېداى 

وړاندې تريخ غبرګون وښيو، بهتره به دا وي چې يو وارې يې په 

 . خوږه خبره وازمويو

كېداى شي ډېرو ماشومانو به همدا پورتنۍ خبره له خپلو مشرانو 

لېكن كه چېرې ماشوم دا . اورېدلې او په ذهن كې به يې ساتلې وي

كړاى شي نو د ده لپاره يوازې هغه تيوري ده  خبره په عمل كې پلي نه

د دې تيوري د پلي . چې د ذهن په يوه برخه كې يې خوندي شوې ده

كېدو لپاره د خويندو وروڼو، د همزلو او ټولګيوالو ترمنځ وړې 

كه چېرې په دې وتوانېږو چې خپلو . وړې شخړې، غوره ګڼلى شو

ه وړاندې په ماشومانو ته دا ورزده كړو چې د غوسې او قهر پ

اعصابو حاكميت ولري او كړاى شي چې خپلې ستونزې د خبرو له 

لارې حل كړي، خپله خطا ومني، د بل تېروتنه په زړه كې عقده نه 

كړي، د بخښنې غوښتل ورته عيب ښكاره نشي، د مقابل لوري 

بخښنې ته درنښت ولري، نو بې له شكه چې دوى به تر موږ ډېر ارامه 

او دوى به په دې وتوانېږي چې خشن حالتونه هم  او هوسا ژوند ولري

 .  په يوه په زړه پورې حالت بدل كړي او خوند ترې واخلي

يوه ورځ د . ښه مې په ياد دي، د ښوونځي په درېيم ټولګي كې وم

زموږ د ګاونډي . كور په دروازې كې له يوې خورلڼې سره ولاړه وم

كې او هره خوا يې زوى چې په عمر له موږه كشر و، ليندۍ په لاس 

له ډېره درده مې په . يوه تېږه سيده زما په ټټر ولګېده. تېږې ويشتلې

زه هم . هلك خپل كور ته منډه كړه. سترګو كې اوښكې وركې شوې

ما . مور يې په انګړه كې ولاړه وه. لكه قهرجنه زمرۍ ورپسې شوم

حالى مه چطورى كنم، توام »: ورته شكايت وكړ، دې هم راته وويل

په . د ښځې خبرو مې درد نور هم را ډېر كړ« .نګه بيګى ده فرقش دهس

( فرق. )تېږه ورټيټه شوم، راوامې خيسته او هلك مې پرې وويشت

چيغه يې له خولې ووته او ګوډ . يې خداى بچ كړ خو په پښه ولګېد

نن ورځ چې زه پخپله مور . مور يې هماغسې ولاړه وه. ګوډ روان شو

 .زړه به يې څنګه څړېكې كړې وي يم، پوهېږم چې د مور

لا مې . كور ته راغلم د خپلې كارنامې كيسه مې مور ته پيل كړه 

نيمايي ته نه وه رسولې چې داسې يوه څپېړه يې پر مخ را حواله كړه 

چې تر دوو ساعتونو پورې مې يو غوږ د څپېړې له ضربې دپ و او 

ه نه خداى ك. خو ښه و چې غوږونه مې دپ شوي وو. بل يې له ډاره

خبر چې د مور له غوسې ډكې خبرې به مې څو پېړۍ په ذهن كې پاتې 

 . واى

ما چې د وړوكي هلك د بخښنې خبره واورېده، له ځان سره مې 

وويل، كاش چې ټول ميندې او پلرونه خپل اولاد ته د بخښنې 

څومره به . عدم تشدد له بخښنې سر چينه اخلي. غوښتل ورزده كړي

ورځ ګاونډۍ مېرمنې دومره موږ ته ويلي واى چې ښه و، كه هماغه 

ايا دا كار قصدي و كه په ناپامۍ كې شوى دى؟ تاسو خو ښه 

خير دى اوس به دى بخښنه وغواړي او ته به يې . ماشومان ياستئ

 .دى به وعده كوي چې بل وخت به پام نيسي. ومنې

. په زړه كې خوشحاله شوم چې ځان مې وګټه. ما خو هلك وويشت 

د دې غبرګون پايله څه راووته؟ زما درد خو ورسره كم نه شو، خو 

لېكن دا خو څرګنده وه، كه يې بخښنه غوښتې واى، نو زه به يې هم 

نه به د ده پښه ژوبلېده، نه به يې مور . منلو ته مجبوره شوې واى

 . ځورېده او زه به هم له څپېړۍ بچ شوې واى

 ز لرلى شي؟ېمنفي اغذهن  منفي پيغام د ماشوم پر ېد كيس ايا

 

هر كله چې خبره د ماشوم په ادبياتو راځي نو بې له ځنډه موږ ته د 

كله كله دا پوښتنه هم  .ږيېكيسې او افسانې راياد ماشومانو

چې  ه كېږي چې د ماشوم او كيسې تر منځ داسې څه تړاو دىترامنځ

 حتى د ماشوم د ادبياتو ډېره برخه هم په كيسو راڅرخي؟

  

كېږي چې پخوا كيسې او افسانې يوازې د لويانو لپاره  داسې ويل

 وچاپ شويد وروڼو  د د ګريمكې كال  ۱۸۱۵او  ۱۸۱۲په  .دېېليكل ك

عوامو او  زموږ كيسې د پوهانو،“ :افسانو په پاى كې راغلي دي چې

په ” دي، نه د ماشومانو لپاره ېغير مسلكي خلكو لپاره ليكل شو

 Achim“يك كې اخيم فان ارمين بل ځاى كې يعقوب ګريم په يو ل

von Armin / سره له دې چې زما “ته ليكلي دي چې ” المانى ليكوال

كيسې د ماشومانو لپاره نه دي خو، دوى ورسره مينه لري چې زما د 

 .”خوښۍ لامل ګرځي

 

دلې نو ېد دوهم ځل لپاره چاپ د دوى كيسې كال كې ۱۸۱۹كله چې په 

عادلانه قضاوت په نوم ډېرې  ويلهيلم ګريم له ماشومانو سره د

ده د دوهم چاپ په  .ليكنې د ماشومانو لپاره د دوى په ژبه واړولې

د ماشومانو سترګې هم زموږ د سترګو په “: سريزه كې ليكلي چې

 ،هغه خوند چې دوى يې له كيسو اخلي ليكنشان ابي رنګه ځلا لري 

ادبياتو  او په دې توګه يې د ماشوم د “موږ لويان يې نه شو اخيستى

نړۍ ته يو نوى ور، ورپرانيست چې بيا ډېرو نورو ليكوالو د دوى په 

 . ښود او دا لړۍ يې پسې وغځولهېپلونو پل ك

ظلم، “ كلاسيكو افسانو او كيسو منځپانګې تر ډېره بريده په د

بې رحمۍ، له كوره  زياتي، مرګ ژوبلې، ځورونې، لوږې، قحطۍ،

وان، ېدارنګه جادو، سحر، دښودل او همېوتل، د كلي او ملك پر

له همدې وجې  چې دېېرا څرخ“ ريان، شياطين او بالاخره يو اتلېپ

هغه مهال هم كره  .خلكو ماشومانو ته د افسانو لوستل ګټور نه ګڼل

كتونكو او ارواپوهانو د كيسو او افسانو په اړه مختلفې نظريې 

  .درلودې

 

وروسته دوهمې نړيوالې جګړې  ترډېر كلونه وروسته حتى 

د ظلم  واد كې د ګريم وروڼو په كيسو او افسانوېانګريزانو په خپل ه

دې لپاره چې د  د. ري د ډېروالي له امله بنديز لګولى وېاو ت

په ډېرو  ماشومانو ذهن د كيسو منفي اړخونو ته ونه هڅول شي،

كې  وادونو كې كيسې او افسانې د ښوونځي په لوړو ټولګيوېه

خو سره له . دلېوخت به د كيسو متنونه بدلدې او ډېرى ېلوستل ك

له  .و سره مينه ښودلهلدېدې هم ماشومانو د كيسو له لوستلو او اور

ډېر ارواپوهان په دې پوښتنه بوخت  كيسو سره د ماشومانو علاقې

زه ېكړي وو چې ايا د كيسو منفي پيغامونه د ماشوم پر ذهن منفي اغ

 نه؟ ه لري او ك

چې د كيسې د منفي پيغامونو  دا ثابته شوهله ځينو تجربو وروسته 

ماشوم يوازې  .زه په لويانو كې د ماشومانو په پرتله ډېره دهېاغ

دل شوې ېچې د اور دې وړتيا نه لري د هغه ذهن د كيسه اوري،

له د كيسې صحنه  .كيسې لپاره په خپل ذهن كې تصوير جوړ كړي

او شيطان څه ږي چې جادوګر ېځان سره تصور كړي او يا په دې وپوه

كوم پاچا عادل . ډول د كيسې اتل غولوي او په لومه كې يې نيسي

 .دى او عادلانه قضاوت كوي او يا مجرم په څه ډول سزا محكومېږي

او همدا اتل د  د ماشومانو لپاره د كيسې اتل تر ټولو مهم كس دى

 . كركټر دى دوى لپاره، اتل او په كيسه كې د پام وړ

ماشومان “د ” Bruno Bettelheim“هايم  پروفيسر برونو بيتل

كله چې په كيسه كې : په كتاب كې ليكلي دي ”كيسو ته اړتيا لري

ډول سزا د ماشوم په ذهن منفي  دا“مجرم د مرګ په سزا محكومېږي 

د رواني حالت د  هغه زه نه لري بر عكس دا د ماشوم په نړۍ كې دېاغ

ر منځ د تناسب پيدا د ښو او بدو ت” ږيېاستحكام لپاره ګټور تمام

كول، د ظلم په وړاندې د غږ پورته كول او دا چې ښه پر بدو برى 

 .دا په خپله د ماشوم لپاره مثبته پايله لري مومي،

 

ني، غوږ نيسي ېدو ته غلى كېدا چې ماشوم د كيسو او افسانو اور

ږي، دا په خپله د ماشوم په ذهني حالت كې ارامتيا ېاو پام يې بدل

ږي چې له ماشومانو ېپه تاكيد سره تل دا خبره تكرار. يرامنځته كو

تر  .ړل شيېدو وروسته بايد د كيسې پايله وڅېاور ې ترسره د كيس

 . ړه شيلاله منځه زه هم پكې ېمنفي ټكيو اغ څو د

 

المانۍ ليكواله، اروا پوهه، د  Brigitta Schieder“برګيته شيدر 

و او د كيسو تر منځ د ماشومان” راپۍ ماسترهېداګوژۍ او لوګوتېپ

 .ګڼي ېكېاړ ېپټتر منځ  د دوى د ارواو او زړونو ،تړاو

كيسې او افسانې د ماشومانو د ذهن هغه طرز “: مېرمن شيدر وايي 

. ”چې زموږ لپاره يې ليدل او بيانول ستونزمن دي تفكر بيانوي

كيسې او افسانې هغه هنداره ده چې د ماشوم د ذهن تصويرونه موږ 

د ماشوم هغه نړۍ موږ ته راښيي چې هر څه پكې  .ته منعكسوي

چې دا په خپله دا  ېلكه ګلان، ونې، ژوي، تيږ. ږيېژوندي دي او غږ

څرګندوي چې ماشوم يوازې په خپله نړۍ كې له خپلو همجنسو سره 

كومې ستونزې خبرې  هدى له هر شي سره بې ل. نه دى مخامخ شوى

 . ږيېكولاى شي او د يو بل په ژبه سره پوه

وايي د ماشوم د رواني ودې په برخه كې تر ټولو  مېرمن شيدر

زمن او اساسي ټكي د دوى په افسانو او كيسو كې د سحر او ېاغ

 څلور كلنۍ څخه تر اووه كلنۍ پورې دله جادو ټكي دي چې ماشوم 

كه په دې  .زه لريېپه ذهن يې ژوره اغ وال وي اوېدې ډول كيسو ل

دا چې د . ږيېماشوم نه ورپام ك د ،منفي ټكي هم وي ېكيسو كې ځين

ږي او هر څه د دې وړتيا ېماشومانو په كيسو او افسانو كې هر څه غږ

بدلون  ې ته ورتههمد ،لري چې ځانونه په يو شي او بل شي بدل كړي

وروسته د ماشومانو په ذهن كې هم ليدل كېږي او يوې ټاكلي دورې 

 .ږيېدو سره ختمېته په رس

ړۍ كې تر ېلږ ژور فكر وكړو، نو په منځنۍ پ رې دې خبرې تهېكه چ

هر وخته ډېر د انسانانو په وړاندې تاوتريخوالى او زياتى ليدل 

ظلم  هغه وخت د ليكوالو په ليكنو كې هم د همدا رنګه د. شوى دى

نو ايا د هغه وخت لوستونكي او په . ري تصويرونه جوت ديېاو ت

ندې راغلي لازې ېاغ رتره بيا ماشومان ټول د كيسې د منفي ټكو ېت

 وو؟ 

كه د ارواپوهنې له نظره دې ټكي ته ځير شو نو داسې ويل كېږي چې 

د ماشوم په ذهن كې د ماضي او راتلونكي لپاره ډېر څه نه ليدل 

دو ېاور لهږي او د كيسې ېماشوم يوازې په حال كې اوس. كېږي

 .دل شوې كيسه ډېر سر نه خوږويېوروسته په اور

د  ”نيا او نيكه ،پلار مور،“كي او يا لوستونكي كيسې ويوون كه د 

ړلو وروسته ماشوم ته دا احساس او ډاډ وركړي چې ته ېڅ تركيسې 

ږه، په خپل ځان باور ولره او موږ په ېرېڅ شي مه وېله ه .زموږ اتل يې

هغه په  څ ډول كيسه به دېنو ه ،سره دى ږو چې برى له تاېدې پوه

ې ماشوم په يو داسې چاپيريال كې كله چ .ز و نه لريېذهن منفي اغ

ي، كېږږي چې د ده په ذهن كې د ښو او بدو تناسب روزل ېرالوي

نه شي  زېڅكله هم د كيسې منفي پيغام د ده پر ذهن منفي اغېه

ړل، ماشوم ته قناعت او ډاډ وركول د ېښې څېد يوې پ. ىاښودېپر

 .ر ښودل شوې دهلازمنه ېارواپوهنې له نظره تر ټولو اغ

 

  :ماخذ

 kinder brauchen märchen د Bruno Bettelheim ليكنه 

ايا د ماشوم ادبيات د ماشوم نړۍ بدلولی 

 شي؟

 

د ))م كال كې دګويته انستيوت د شپږم فيستوال  ۲۱۱۹دا ليكنه په 

 .لپاره ليكل شوې وه ((ماشوم ادبيات

 

دې پوښتنې ځواب به لږ څه له ماضي راپيل كړو د پينځلسمې  د

نيمايي كې كله چې چاپي توري دود شول، د ديني او  ړۍ پهېپ

د ادبياتو په  مذهبي كتابونو تر څنګ د ماشومانو او تنكيو ځوانانو

ړۍ څخه رانيولې ېنځلسمې پيپ له. ليكلو كې هم بدلون رامنځ ته شو

بيا تر نولسمې پېړۍ پورې، لويانو د ماشومانو د ودې او زده كړې 

رو ماشومانو ېو لنډ متنونه وليكل چې ډلپاره په لرګينو تختو واړه ا

 .به دا تختې د كتابونو په بڼه په كورونو كې ساتلې

 

په هره دوره او په هر نسل كې د  په دې خواشپاړسمې پېړۍ څخه راله 

دې چې بيا په ېكيسې بلل ك ،ماشومانو د ادبياتو اصلي توكي

 جواني فرانسسكو، :رو نوموتو ليكوالو لكهېنولسمه پېړۍ كې ډ

چارلس پيرولت، ګبرييله سوزانه، ګريم وروڼه او په همدې ليكه 

رې لارو نورو نوموتو ليكوالو د ماشوم د ادبياتو په نړۍ كې نوې ېډ

 . پرانيستې

 

كال كې د ماشومانو لپاره لومړني كتابونه راووتل چې  ۱۵۸۱په 

لومړي  د. لكلوريكو كتابونو په نامه مشهور شولووروسته بيا د ف

 كال كې د ماشومانو او تنكيو ځوانانو لپاره د ۱۶۵۸په ځل لپاره 

ketabton.com - The Digital Library



  يو ماشوم يوه نړۍ

61 
 

كتاب  مصور Orbis Pictusد (( جان اموس))چكي ليكوال 

لګه ېراووت چې تر نولسمې پېړۍ پورې د نورو كتابونو لپاره ښه ب

جان اموس په خپل كتاب كې، نړۍ د تصويرونو په مرسته . و

 . ژندلهېماشومانو ته ورپ

مصورو او رنګينو كتابونو  وانانو لپاره دد ماشومانو او تنكيو ځ

د  دې لړۍاوس مهال  .ړيو را په ديخوا په اروپا كې دود دهېلړۍ له پ

. يې كويلا تخنيك په مرسته نوره هم وده كړې او  او نوې تكنالوجي

په توګه په جرمني كې د ماشومانو كتابونه د سن او عمر په  مثالد 

 . ږيېقه بندي كپه مختلفو كوالټيو چاپ او طبٌ لحاظ،

 

رې زه دا خبره وكړم چې د كتاب كلتور په اروپا كې له زانګو ېكه چ

رې تاسو دې ېكه چ .ېږي نو، غلطه خبره به مې نه وي كړېراپيل ك

ټكي ته پام شوى وي يو ماشوم چې د څلورو او يا پينځو مياشتو 

 ره مينه ښيي دا ولې؟  ېعادي پلاستيكي خلطې سره ډ لهعمر لري 

ر ېآواز لري او ډ ي كڅوړهر ساده دى، ځكه پلاستيكېيې ډځواب 

ړ ېوخت پلاستيكي خلطې رنګه وي او هغه هم په آبي، ګلابي او ز

 .ژنيېرنګ كې او دا هغه رنګونه دي چې يو ماشوم يې ژر پ

 

ماشومانو لپاره د لوبو د سامان په د نو دلته په اروپا كې د زانګو 

ږي چې پوښ يې له رنګه تكې توګه داسې كتابونه جوړيږي او خرڅي

ر وخت ېاو په منځ كې يې آواز لرونكى پلاستيك وي او ډ

پر  دماشومانو سندرې هم پكې ثبت شوي وي چې ماشوم يې د ليدو

ږي او د نيولو عمل زده ېآوازونو سره آشنا ك لهژني، ېوخت رنګونه پ

 . ژنيېكوي او بيا وروسته يې د كتاب په نوم پ

ketabton.com - The Digital Library



  يو ماشوم يوه نړۍ

62 
 

كتابونه دي چې په وړه بڼه او په قطعه يې ډوله  په بل پړاو كې يې هغه

ږي چې ځينې يې د لومړنيو كتابونو په نامه ېډبل كاغذ كې چاپ

په دې كتابونو كې اكثراً تر لسو حساب وي او يا هم د الفبا  .يادوي

 . وي ېتوري او ورسره اړونده تصويرونه انځور شو

او روزنيز  لوماتيعد وړكتون د ماشومانو لپاره په پراخه كچه م

رو پوښتنو ته ېكتابونه چې د تصويرونو په ژبه د ماشومانو ډ

چې د  ږيېكي ډوله قطعه كې چاپيپه كلك او پلاست ،ځوابونه وايي

ږي او ژر يې پوښونه هم نه ېپاڼو په اړولو كې د ماشوم ګوتې نه پرې ك

ماشومانو لپاره  هغه تصويري كتابونه چې د وړكتون د. ږيېشل

 .ږيېمخونو څخه نه زيات ۴۸ ږي لهېچاپ

 

په دوهمه دوره كې د هغه ماشومانو كتابونه يادولى شو چې نوى په 

نه تر نهه  شپږو لهد سن د كتګورۍ په لحاظ يې . لوست پيل كوي

په او  بڼو مختلفود دې عمر د ماشومانو لپاره هم په  .پورې ګڼلى شو

 نې،ترا لو موضوعګانو لكه، د ماشومانو شعرونه، سندرې،ېلابېب

دا ډول كتابونه . لنډې كيسې، د اورولو او لوستلو لپاره يادولى شو

دې كتابونو ژبه دومره ساده او  د .ږيېمخونو پورې رس ۹۶نه تر  ۶۴د 

 . ى شيادېروانه وي چې پرته له هر ډول ستونزې ماشوم پرې پوه

 

د  ،منځ وي تر كلنو د هغه ماشومانو چې عمر يې د نهو او دولسو

په دې كتابونو كې د .ږيېمخونو هم رس ۱۸۱ه بيا تر هغوى كتابون

ږي او متنونه يې ېتصويرونو تر څنګ د كتاب موضوعات بدل

 .اوږديږي

ږي چې د كتاب ېلېد دولسو نه وروسته بيا د تنكيو ځوانانو دوره راپ

لنډې كيسې  .ږيېموضوعات يې اكثراً په تخيل او فانتزي را څرخ

ريږي او غوټې پيدا ېكې تلوسه ډپه كيسو .ږيېيې په رومانونو بدل

چې كتاب تر آخره ولولي او په  كوي چې لوستونكى دې ته هڅوي

 . خپله يې غوټې راوسپړي

 

وماتي كتابونو لړۍ علم زما له انده تر ټولو مهمه او د پام وړ خبره د

په ( څه شى ولې داسې دي)او (څه شى څه شى دي)دا لړۍ چې د  .ده

ږي او د ېلېبونه له درې كلنۍ راپدې لړۍ كتا د. ږيېنامه ياد

پوهې سره  لههر ډول پوښتنوته د دوى  ماشومانو او تنكيو ځوانانو،

 .سم ځواب وايي

 

لنډ جنايي  .د ماشوم ادبيات يوازې په كيسه او شعر بسنه نه كوي

رومانونه، كوميك، تياترونه، فلمونه، سريالونه، لنډې هنري او 

لې او په زرهاو بوختونكي تمثيلي ټوټې، اخبارونه، رسالې، مج

توكي يې په ځان كې رانغښتي دي چې د ماشوم په سالمه روزنه كې 

 . فعاله ونډه لري

 

كه دې ټكي ته پام وكړو چې د پينځلسمې پېړۍ را په ديخوا په 

ږي او د ېاروپايي ټولنه كې ماشوم ته د يو شخصيت په سترګه كتل ك

دلته دا . ږيېسره ك هغه د سالمې ودې لپاره د پام وړ كارونه تر

ږي چې ايا زموږ او د دوى د ماشومانو تر منځ ېپوښتنه رامنځ ته ك

 كوم خاص توپير شته ؟

دې ليكنې لپاره د كتابتون دروازه خلاصه كړه او په دې  كله چې ما د

برخه كې مې د لويدځوالو هلې ځلې او د دوى د ګالل شويو ستونزو 

 سه كړ لاې بې له ځنډه تر پايلې وليدې، نو دخپلې پوښتنې ځواب م

موږ تل دا . هغه دا چې توپير په ماشومانو كې نه په لويانو كې دى

ره شوه او ېواد درې لسيزې خونړۍ جګړه تېخبره كوو چې زموږ په ه

ر نه كړو چې ېخو دا هم بايد ه. هر څه يې د نشت كومې ته وغورځول

برخه كې واده بهر دي، هغوى په دې ېر رسيدلې كدرونه له هېزموږ ډ

 څه كړې دي او يا به تر دې وروسته څه وكړي؟ 

څ نه دي كړي، خو ېزه نه وايم چې زموږ ليكوالو به په دې برخه كې ه

 .دا څه چې لرو دا تقريباً په نشت برابر دي

لوخپرندويه ټولنو په يو لست ېلابېون كې مې د جرمني د بتپه كتاب

پوي، يو ځغلنده دې چې د ماشومانو لپاره كتابونه چاېسترګې ولګ

ټولنې وې چې دې كار ته يې اوږې  ۹۸ر كړ پوره ېنظر مې په لست ت

 .وركړې وې

چې د يو كال په  د چاپ شويو كتابونو په كتار كې مې دا هم وليدل

دا . ږيې٪ كتابونه د ماشومانو لپاره چاپ۲۴بهير كې په سلو كې 

 .ره د پام وړ دهېره ډېشم

 

ماشومانو د كتابونو د پلورولو او له يو كتاب پلورونكي څه مې د  

ر دقيقه توګه دا ويلى ېپه ډ: هغه راته وويل ،رانيولو پوښتنه وكړه

د يو كال په بهير كې په ټول المان كې د ماشومانو لپاره د ) )شم چې

دا چې هر كتاب . ږيېپورې رس ۱۱۱۱۱۱تر  څخه ۸۱۱۱۱ كتابونو چاپ له

خو تر . څه وخت ونيسيدې حساب به لږ  په څومره تيراژ چاپيږي د

ر ېټولو كتابونو د ماشومانود ادبياتو په برخه كې هغه كتابونه ډ

ځكه د داډول . ږي چې د تنكيو ځوانانو لپاره ليكل شوې ويېخرڅ

ږي او ېكتابونو منځپانګې اكثراً په تخيل او فانتزي راڅرخ

 ((.لو غوټو راسپړلو ته هڅويېلابېلوستونكي د ب

د ګوګل په . له لارې هڅه پيل كړه ټيرنيټد انپه همدې لړۍ پسې مې 

ماشين كې مې په پښتو توريو د ماشوم ادبيات وليكل، پايله يې 

 . يوازې د مصور خپرندويه بنسټ راووت

په دوهمه هڅه كې مې پښتو شعر وركړ، بېشماره پاڼې او په زرهاو 

آيا زموږ د : په تعجب سره مې وويل. بې خونده او بې رنګه شعرونه

 و ادبيات يوازې په شعرونو را څرخي؟ پښت

خو كله چې مې په الماني ژبه د ماشوم ادبيات وليكل، نو په رښتيا 

ر مې وركه كړه چې زه څه ولولم او له كومه يې لاسره بايد ووايم چې 

د خپلې تجربې لپاره مې په الماني ژبه نوى شعر د ګوګل . راپيل كړم

ه يې څه وي؟ د ګوتو په شمار ، څه فكر كوى چې پايله بهپر پاڼه وليك

 .بس يو څو شعرونه، او

 

زه دا نه وايم چې بې له ادبياتو به يو ماشوم لوى نه شي او يا به له  

خو دا هم وايم چې بې له كتابه او بې له . جسمي اړخه غښتلى نه وي

همدا ادبيات دي چې . د يو ماشوم ذهني اړخ پياوړى نه وي ادبياتو

 . حافظه پياوړې كوي

خو كه لږ څه په خپلو  يو، يوښتاوږ تاسې ټول له دې بريده رام

ذهنونو فشار راولو نو خامخا به هغه وخت بيا په خپله حافظه كې را 

رې د هماغه ېكه چ. كتاب لوستى وي ىويښ كړو كله چې مو لومړن

لومړني كتاب په هكله لږ نور هم ژور فكر وكړو نو په دې به هم 

ګه څه ډول وه؟ همدا ليكنې دي چې نن ږو چې د كتاب منځپانېوپوه

 . ږو چې پرون څه ډول وهېورځ پوه

 

 چې ږي چې ايا موږ به په دې وتوانيږوېدلته دا پوښتنه هم رامنځ ته ك

 د كتابونو او ادبياتو په مرسته دماشوم نړۍ بدله كړو؟

خو  څرګنده خبره ده چې موږ د ماشوم نړۍ په ادبياتو نه شو بدلولى،

 . ږيېه پاتې كزې هم نېبې اغ

نځلس كلنۍ كې ولولو، بيا همدا كتاب يكله چې موږ يو كتاب په پ

دې درې واړو لوستلو  د ،په اوولس كلنۍ كې او بيا په شل كلنۍ كې

ږي ليكن ېد كتاب منځپانګه نه بدل .توپير احساس كړو ترمنځ به

ږي او دا زه د يو ماشوم ېزموږ حافظه، زموږ ذهن او زموږ پوهه بدل

دې بدلون لپاره بايد داسې  ي وده كې د پام وړ ټكى بولم او دپه ذهن

 . س ته راوړنې ولرو چې ماشوم د نوې پلټنو لپاره وهڅويلامواد او 

موږ بايد د ماشوم ادبياتو ته په دې سترګه وه نه ګورو چې هغه د 

كوچني دي او په هغه څه نه لا ماشومانو لپاره دي او ماشومان 

 . ږيېې پوهږي كوم چې لويان پرېپوه

بر خلاف هر هغه څه چې موږ يې د ادبياتو په نوم ماشوم ته وړاندې 

د ماشوم ادبيات . كوو بې له كوم توپير يې د ماشوم په ذهن كې ثبتوو

 .څ ډول تړاو نه لريېجسمي كوچني والي سره ه لهد ماشوم 

رې د ماشومانو په ېړنو كې ويل شوې دي، كه چېپه نويو پلټنو او څ

كې داسې څو كرښې وي چې هغه يې د لوستلو پر وخت په كوم كتاب 

رې كتاب د ماشوم لپاره ېكه چ .نا پوه نه شي نو دا غلطه خبره نه دهعم

ږي چې په خپل ذهن كې ېپه زړه پورې وي نو خامخا دې ته هڅه ول ك

 . نا يې ځان پوه كړيعپه دې څو جملو كار وكړې او په م

 

م ادبياتو ته هم پام وكړي او له ماشو په دې هيله چې زموږ ليكوال د

ماشومانو لپاره وليكي چې دوى ته په  خپلو تجربو څخه هغه څه د

كه هغه  .هماشومتوب كې په زړه پورې وو او دوى خوند ترې اخيست

ازاد شوي كاغذ باد نيول وي او كه د ونو په سټو د تاو شويو  د

 .تارونو شيشه كول

 جادويي الفاظ

 

تر ( د ادب د ښوولو وخت)كې مې ماشومانو ته د تاند په ويب پاڼه 

په . سر ليك لاندې د ډاكټر صيب محب زغم يوه ليكنه ولوسته

د همدې ليكنې د لوستو پر . ليكنه كې مهمو ټكو ته اشاره شوې وه

ده چې كله . وخت مې د خپل مشر زوى، وړكتون ته تګ راياد شو

. نه وه زدهوړكتون ته تګ پيل كړ، نو يو ټكى جرمني ژبه يې هم 

ده هم . طبيعي ده چې ماشومان هر څه د لويانو په پرتله ژر زده كوي

 . ډېر ژر په جرمني ژبه غږيدا پيل كړه

يو شي چې زما . زما لپاره له ماشومانو سره د جرمنانو هر چلند نوى و

پام يې ډېر ژر ورواړاوه هغه د ماشومانو د ژبې زده كړه او د هغوى د 

وږ چې په كور كې د خپلې سيمې په لهجه م. كلماتو كارونه وه

يو دا چې ده . غږېږو، د زوى د خبرو بڼه په موږ كې ډېره ژر جوته شوه

خپلې خبرې ټكي په ټكي له جرمني څخه پښتو ته رااړولې او بل د 

دوهم د پام وړ . ګرامري جوړښت له نظره يې د اورېدو اهنګ بدل و

په موږ كې د . وښتنې وېټكى دا و چې د ده ډېرې جملې به احتمالي پ

 .احتمالي ژبې كارونه ډېره لږه ده

خو ده همدا . مثلاً موږ په خپله لهجه كې وايو، ما ته كالي راكړه

كولاى شې ما ته »: جمله له جرمني ژبې څخه پښتو ته داسې رااړوله

كړاى شم زه »: يا همدې ته ورته جملې يې داسې ويلې« كالي راكړې؟

نو كله چې يو ماشوم په « شم ستا قلم واخلم؟دا موټرك ولرم؟ كولاى 

( نه)دومره مودبه ژبه د خپلو كاليو غوښتنه كوي، نو موږ به هغه ته 

ووايو؟ د خبرو دا بڼه كه څه هم زموږ په ورځنۍ محاوره كې نه كارول 

كېږي، خو د ماشومانو په تربيه او د دوى په ادب كې موثره ونډه 

ومانو له خولې د دا ډول جملو درلودلى شي او له بلې خوا د ماش

كه چېرې موږ د خپلې ژبې كارونې ته . اورېدل ډېر په زړه پورې وي

 . پاملرنه وكړو، زموږ ماشومان يې له وړكتوبه په هماغه بڼه زده كوي

جادويي الفاظ يو څو . د وړكتون بله معجزه جادويي الفاظ نومېده

. يانو جادو كولهكلمې وې چې ماشومانو د هغې په كارولو سره په لو

. وې( هيله كوم، مننه، وبخښه، اجازه لرم او مهرباني وكړه)دا كلمې 

دوى ته له پيله په وړكتون كې دا ورښودل كېدل چې د جادويي 

الفاظو په كارولو سره دوى ډېر څه لاس ته راوړى شي حتى ډېر ځله 

 .داسې څه چې لويانو په دوى منع كړي وي

ه وه چې د وړكتون په يوه ګروپ كې پېنځه زما لپاره دا هم يوه پوښتن

دوى به په يو وخت د دوډۍ پر مېز . ويشت تنه ماشومان يو ځاى وو

لېكن هر كله به چې ورغلې، . راټولېدل او يو ځاى به يې لوبې كولې

د . دوى به په خپلو كې لوبې كولې يا به ډوډۍ ته په كراره ناست وو

ورځ مې له يوې روزونكې يوه . دوى د جنګ غږ به نه اورېدل كېده

پوښتنه وكړه چې زموږ په كورونو كې چې دوه درې ماشومان سره يو 

 . ځاى شي نو يو خو د لوبو پر وخت خامخا پكې ژاړي

ماشوم ته له پيله بايد دا وروښودل شي چې : روزونكې راته وويل

موږ دلته په هر وړوكي شي ماشوم ته نه . دلته څه ډول قانون حاكم دى

ماشوم وړوكى دى خو د . كېږو او وهل خو هېڅكله نه كوو په غوسه

ده وړكتوب د ده د كمعقلتوب په معنا نه دى، دوى په هر څه 

. ډېر ځله داسې پېښېږي چې يو ماشوم د بل پر ځاى كېني. پوهېږي

څه . نوكه يو ماشوم په غوسه بل ته ووايي، پاڅېږه دا ځاى زما دى

ده له ځايه پاڅېږي؟ نه، وار له فكر كوئ چې هغه به بې له جنجاله د 

موږ په داسې حالت كې ماشومانو . واره به دواړه په ضد سره واوړي

جادويي الفاظ نه . ته د جادويي الفاظو د كارولو سپارښتنه كوو

يوازې په ماشومانو بلكې د ماشومانو له خوا په لويانو هم ډېر مثبت 

ام وكړي چې له په داسې وخت كې لويان بايد يو شي ته پ. اثر كوي

ځكه كه ماشوم په دې . خپل ټاكل شوي بريد څخه وانه وړي

وپوهېږي چې زه هر څه د څو كلمو په كارولو سره لاس ته راوړم، 

تر ( هو)دا ډېره مهمه ده چې ماشوم د . كېداى شي سو استفاده وكړي

په ( نه)ورته په ريښتيا د ( نه)په اورېدو هم بلد وي او ( نه)څنګ د 

 . يمعنا اوس

د وړكتون د روزونكو يوه دنده دا هم ده چې ماشوم د ژبې په لحاظ 

يو نورمال ماشوم تر شپږ كلنۍ پورې بايد . ښوونځي ته تيار كړي

پېنځه زره كلمې زده وي تر څو وكړاى شي په ښوونځي كې زده كړې 

روزونكې د لوبو په اوږدو كې د ډېرو كلماتو معادلې . پيل كړي

د پيداګوژي له نظره دوى د كلماتو په . ښييكلمې ماشومانو ته ور

مثلاً موږ كه د يوه ماشوم پام كوم شي ته اړوو . اغېز ډېر تاكيد كوي

: لېكن دوى ماشوم ته وايي. «دا وكسه»يا « دا وګوره»: نو ده ته وايو

دوى د ماشوم پام له پيله د دې دوو كلمو تر منځ « دې ته ځير شه»

موخه دا ده كه چېرې ماشوم په دقت د دوى اصلي . توپير ته وراړوي

سره د يو شي په كتلو بوخت شي نو ده ته خامخا پوښتنه پيدا كېږي 

او پوښتنې ذهن ته وده وركوي، خو په دې شرط چې سم او دقيق 

 . ځواب ورته وويل شي

 دلی ماشوم؟ېځوروونکی ماشوم که ځور

 

ې د خپلو د تعليمي كال په وروستيو كې ميند (په جرمني كې) دلته

د هغوى ميندې د چاى او كافي  ماشومانو په خاطر د دوى ملګري او

د همدې بلنو په ترڅ كې يوه ورځ د يوې خورلڼې په . لپاره دعوتوي

ما . دې مېرمنې يو زوى درلود. كور كې له يوې بلې مور سره مخ شوم

خو مور يې وويل . د چې زوى به يې درې كلن ويېسېته خو داسې وا

 .پېنځه كلن شو ،ونۍ مخكې يې كليزه وهچې يوه او

لس ځايه نور يې پخوانيو نوكارو . د هلك مخ ټول نوكارې نوكارې و

. دلى وېپه تندي يې هم پلستر لګ. ښي ووې اېپه مخ كې نښانونه پر

له حركاتو يې داسې معلوميدل، لكه . نارامه او ډېر خوځيدونكى و

  .لپاره لالهانده ويكوم څه چې ترينه ورك وي او دى يې د موندلو 

جملې يې بشپړې . خبرې يې ګډې وډې وې. دلهېد ماشوم ژبه هم بند

ډېر توري يې سم نه . په ځينو كلماتو خو يې زه هېڅ نه پوهېدم. نه وې

مور يې خبرو ته نه . تورى يې د ژبې په سر ادا كاوه( س)د . تلفظ كول

و بل چا ته مه پرېښوده، ده به ورته ويل مخ دې زما خوا ته راواړوه ا

  .ګوره

په تشناب كې يې د ايسارولو په اخطار . د مور زړه يې راتنګ شو

ماشوم به په لنډه شېبه كې يو ځل . يستاراوه او له كوټې يې وېوو

مور يې د خپل زوى . كوټې ته راننوت مور به يې وكتله او بېرته به لاړ

وال د سر ېپه وار وار يې د شپې له خوا په د. له عادتونو سر ټكاوه

 .وهل او د بسترې لندول تر ټولو لوى غضب وباله

له ځان سره مې وويل . خداى شته چې په ماشوم مې ډېر زړه درد وكړ

چې د دومره نارامۍ علت به څه وي؟ دوى خو زموږ غوندې په جنګ 

دلي او رالوى شوي چې د جګړې منفي اثر پرې ېكې هم نه دي زېږ

مان د پسرلني ګلانو په څېر په دې عمر كې خو ماشو. پروت وي

  .دلي وي چې په ليدو يې مړاوي زړونه تازه كېږيېغوړ

د دې لپاره چې مور يې موضوع بدله كړي، ويې ويل چې خاوند يې 

دا د اميدوارۍ په مهال ترې بېله شوې . په مخدره موادو روږدى و

د ماشوم تر . دي ېتر هغه وروسته يې بېلابېلې ستونزې زغمل. ده

ان دا . وروسته ورته د پښتورګو ناروغي پيدا شوې وه پيدايښت

چې څو څو وارې په روغتون كې هم د اوږدې مودې لپاره پاتې شوې 

 .ده

دا موده چې ته په روغتون كې وې، ماشوم : په خبرو كې ورولويدم

دې له چا سره و؟ ويې ويل، د دوو كلونو په اوږدو كې له بېلابېلو 

  .دلى دىېماشوم په نوم اوسڅلورو كورنيو سره د فرزندي 

دې ټكو ته تم كېږو چې پېنځه كلن ماشوم اوس هم د شپې له خوا 

خپل . وال داسې وهي چې ويني كېږيېخپل سر په د. بستره لندوي

 دا ولې؟. مخ په نوكارو شكوي

په دې كيسه كې د پلار د مخدره موادو پرته نور كوم دلايل د ماشوم 

 د نارامه حالت سبب ګڼلاى شو؟ 

خو په دې . د مور او ماشوم تر منځ تر ټولو ټينګه اړيكه د عاطفې ده

كيسه كې د مور او د زوى تر منځ اړيكه لا د پيدايښت په لومړي كال 

دى په دوو كلونو كې څلور واره له موره بېل شوى . ترينګلې شوې ده

د ماشوم . دل د ده لپاره يوه ذهني صدمه بللاى شوېدا هر ځل بېل. دى

ايا پردۍ مور د . څلور واره بېلابېلو ميندو ته سپارل شوې دهروزنه 

نه به »: خپلې مور ځاى نيولاى شي؟ په پښتو كې متل دى چې وايي

ماشوم هر ځل له يو  «هره ونه ګل شي، نه به پردى زامنګى خپل شي

وان ېسره لاس او ګر ۍريال او د نوي خلكو له پېژندګلوېنوي چاپ

 .شوى دى

د خوراك لپاره خواړه او . ته كالي وراغوستي وي هرې مېرمنې به ده

خو د يوه ماشوم د سالمې . د څښاك لپاره به يې اوبه وركړې وي

روزنې لپاره د خوراك، څښاك او نظافت سربېره تر ټولو مهم ټكي 

مينه او خواخوږي دي چې له بده مرغه دا ماشوم ترې محروم پاتې 

 .شوى دى

تر سر ( ن هم سړى عصبي كويماشوما)پروفيسر راين هارټ لېمپ 

دا تر ډېره ځايه له ېليك لاندې كتاب كې د ماشومانو د ژبې بند

له ماشومانو سره »: دى وايي. ماشومانو سره د خبرې نه كول ګڼي

كه څه هم له پيله ماشوم خبرې نه شى كولاى . بايد ډېرې خبرې وشي

و تلفظ ماشوم د خبر. ږيېدو پر وخت ډېرېليكن د لغتونو زيرمه د اور

اوري او حتى د خولې خوځښت ته پام كوي او كله چې په خبرو راځي 

د كورنۍ او په تېره بيا د مور له خوا يې خبرې په بيا بيا تكرار سره 

 . «اصلاح كېږي

او حتى د خبرو د  يخو دلته د دې ماشوم خبرې نه دي اصلاح شو

 .كړلو ځواك نه دى په كې روزل شوى

ماشوم له بېلابېلو كورنيو . دل ديېور بېلبله خبره د ماشوم او د م

له ده . په ده كې د اعتبار حس ټپي شوى دى. ر كړى دىېسره وخت ت

نو ځكه يې شېبه شېبه . دو وېره اوس هم ملګرې دهېسره د مور د بېل

 ېنه؟ دى لا هم بې اعتباره دى چې ګنه خپله مور كتله چې شته او ك

نو . ر پام يوازې ده ته اوسيدى غواړي چې د مو. مور مې بيا پرېنږدي

 .ځكه په وار وار د مور مخ د خبرو پر وخت خپل ځان ته ورتاووي

. ده له چاپېريال څخه هغه څه رااخستي دي چې دى يې ځورولى دى

دى ماشوم دى په دې نه پوهېږي چې څنګه خپله مور په دې وپوهوي 

ور دى ره ده چې بيا به مېچې دى ورته اړتيا لري او له ده سره دا و

نو د دې لپاره چې دى د مور پام ور واړوي په هغه . يوازې پرېږدي

 ،د ده مور. كارونو لاس پورې كوي چې مور يې ځور او غضب ګڼي

پام شوى چې د دوى د ستونزې تر ټولو اسانه وردې كيسې ته نه دى 

د حل لار، مورنۍ مينه، ډېره حوصله او د امكان په صورت كې د 

د ډاكټر ليمپ په وينا هغه . نو لارښوونه دهارواپوهنې د ډاكټرا

  .وي يدلېماشومان ځورول كوي چې په خپله ځور

ه كېدل او په يوازيتوب يا تياره كې ايسارول، د دوى وسماشوم ته غ

د طبابت له مخې د بسترې لندول . په روان ډېر منفي اغېز پرېږدي

نو د خو ډېرى ډاكټران د ماشوما. بېلابېل دليلونه درلودلاى شي

ره، په ځان نه باور او ځور ېبسترې لندول اروايي ستونزې لكه و

 .ګڼي

دلي ماشومان ځوروونكي ېلكه څنګه چې ډاكټر لېمپ وايي، ځور

دا نه ده مهمه چې موږ مور د لږې پاملرنې په وجه يا . ماشومان وي

خو دا بايد ومنو چې . ماشوم د هغه د كړو وړو په خاطر ملامت كړو

ره يو بل سره ځوروو چې پايله يې زموږ د خپلو موږ لويان دوم

 .ماشومانو په ځور ختمېږي

مپيوټر، تلويزيون، ک))د  د ماشوم ذهن او

 اغېزه(( مونويګ

 

ي، كړرېچې څومره د ژوند سهولتونه ډ ۍ پر مختللې تنكالوجۍننن

منفي  ره بيا داېپه ت. دو ديېېرزې هم په ډېپه هماغه كچه يې منفي اغ

ر په چټكۍ سره ېاشومانو كې د يوې ساري ناروغۍ په څزې په مېاغ

 .دو ديېپه خور

عصبي برخې  عقلي او د المانى فيلسوف او ارواپوه، ماشومانو د

د )) :وايي Spitzer Manfred(( منفريد شپيتڅير)) ډاكتر

تلويزيون پر شيشه هر ډول خپريدونكې خپرونه د ماشوم د ذهن، 

د ليدنيزو ((. تمامېږيه مضره ټې او نس لپارېسر، زړه او حتى خ

ماشومانو او تنكيو  رو خواوو دېله ډ لناستكې مخې تهشيشو 

 .ځوانانو ذهن زيانمنوي

رې ميندې وينو چې خپل واړه ماشومان يې د تلويزيون مخته ېډ

كه ترينه . وي لګياوي او دوى په خپله د كور په چارو  ينولېك

نولى ېته يوازې كچې ولې دې دا ماشوم د تلويزيون مخ  ېوپوښت

ژاړي نه،  ښه دى غلى ورته ناست وي،)) :دى؟ په ځواب كې وايي

 !((ناولتيا او ورانى نه كوي او زه هم خپلو چارو ته وزګاره وم

 كومېاوس به راشو دې ته چې تلويزيون او نورې ليدنيزې شيشې 

د ماشومانو او تنكيو ځوانانو ذهن حده زې لري او تر كومه ېمنفي اغ

 : يزيانمنو

 : لومړۍ

مونو سره بوخت ماشومان او تنكي ېګ لهد تلويزيون، كامپيوټر او 

خلكو سره د ناستې او  له .ته ځي ځوانان اكثراً د يوازيتوب خوا

په داسې حال كې چې زده كړه او تجربه له . ړې څخه ځان لرې ساتيلاو

 .ږيېړې په ترڅ كې زده كلارياله او له خلكو سره د ناستې او وېچاپ

 :دوهم

سره له دې چې ماشوم په خبرو اترو بوخت وي خو، مخاطب يې 

داسې څوك نه وي چې د ده په كړو وړو نيوكه وكړي او يا يې هم د 

ماشوم هغه وخت د ښو او بدو . ترسره شوي كار په پايله كې وستايي

نيوكې او په  لهتر منځ توپير زده كوي چې په غير مستقيم ډول 

 . څونې سره مخ شيستاينې او ه لهمستقيم ډول 

 :يمېدر

رشو نه تر ېنۍ كې د دودا چې ماشومان يا تنكي ځوانان په او

لوبو بوخت وي، دا په خپله يو  ليدنيزوپه پورې څلويښتو ساعتونو 

او دا ډول ماشومان معتادين بلل كيږي چې پايله  نا سالم عادت دى

 .ږيېكلينيكونو ته رس يې د معتادينو

 :څلورم

دوى په بې علاقګۍ او . اك سيستم بدلون موميد ماشومانو د خور

ړه ډوډۍ خوري چې دا په خپله د معدې او هضمي سيستم لپاره ېپه ب

 .رسويتاوان 

 :پينځم

لو ېلابېهغه غږونه او اوازونه چې د كامپيوټري لوبو، تلويزيون او ب

دې پايله په  مونوپه ترڅ كې د ماشوم په ذهن كې ځان ځايوي، دېګ

 څه شي ختميږي؟

ړلو ېكامپيوټري لوبو له څ هامبورګ په پوهنتون كې د ځينو د

كلونو راپه ديخوا يعنې يمو  ۹۱لهچې  وروسته دا خبره په ډاګه شوه

نارينه ماشومان او تنكي  ،س رسى اسانه شولارنيټ ته ېكله چې انټ

د ورځې  ،تر منځ دي كلونو ځوانان چې عمر يې د يوولسو او اتلسو

رې د ماشوم بدني جوړښت ېكه چ .خت ويدوه ساعته په دې لوبو بو

او دا عقل  ږيېټولو غړو وروسته عقل تكميل ترد بدن  ته ځير شو نو

. ر څه تجربه شيېريال كې ډېږي چې په خپل چاپېهغه وخت پخ

دو ېرېژني او د وخت په تېغږ پ. ماشوم هر څه په تكرار سره زده كوي

دې لوبو  خو د. توپيرولى شي څخهل اوازونه له يو بل ېلابېسره ب

 .اواز سره توپير لري لهاوازونه د اصلي څيز 

 :مثال 

د موټر هغه غږ چې موږ يې د سړك پر سر اورو او هغه غږ چې موږ يې 

رى ېحتى ډ. ر توپير لريېډ ،تلويزيون او يا له كامپيوټر څخه اورو له

عصابو كې هغه حجرې اتصوير سره اړخ نه لګوي او په  لهغږونه 

ه وسدو او غېد ودې په حال كې وي او د ژر عصبي ك لازيانمنوي چې 

 . دو سبب ګرځيېك

 :شپږم

ليدنيزو لوبو په ترڅ كې بې خوځښته او  ماشومان او تنكي ځوانان د

هغه ماشومان . سبب ګرځيا دېدا په خپله د وزن د زيات .بې حركته وي

. احساس كوي او لټۍ ۍر وي، د تنبلېنورمال حالت ډ ترچې وزن يې 

رى يې د وينې په ېده هوا كې نه ګرځي، حركت يې لږ وي او ډپه ازا

لو ناروغيو چې اصلاً د لوړو عمرونو ېلابېلوړ فشار، شكر او نورو ب

 . يږېاخته ك خلكو كې وي،په 

 :اووم

د ازادې مطالعې له نوم . د ښوونځي له درسونو سره مينه نه ښيي 

لكه لاسي سره نااشنا وي او هغه لوبې او نورې ازادې زده كړې 

كارونه، رسامي، انځورګري، خطاطي او سپورت دا خو ورته بيخي 

 .پردي ښكاري

 

كه . شلو څخه زيات تلويزيوني چينلونه دي لهواد كې ېنن سبا په هر ه

ړو نو په سلو كې به يې څومره ېچيرې دا ټول پروګرامونه يو ځل وڅ

 برخه د ماشومانو او تنكيو ځوانانو لپاره وي؟ 

مې روزنيږې خپرونې د ماشومانو لپاره شته چې هره ايا داسې كو

ورځ دې له نويو مطالبو سره خپرې شي؟ د ماشومانو لپاره په زړه 

 پورې وي او ماشوم دې يو څه ترينه زده كړي؟

وادونو كې لكه المان، انګلستان او امريكا ېد نړۍ په پر مختلليو ه

شوى دى، بيا  ر كارېكې چې د ماشومانو لپاره يې په هره برخه كې ډ

س او ګريوان دي او په دې لاډول مسايلو سره  دا لههم ارواپوهان 

لوبو مخنيوى وكړي چې  ېهڅه كې دي چې په څه ډول سره د داس

په امريكا . زه لريېره لوړه برخه يې د ماشومانو په ذهن ناوړه اغېډ

ړنې په پايله كې دا خبره څرګنده شوه چې په منځنۍ ېكې د يوې څ

ړ شي لاله دې چې ماشوم په امريكا كې ښوونځي ته كچه مخكې 

. قتلونه يې په تلويزيون كې ليدلې وي ۸۱۱۱جنايي پيښې او  ۱۱۱۱۱۱

په هغه ماشومانو كې څو چنده وي چې دوى د تلويزيون بيا ره ېدا شم

 .س رسى ولريلاټ ته هم ېنټرنېتر څنګ ګيمونو او ا

فلم وښود چې  ړنو په ترڅ كې يې ماشومانو ته يو داسېېد همدې څ

وروسته يې . اوهنانځكو سره په زور زياتي چلند ك لهماشومانو 

هغه ماشومانو چې فلم . ماشومانو ته په هماغه ډول نانځكې وركړې

بو په ترڅ كې يې كټ مټ هماغه ډول د زور، ېيې ليدلى و، د څو ش

ماشومان چې فلم يې  هاو هغ خپلو نانځكو سره پيل كړ لهزياتي چلند 

 .ولى، په ارامۍ سره په لوبو بوخت ونه وليد

واد كې به د ماشومانو ذهني ېر يو غريب هېواد په څېنو زموږ د ه

حالت څه ډول وي؟ چې نه مو په تعليمي نصاب كې د پام وړ څه شته، 

نه په وړكتونونو كې مسلكي پالونكې لرو، نه د ماشومانو لپاره 

كومه خاصه پاملرنه او نه مو كورنيو په دې برخه كې  كتابتونونه لرو

 .كړې ده

دا خبره سمه ده چې تلويزيون اواينټرنيټ نن سبا د ټولې نړۍ تر منځ 

څخه د  ټولې نړۍله  دو اوېښيو د خپرېمهمو پ د د راكړې وركړې،

ر نه كړو چې تر ټولو ېدو مهمې وسيلې دي، خو دا هم بايد هېخبر

 .لري ټزې هم همدا تلويزيون او اينټرنيېرې منفي اغېډ

د نوې  اوسرېوادونو په څېواد هم د نورو هېدا چې زموږ ه 

تكنالوجۍ په لور روان دى، نو دا به ټول خپله دنده وګڼو تر څو د 

خپلو ماشومانو د سالمې ذهنې ودې لپاره د دوى هره لوبه، هر 

كتاب، هره كيسه او هر هغه څه چې په دوى پورې تړاو لري، مخكې 

ې ييو ځلې يې په خپله وګورو، وله دې چې دوى پرې خوشحاله كړو 

ړو او بيا يې د يو منظم پروګرام ېلولو، منفي او مثبتې پايلې يې وڅ

 . په چوكاټ كې دوى پرې بوخت كړو

 

 :اخځليكونه 

له كتاب څخه د منفريد شپيتڅير (( ليدنيزې شيشې ! احتياط)) د 

 ليكنه

Manfred Spitzer, das Buch "Vorsicht Bildschirm" 

 د ماشوم روزنه او پالنه  :ي ويب پاڼېله المان

http://www.erziehungstrends.de/node/597 

 او کيسو اغېزه د ماشوم پر ذهن د لوبو

 

پر كيسو  تر ډېره بريدهدا يوه څرګنده خبره ده چې د ماشوم ادبيات 

لوستل له كومه وخته راپيليږي  ېدا چې ماشوم ته د كيس. راڅرخي

رى خلك ېډ. پورې اړه لري(( مور او پلار))د ماشوم په كورنۍ  دا

 .د پيل لپاره مناسب ګڼي څلور كلني د كيسو

له ماشومتوبه حتى د  چې د پلټنو په ترڅ كې دا ثابته شوې ده

 دوىلوستل، اورول او له  پيدايښت له وخته، ماشومانو ته د كيسو

 .ډېره مرسته كويسره لوبې د ماشوم په سالمه ذهني روزنه كې 

اشومانو ته كيسې وايو او يا له هغوى سره د لوبو په ترڅ كې دا چې م

چې  د الفبا له توريو وړې وړې كلمې جوړوو، نو دې ته بايد پام وكړو

دا بوختياوې يوازې لوبې نه دي، بلكې هره كلمه او هر لفظ د ماشوم 

 . لپاره يوه زده كړه ده

ځان يې پر . رويېله ماشوم سره لوبې د ماشوم د زده كړې تجربه ډ

همدا ماشوم كولاى شي خپلې زده . ت يې زياتويأمتكي كوي او جر

لو سره تكراركړي او په خپله د خپلو زده ولوبې له خپلو همز ېكړ

 . كړيو لوبو پايلې وويني

 

لوبې د ماشوم د ذهن هغه اړتيا پوره كوي چې د ماشوم  كيسې او

 . وي ضروريلپاره په ماشومتوب كې 

 Bruno))رواپوه پروفيسور برونو بيتلهايم ا ياتريش د ماشومانو

Bettelheim )) تر سر ليك (( ماشومان كيسو ته اړتيا لري))د

د كيسو په مرسته كولاى شو ماشوم ته د  چې ندې كتاب كې ليكيلا

ماشوم نه شي كولاى هر هغه څه چې له  .ژوند مفهوم ورزده كړو

ketabton.com - The Digital Library



  يو ماشوم يوه نړۍ

81 
 

ه خپل ذهن كې ر پېرياله په خپل ذهن كې راټولوي د لويانو په څېچاپ

 .رته پر هغه كار وكړي او د حقيقت او مجاز تر منځ يې توپير وكړيېب

پيدا  هد ماشوم په ذهن كې خاليګا د دې باعث كېږي چېمل لاهمدا 

 . ه كړود كيسو په مرسته ډكبېرته  ههمدا خاليګاكولاى شو موږ . شي

 

له رياېبو لپاره ماشوم د كور له چاپېموږ د كيسو په مرسته د څو ش 

سره اشنا كوو، چې زموږ كيسه  محيطماشوم له هغه  بهر وباسو او

ږ ېكه هغه د ژويو په هكله وي او كه د سپوږمۍ په غ .پرې راڅرخي

 .كې د ويده ماشوم په هكله

پر  ېدو سره په خپل ذهن كې د كيسېپه اور ېماشوم د كيس 

 نو په دې برخه كې ويلى شو .كركټرونو كار كوي او خپل تخيل روزي

كيسې او لوبې د ماشوم او د نړۍ تر منځ د پيژندګلوۍ تړاو )) چې

 ((. دى

 ر پام وكړوېډ كله چې ماشومانو ته كيسه لولو، نو دې ټكي ته بايد

چې د كيسو د لوستلو په ترڅ كې له ماشوم سره يوځاى د ماشومانو 

دل، لوستل او كيسو ته غوږ ېد كيسو اور. نړۍ ته ځانونه وسپارو

د ژبې په فصاحت او بلاغت او د  م د ژبې په زده كړه،ماشو نيول د

 .لغاتو په زېرمه كې هم مهمه ونډه لري

ږو ېشكه په دې پوه نو بې له كله چې د زانګو ماشوم ته كيسه لولو،

ږي، خو سره له دې چې د كيسې او د ېچې هغه زموږ په خبرو نه پوه

 . ږي، د لوستلو اهنګ ته غلى ويېكتاب په مفهوم نه پوه

سونو كې تاووي او خولې ته يې لاوروسته همدا ماشوم كتاب په  

رې له كتاب سره د ماشوم تړاو پرې نه شي، نو بې له شكه ېكه چ. وړي

پر رنګه  دو سره د كتاب پاڼې واړوي اوېرېوخت په ت چې ماشوم به د

په كتاب كې به هغه الفاظ تكرار  .ږديېبه يې ګوتې ك وتصويرون

پيشو، : ژندلي دي لكهېدلي او پېيې اورله ماشومتوبه  چې كړي

 .سپى، ماشوم، ونه او داسې نور

هغه ذهني غوښتنې  ږي، دېكله چې ماشوم د وړكتون دورې ته رس

كيسو او د كتابونو تر منځ د خوښې او نا خوښې خبرې را  د .ږيېبدل

 . ږي چې دا په هر ماشوم كې ځان ته بڼه لريېپيدا ك

ل او د اړتيا په وخت كې د كيسو د له ماشومانو سره په ګډه لوست

كركټرونو لپاره د اوازونو بدلول د ماشوم لپاره د لوستلو او 

دلو لړۍ نوره هم په زړه پورې او خوندوره كوي او ماشوم دې ته ېاور

  .هڅوي چې په خپله هم په لوستلو پيل وكړي

زمن وي چې كله ماشومانو ته كيسه لولو، د ېر اغېدا به تر ټولو ډ 

په دې عمر كې  .پايله پرېږدو چې دوى يې په خپله پوره كړي كيسې

چې دوى هم لوستل  ماشومان له لويانو څخه په تقليد داسې ښيي

ر د كتاب پاڼې اړوي او د هغوى په شان په ېد لويانو په څ .كولاى شي

كه څه هم په دې عمر كې ماشومان لوستل نه شي . لوستلو پيل كوي

له ياده يې . له خپله ذهنه كيسه جوړوي كولاى، خو د تقليد په بڼه

بايد ونه باسو چې كله ماشوم موږ ته كيسه لولي نو بايد ماشوم ته دا 

روحاً او جسماً له دوى سره يو او دوى ته مو غوږ  چې احساس وركړو

 .نيولى دى

او هڅونې لپاره اړينه ده چې د كيسې په ځينو  د ماشوم د پاملرنې 

سونه په لالو سره سم موږ هم د خپل سر او پيښو كې د ماشوم له لوست

موږ ته د دوى كيسه په زړه پورې  چې خوځولو سره ماشوم ته وښيو

رته د لوبو په ډول د كيسې پايله له ېاو په پاى كې ب او د پام وړ ده

 .ړوېماشوم سره وڅ

دل شوې ېكله چې يو ماشوم له خپلو همزولو سره په لوبو كې د اور

نا ده چې هماغه ډول كركټر د عدا په دې م ،كيسې كركټرونه وكاروي

دل د ماشوم حافظه پياوړې ېد كيسې اور. ماشوم لپاره جالب دى

كوي او هغه كيسې او كركټرونه چې د ماشومانو لپاره په 

په حافظه كې  يې ره ځنډهېتر ډ ،ماشومتوب كې په زړه پورې وي

 . ږي ېپاتې ك

روفيسور برونو بيتل د پ(( ماشومان كيسو ته اړتيا لري:))اخځليك

 هايم ليكنه

Kinder brauchen Märchen  Bruno Bettelheim 

د ماشومانو د کيسو جوړښت او په هغې کې د 

 فانتزۍ اړتيا

 

، ښيونه روته رڼا وماشومانو  وتر څو چې د هرې ورځې په رڼا كې خپل

: وايي دوى هم ووايي چېر به يوه ورځ ېرو هغو خلكو په څېنو د ډ

ږي چې په ېاو دا جمله په هغه وخت كې ويل ك(( نا؟عدا ژوند څه م))

په خپلو كړو وړو انسان كله چې . موخه نه وي ېژوند كې يوه ټاكل

دو ېرس او موخو ته د د هڅو يېنو همدا خپل شك  من اوسي،شك

 . خنډ ګرځي

او مخكښو شخصيتونو ژوند ليكونه  نامتود رې د نړۍ ېكه چ

بو په ترڅ كې تر ېدوى خو هم د څو ش چې وايومطالعه كړو نو دا به و

كومې معصومې موسكا په بدل  دلي او نه هم دېدې ځايه نه دي رس

دوى هم . كې، چا د دوى نومونه د تاريخ په پاڼو كې ليكلي دي

 او د وخت موخې ټاكلي دي لپاره يې ځاند . ستونزې ګاللې دي

 .بدلې كړي پرېكړېد دوى  چې ته يې اجازه نه ده وركړې ناخوالو

، د ژوند په لاوس راځو دې موضوع ته چې ايا د شخصيت جوړو

 دل او په ژوند كې د موخې درلودلو لپاره كوم خاص عمرېنا پوهعم

 او وخت په پام كې نيول شوى دى؟ 

د شخصيت جوړول، د . په ځواب سره بسنه نه كوو «نه»يوازې به د 

ودل، دا درې واړه دل او په ژوند كې د موخو درلېنا پوهعژوند په م

په يو بل كې سره نغښتي دي او دا درې واړه له ماشومتوبه د تخيل 

 .ږيېر په ذهن كې روزل كېپه څ

ماشومانو په سالمه ذهني روزنه كې د  تل مو دا خبره كړې ده چې د

ماشوم د پيدايښت له وخته په . دي مهمر ېكيسو لوستل او اورول ډ

 تېزۍدوى په  .وي شيان زده كويزده كړه بوخت وي او هره ورځ نوي ن

 كه هغه حقيقي وي او كه مجازي،. رياله راټولويېڅه له چاپ ډېر سره

د ماشومانو ذهن د لويانو د ذهن په . دوى ته دواړه يو شان ښكاري

راټول شوي  ر،ېوي نو ځكه دوى د لويانو په څ كمزورىر ېپرتله ډ

رته له يو ېب حقيقي او مجازي عناصر د منطق او استدلال په ذريعه

  .لولىېبل څخه نه شي ب

چې  جوړوي، هدا د عناصرو راغونډونه د دوى په ذهن كې خاليګا

رته ېپه مرسته ب «فانتزي»رامنځته شوې خاليګاوې د تخيل  موږ دا

 .ډكولى شو

ماشوم بايد  چې ر ځله د ماشومانو پالونكي دا ټكى رامخ ته كويېډ

چې ماشوم له  لومهعه ده مځكه دا ن .هر څه په حقيقي ډول زده كړي

ه دومره تخيل وروسته په عادي ډول حقيقي نړۍ ته راستنيږي او ك

څرګنده ده چې حقيقت نه؟ هغه څه چې موږ يې فانتزي يا تخيل ګڼو، 

د هغې ويل ماشومانو ته ګټه نه  ،او هغه څه چې رښتيا نه وي دي نه

 . رسوي

د  ،ښتيا دييهغه څه چې شته هغه په ر دلته داسې وايو، خو، موږ

د فزيكي جوړښت له مخې هغه وينو لكه . وهغې شتون احساسو

خو ځينې داسې شيان هم  .كور، كوټه، دروازه، ژوي او داسې نور

نا عدي، نو دا په دې م هشته چې موږ يې نه وينو يا زموږ له سترګو پنا

نه دى او هغه څه چې موږ يې نه وينو نو  د هغې شتون رښتيا چې نه ده

 .يا نه ديهغه رښت

انځور د جوړولو او بل ته د انتقالولو  هر موږ په خپل ذهن كې د

موږ هر هغه څه چې شتون لري او رښتيا دي او هر هغه څه  .وړتيا لرو

دي او يا يې موږ شتون په رښتيا نه ګڼو،  هچې زموږ له سترګو پنا

په ليدنېز ډول او حتى د  ،په توګه دواړه په واقعي ډول د انځور

دا  چې شواو ښودلى  عاطفې په بڼه مخاطب ته انتقالولى اواحساس 

 .تړاو لريغ په نېغه ېنسره  ۍتخيل او فانتز لهټول 

اوس راځو دې ته چې د ماشوم د ذهن د سالمې روزنې لپاره دا 

رته يې ځايوو او په څه ډول يې د ماشوم ېفانتزي له كومه كوو؟ چ

 ذهن ته رسوو؟ 

يو ځواب كافي ګڼلى شو او هغه دى  دې درې واړو پوښتنو ته يوازې

د كيسو په مرسته كولاى شو ماشوم ته هر ډول حقيقي او  .«كيسې»

يو پاچا و او يا  و نه و» دا چې موږ كيسه د. ژنوېمجازي تصوير وروپ

د اووه غرونو تر شا د اووه سمندرونو نه اخوا، د اووه تورو ځنګلونو 

د ماشوم ذهن دې ته  دا ډول كيسې پيل د....او داسې نور «تر څټ

، دا حقيقت نه مجاز دى ېږي چېچمتو كوي چې هغه په دې وپوه

  .يو تخيل دىيوازې 

ماشوم د كيسو په اوږدو كې د كيسې په تخيلي نړۍ كې ډوبيږي،  

بو لپاره به ځان ېداى شي د څو شېځان په هماغه سيمه كې ويني اوك

ي، خو كله تر ټولو ښكلې شهزادګۍ او يا غښتلى شهزادګى هم وګڼ

 به دېچې مور ورته غږ كوي چې راشه او دا كار وكړه، نو هماغه ش

ږي او ماشوم ېښودل كېهغې په ذهن كې د تخيل لپاره د پاى ټكى ا

  .ږيېرته راستنېخپلې حقيقي نړۍ ته ب

په عمومي ډول  «ره بيا كلاسيكې كيسېېپه ت»د ماشومانو كيسې 

و كې د تخيل په نړۍ داسې جوړښت لري چې ماشوم د كيسې په اوږد

ږي په هماغه كچه ېكې ډوبوي او څومره چې كيسه پايلې ته نږدې ك

هغه هم په دې ډول چې د كيسې . رته حقيقي نړۍ ته رابوليېماشوم ب

اتل په خپل صداقت، ريښتيوالۍ او هڅې سره خپلې موخې ته 

زه يې ختميږي او د ېد جادو او سحر نړۍ له منځه وړي او اغ. ږيېرس

له هر ډول سحر او جادو څخه تل خپل ژوند په عادي توګه كيسې ا

 . پيلوي او پر مخ يې بياييلرې، 

 هغه تخيل ،هغه څه چې ماشوم يې د كيسې په اوږدو كې زده كوي

دى چې ماشوم ورته اړتيا لري خو دغه تخيل يوازې په  «فانتزي»

زه يې دا ده چې ېخو اغ. ږيېموقتي ډول د ماشوم په ذهن كې پاتې ك

د كيسې د . يږېماشوم ذهن د يوې روښانې موخې درلودلو ته هڅ د

ي چې د خپل ېږي او دې ته چمتو كېږاتل كړه وړه ورته په زړه پورې ك

  .كيسې د اتل په شان وروزي وجود د ننه يو اتل كټ مټ هماغه د

په حقيقت » ليكلي دي چې ).( Friedrich Schillerفريدريش شيلر

نا پرته ده چې د عكيسو كې هغه ژوره مماشومتوب د وخت په  كې د

 . «اوږدوالى يې موږ ته رازده كوي ژوند

Charles Dickens سره دسمال نجلۍ  چارلس ديكنز د ((

Rotkäppchen ))سره دسمال نجلۍ  د» :كيسې په هكله ليكي د

هغې سره واده له رې ما ېدم كه چېزه په دې پوه. زما لومړنۍ مينه وه

سره له دې چې دى په خپله په . «نيكمرغه واى رېكړى واى نو زه به ډ

يوازې په  يو تخيل دى او «سره دسمال نجلۍ د» ه چېدېدې پوه

سره له دې چې ده په نړيواله سطحه  .كيسه كې يو تخيلي كركټر دى

ر د كيسو ېليونونو ماشومانو په څيبيا هم د م شهرت درلود خو

ژور جوړښت او د  يوازې كيسې وې چې په خپل: ده ويلي دي .وال وېل

او تخيلونو په درلودلو سره يې زه تر دې ځايه  ښوېلو پېلابېب

 . راورسولم

نو ويلى شو چې كه د ماشومانو كيسې ټولې په تخيل راوڅرخي بيا  

ږي او بي له ېل كېهم ماشوم د تل لپاره د خيال په نړۍ كې نه ښك

خو د كيسو په . ږيېكومې ستونزې خپلې حقيقي نړۍ ته راستن

رو مثبتو پيغامونو په درلودلو سره كولاى ېوستلو، اورولو او د ډل

شو ماشومانو ته د دې احساس وركړو چې دوى په خپل ځان كې يو 

دو ېاتل وروزي، له ماشومتوبه خپلې موخې وټاكي او هغې ته په رس

كې هڅې وكړي او په پاى كې د يو غوره شخصيت په جوړولو سره 

 . احساس كړيځان په خپله ټولنه كې بشپړ 

له كتاب او د الماني ( ه(ماشومان كيسو ته اړتيا لري)): ماخذونه

 ويكپيډياله ژبې 

 د رنګونو اغېزه  ماشومانو ذهن او د

 

له ډېر وخت را هيسې مې دې ټكي ته پام و چې ماشومان د لويانو په 

د زانګو ماشومان ډېر په . پرتله د رنګونو په وړاندې ډېر حساس دي

رې د دوى د لوبو څيزونو ته ېكه چ. انو پسې ځان وركاږيرنګه شي

له موټرك نه چې ټيرونه يې تور وي نور د لوبو په  پرتهپام وكړو نو 

څ نه وي كار شوى او كه كار شوى هم وي ېڅيزونو كې تور رنګ يا ه

 .نو په ډېره لږه اندازه

 د ماشومانو په ذهني او رواني حالت د رنګونو په مرسته كولاى شو،

په طبيعت كې له اسمانه رانيولې بيا د ځمكې پر . لوكې بدلون راو

په ورځني ژوند كې موږ يوازې دا  .ل رنګ لريېمخ هر څيز ځان ته ب

داى شي له ځينو به يې خوند اخلو خو، په ټوله كې ېرنګونه وينو او ك

 زېهر رنګ په مستقيم يا غير مستقيم ډول د انسان په ذهن خپل اغ

مانو ارواپوهان د ماشومانو ذهني حالتونه د د ماشو .شيندي

 . ندې نيسيلاړنې ېرنګونو په مرسته مطالعه او تر څ

نو وار له  كله چې ما د لومړي ځل لپاره خپل زوى ښوونځي ته بوت،

وال راځوړندې تختې باندې ېواره مې د دوى په ټولګي كې پر د

هن دا پوښتنه مې په ذ. چې زرغون رنګ يې درلود دېېسترګې ولګ

د ټولګيو تختې خو تورې وې، دلته چې د  چې زموږ دهېكې راوڅرخ

په دې رنګ اوس دوى د ټولګي  ټولګيو تختې زرغون رنګ لري،

ډول برابروي او كه په دې رنګ كې كوم كمال پروت دى؟ يو څه وخت 

وروسته مې دې ته هم پام شو چې د نورو رنګونو په پرتله زرغون او 

او په  ي ديپه انځورونو كې ډېر كار شودرسي كتابونو  ړ رنګ دېز

خپله د ټولګي له دروازې نه رانيولې بيا د كړكيو تر شيشو پورې په 

لو شيانو چې د ټولګي ېلابېسي كارونو او نورو بلا رنګه انځورونو،

 .وو يپسولل شو ،دلېد ښكلا او د رنګونو د ډېرولو سبب ګرځ

وو چې رنګونه په  سوه كاله پخوا ګويته د رنګونو په اړه ويلېه دو

ږي او بل هغه رنګونه ېيو هغه رنګونه چې زموږ خوښ» :دوه ډوله دي

داى شي ډېر ځله به مو كوم رنګ نه وي ېك. «ږيېچې زموږ نه خوښ

نا نه ده چې ګڼي دا رنګ دې زموږ په ذهن عخوښ خو، دا په دې م

داسې  .په خپله طبيعت دىټولګه د رنګونو يوه ښكلې . ز و نه لريېاغ

رې دا ېكه چ .ږيېبه نه وي چې هغه ووايې، زما طبيعت نه خوښ څوك

ږي او ولې په ېولې مو طبيعت خوښ چې ړوېپوښتنه په خپله را وڅ

طبيعت كې ځان هوسا احساسوو؟ نو زما له انده به يې ټول ځواب په 

هر رنګ  چې طبيعت د رنګونو يوه مجموعه ده .رنګ كې نغښتى وي

پرته له  .زه لريېاغ ېذهن يوه ځانګړ يې په خپل ذات كې د انسان پر

له ليدو يې خوند  نا پوه شو،عدې چې موږ يې د رنګ او د مفهوم په م

لويانو په پرتله ماشومان د  خو د .اخلو او د ارامۍ احساس كوو

ز او ېځينې وخت به د لويانو ت. رنګونو په وړاندې ډېر حساس دي

ز رنګ ېهغه ت خو ماشوم بيا برعكس په .روښانه رنګونه خوښ وي

تر ډېره ځايه بايد هڅه وشي چې  .كې ځان ناراحته احساسوي

لو رنګونو سره روږدي كړاى شي او په ورځني ېلابېب لهماشومان 

ژوند كې، په كور او بالخصوص هغه ځاى يا هغه كوټه چې ماشوم 

 .ږي له ارامو رنګونو كار واخيستل شيېپكې ويده ك

ماشوم پام د زانګو  ى چې دپه توګه سور لومړنى رنګ د مثالد 

وراوړي او همدا علت دى چې د لوبو په څيزونو كې د هر رنګ په 

رې د ماشوم د خوب ېخو كه چ .ږيېپرتله سور رنګ ډېر تر سترګو ك

 هوالونه سور رنګ ولري نو دا به مو يوېبستره او يا د خوب د كوټې د

دو سبب ېه كوسدو او غېروتنه وي ځكه سور رنګ د عصبي كېت

 . رځيګ

دا رنګ ذهن او نظر ته خوښي او  .ړ رنګ ارامه او هوسا رنګ دىېز

دا چې  .ړ رنګ ليدل د ذهني تمركز كچه لوړويېد ز .ښيخسكون ورب

عمده  ږي،ېړ رنګ ډېر ليدل كېد درسي كتابونو په انځورونو كې ز

ړ ېپه ټوله كې هغه رنګونه چې ز. دل ديېدليل يې د ذهني تمركز لوړ

لى ولري لكه كريمي او يا هم نخودي، دا هم په رنګ ته ورته وا

 . ږديېاعصابو باندې د ارامۍ اثر پر

ويښتيا او چستي را . نارنجي رنګ سستي او تنبلي له منځه وړي

په انځورګران هغه نارنجي رنګ چې سور والى ولري  .منځته كوي

ري او ډېر خلك په دې اند دي چې د كوټې په ېګرمو رنګونو كې شم

ه پينځه يا شپږ درجې څخ سړو رنګونو لهګرم رنګونه  تودوخه كې

 . توپير لري

ډارن او عصبي  لهاسماني شين رنګ نرم او ارامه رنګ دى او 

ږي، نو ېهمدارنګه شين رنګ ډېر زر سړ .سره مرسته كويماشومانو 

رنګ تر څنګ  شنهپه څيزونو كې د  دا به غوره وي چې د ماشومانو

 . ود خاصيت ولريبل داسې رنګ وكارول شي چې ت

د ذهني موازنې د ساتلو  باور او زرغون رنګ هوسايي، اطمينان،

په ( دلته په جرمني كې)نو همدا علت دى چې  .رنګ بلل شوى دى

دا رنګ لوړ نبض  .كې درسي تختې زرغون رنګ لري ټولګيو

هغه ماشومانو سره ډېره مرسته كوي چې ناارامه  لهراټيټوي او 

 .خوب لري

داى ېزرغون رنګ لري، نو ك بيعت كې ونې او بوټي ټولدا چې په ط 

 دو د ډېرو نورو دليلونو تر څنګ يو دليل دېطبيعت د خوښ شي د

 . ز ويېزرغون رنګ اغ

عادت  ګرهغه ماشومانو سره مرسته كوي چې يرغل له ګلابي رنګ

 هز ګلابي رنګونه بيا د سرېخو دې ټكي ته په پام سره چې ت .ولري

له ډېر تماس څخه بايد لرې يې او ماشوم  لري ر خاصيتېرنګ په څ

  .وساتل شي

. زه لريېبنفش رنګ د ماشومانو په عصبي سيستم مستقيمه اغ

ې او ارامۍ ند هوساي د همدې لپاره يې. مي وركوياماشوم ته ار

 . دى رنګ بللى

تر ډېره ځايه بايد دا هڅه وشي  .تور رنګ د ماشومانو رنګ نه دى

رې ېكه چ .و تياره رنګونو څخه لرې وساتوچې ماشومان له تورو ا

و بڼه وسلې په دې ته مو پام شوى وي نو هغه د لوبو څيزونه چې د 

 .اكثرا تور او تياره رنګونه لري جوړ شوي

په مرسته كولاى شو، خپلو ماشومانو ته  د همدې وړو وړو ټكو

ذهني ارامتيا د روښانه راتلوونكې . ذهني ارامي ور په برخه كړو

 .ىڅرك د

 : اخځليك

 http://www.netmoms.de/magazin  

سزا ورکول، د ماشوم ځورول که د ماشوم 

 روزل؟

 

 

 څخه پوښتنه وشوه چې د” Thales“د يوناني فيلسوف تاليس 

: انسان لپاره تر ټولو سخت كار كوم دى؟ تاليس په ځواب كې وويل

 ”ژندنهېل ځان پد خپ“

هغه زده كړې . بې نه په زده كړه بوخت ويېماشوم د پيدايښت له ش

هماغه لومړنۍ زده كړې دي  چې د راتلونكې ژوند بنسټ جوړوي، دا

ږي او ماشوم ېمور او پلار څخه زده ك لهريال كې ېچې په كورني چاپ

د چېرې كه . ژندلو پيل وكړيېځان په پ ږي چې دېدې ته هڅ

رې مينې ېكې له حوصلې، زغم او له ډ لومړنيو زده كړو ماشومانو په

د ماشوم  تر ډېره بريده د دې امكان شته چې كار وانخيستل شي نو

 . په ذهني روزنه كې كمښت رامنځ ته شي

 

د د روښانه راتلونكې په موخه، لازياتره ميندې او پلرونه د خپل او

يوې  كورونو كې ځينې ځانګړي قوانين وضع كوي او د په خپلو

د انګريزي  .روتنې له كبله ماشوم په ټاكل شوې سزا محكومويېت

: په وينا Samuel Johnsonاديب او ليكوال سمويل جانسن 

ماشوم ته سزا وركول خاموشي رامنځ ته كولاى شي، خو قناعت نه »

 «شي وركولاى

بې له شكه چې د سزا په وركولو سره به په دې وتوانيږو چې ماشوم 

كې وساتو خو، په دې سزا سره هغه ته په ځان حاكيمت په خپله قبضه 

زموږ  .ره نه شو هوارولىلاژندلو ېپد هغه ته د ځان  .نه شو ورښودلاى

دا چې ماشوم ! رته ډب هلته ادبېچ: په خلكو كې متل دى چې وايي

زموږ ډب ماشوم ته  ېنا نه ده چې ګنعدا په دې م ،ږيېرې غلى كېله و

 له خپلخو  ،ې چوپتيا رامنځ ته كويډب په ماشوم ك .ادب وروښود

خو په جوته نه  ږي،ېدا عمل به بيا تكرار. مانويېعمل څخه يې نه پښ

 .په پټه

چې په دې پوه شي چې مور او پلار  دې وړتيا نه لري ماشوم ذهن د د

ه شول او د څه لپاره يې په دې سزا محكوم وسده په كوم عمل په غ د

 .كړى دى

په غوسه شو او هغه ته سزا وركړو، دا به  مخه چې ماشوم ته تر دې د

غوره وي په دې اړه فكر وكړو چې ولې په غوسه يو؟ ايا همدا زموږ 

رې په دې ېغوسه به د ماشومانو د سزا سبب نه ګرځي؟ او كه چ

ږو چې ماشوم ته د سزا وركولو د مخه په خپل ځان كې بدلون ېوتوان

 . سره توپير ولري ېپايل لهوركولو  راولو نو خامخا به يې پايلې د سزا

دا دي چې  ،هغه څه چې ماشومان يې له سزا وركولو څخه زده كوي

دا ډول . دوى ګومان كوي هغه څوك چې قدرت لري، د هرڅه حق لري

چې د سزا وركولو له عمله خاموشي او چوپتيا غوره  ماشومان

په راسپړلو ” عقدې“ۍ غوټو ندو سره د ننېكوي، ځوانۍ ته په رس

كه په هغه كې . ى غلى شوى ځواك په وړو ازمويينخپل نن. پيل كوي

پلار په ځورولو پيل كوي او په  يې خپله بريا وليده نو، بيا د مور او

دې ډول د بدل اخيستو ځواك په خپل وجود كې روزي او پياوړى 

 .يې كوي

 

وركړل شوې سزا په وړاندې بل ډول عكس العمل ښيي  هر ماشوم، د

غه اړيكو پورې تړاو لري چې د ماشوم او د او دا عمل بيا په ه

دل روا ېځينې وخت په ماشوم غوسه كول او قهر. كورنۍ تر منځ وي

خو هغه په دې ډول نه چې د دوى احساسات زخمي كړي  او جايز وي،

 .او د احساس ځواك يې د چوپتيا په زندان كې حبس كړي

شوم له زما فلانى ما”: ځينې وخت ميندې او پلرونه شكايت كوي چې

دا بيخي بل ډول دى كه وهم يې، كه . نورو ماشومانو سره توپير لري

 ” .څ تاثير نه لريېه ،سپكوم يې

ر لوبې كوي، ډوډۍ به خوري، خاندي او ېماشوم به د پخوا په څ

 وهلو او سپكولو به د ېنا نه ده چې ګنعږي به خو دا په دې مېويده ك

ده احساس به د  لى؟ ايا دښودېز نه وي پرېڅ اغېده په روان او ذهن ه

 پاتې وي؟  رېخپلې كورنۍ په وړاندې د پخوا په څ

نه، دا ډول ماشومان په تدريجي ډول له خپلې كورنۍ څخه لرې 

ږي او له يوې ورځې نه ېپلار په وړاندې بې تفاوته ك مور او د. ږيېك

 . ږيېبلې ته يې د مشرانو په وړاندې احترام كم

 

وركولو له هغه وپوهول شي، د سزا  .شيماشوم سره بايد خبرې و له

څخه يې ډډه وشي، مينه وركړل شي او دا ورته ثابته شي چې مور او 

ده خبرو ته پام  ر دېد كورنۍ د نورو غړو په څ. پلار ورسره مينه لري

 . وشي

رې داسې عمل يې تر سره كړ چې زموږ ذهن يې زغملو ته تيار ېكه چ

د مخاطب . وپتيا غوره كړوبيا هم بايد هڅه وكړو چې چ ،نه وي

ماشوم دې ته هڅوي چې ځان په دې پوه كړي چې ولې  لوري چوپتيا

سه نه كړ؟ او كه بيا دا هم ورته وويل شي، په دې كار لامې ځواب تر 

ته سزا دركړم، خو زه غواړم چې  چې تا نن وكړ ما كولاى شول چې تا

ته ولې  اته په دې خبره فكر وكړې، چې ستا په دې عمل بيا هم ما ت

ې په حال كې په وسسزا درنكړه؟ هغه وخت دى چې ماشوم د قهر او غ

ې په وړاندې چوپتيا غوره كولى وسځان حاكميت زده كوي او د غ

هغه وهل څنګه زده كړي؟ كله  ږي نوېكله چې ماشوم نه وهل ك. شي

 .نو هغه ولې له بل څخه كركه وكړي ږي،ېماشوم سره مينه كله چې 

په لوړ  .ره پيدا كويېشومانو چيغې وهل ماشوم ته وهمدارنګه په ما 

دلو مخه يې ېد اور تربتوي او اواز چيغې وهل د احساس ټيټ غږ

 ښودل شي نو خامخا به دېدلو ته پرېاحساس ټيټ غږ اور كه د. نيسي

 . ژندنه كې اړين رول ولوبويېځان په پ

 Friedrichچې المانى شاعر فريدريش هيبيل  لكه څنګه

Hebbelسخته يې  اشومان خدايي كيسۍ دي چې حل كولم: يواي

خو د دوى مينه په دې ارزي چې دا خواري پر ځان  خواري غواړي،

 .ومنو

ره مينه ېخپلو ماشومانو سره ډله  او راځى چې دا خواري غوره وګڼو

په مينه يې وپالو او په مينه يې ورزو او د دوى د ښې او . وكړو

 .ه سر مشق كړوروښانه راتلونكې لپاره ځانونه ښ

 

 /http://www.zitate.de. د ماشومانو په اړه وجيزې: اخځليك

د خپل ماشومتوب په اړه له ماشومانو سره 

 خبرې کول 

 

ر ټينګار كوي چې ماشومانو ېد ماشومانو اروا پوهان په دې خبره ډ

. اترې وشي خبرېبايد ډېرې دوى سره  لهته بايد وخت وركړل شي او 

د دوى نظر واخيستل شي  ،شي لو ته بايد غوږ ونيود ماشومانو خبر

 د. مسايلو كې له دوى سره سلا او مشوره وشي ورو كورنيېاو په ډ

دې ټولو تر څنګ د خپل ځان او د كورنيو د مشرانو په هكله، ماشوم 

لومات وركړل شي تر څو ماشوم خپل ځاى د كورنۍ په عته م

پله كورنۍ باندې په خپل ځان او په خ ژني اوېريال كې وپېچاپ

 لكه څنګه چې مور او پلار غواړي چې د .اعتماد او باور وكړاى شي

تلوسه  ږي، همدا رنګه ماشوم هم داېد په كړو وړو وپوهلاخپل او

تر چې د دوى  پوه شيلري چې د خپل مور او پلار په هكله په هغه څه 

 . ر شوې ووېوى په ژوند كې تهغد مخه د  پيدا كېدو

 

مور او )ره د خپل ماشومتوب په اړه خبرې كول د ماشومانو سله 

خو دې ټكي . يوتر منځ اړيكې نږدې ك( پلار او ماشوم)او د  (ماشوم

ماشوم سره د خپل ماشومتوب په اړه خبرې كول له ته په پام سره چې 

هغه ميندې او پلرونه چې . بايد بې شرطه او بې پرتلې اوسي

پرته له كومې ستونزې د ر شوى وي، ېماشومتوب يې په عادي ډول ت

. خپلو ماشومانو سره خبرې كوي له خپل ماشومتوب په اړه

ماشومان هم د دوى له خبرو خوند اخلي او ځانونه د اعتبار څښتن 

 .ګڼي

خو هغه ميندې او پلرونه چې ماشومتوب يې له كړاونو او ستونزو 

ر ژوند ېخپل ت خپلو ماشومانو څخه د لهر شوى وي، بيا ېډك ت

سره د  ىود لهځينې يې كاملاً چوپتيا غوره كوي او . پټويښې ېپ

داى ېرې چې كېاو هغه هم له دې و ږيېخپل ماشومتوب په اړه نه غږ

شي د دوى ماشومان به هغه څه درك نه كړي چې دوى زغملي او يا 

ځينې ميندې او پلرونه د خپل ماشوم په هره وړه . دي يكړ رېهم ت

كوي او يا هم  مثالځان ورته . ويخبره، خپل ماشومتوب را دمخه ك

  .يوه لويه لاس ته راوړنه ګڼيرول او زغمل ورته ېد خپلو ستونزو ت

 

د دوى . د سالمه روزنه ويلادې ډول كورنيو موخه هم د خپل او د

ر روان كړي چې له لاهڅه هم همدا وي چې خپل ماشوم په هغه 

چې  مګر دې ټكي ته يې پام نه وي. كړاونو او ستونزو پاكه وي

ماشوم ته په پرله پسې توګه د خپلو ستونزو يادونه د ماشوم په ذهن 

په ماشومانو كې كورنى اعتماد له  دا ډول چلند. زه كويېناوړه اغ

منځه وړي او له بله پلوه ماشوم ته داسې احساس وركوي چې ګني 

دې وړتيا نه لري چې يو وړوكى كار هم په ښه ډول سره تر سره  هغه د

 .كړي

 

 مسايلو خبرې كوي، لوېلابېماشومانو سره په ب لهورنۍ چې هغه ك

دل ېد اور. له ذهني پلوه يې ماشومان هم غښتلي او ځيرك راځي

او د ځواب په  راولاړيږيماشوم ته پوښتنې  خبرو په ترڅ كې شويو

 چې دې موقع را منځ ته كوي د دوى دا پلټنې په خپله د. ږيېلټه ك

د وى پوښتنو ته سم  وركړي تر څو د مور او پلار خپل ماشوم ته وخت

 . او قانع كوونكى ځواب ووايي

 دوى د. ر چوپتيا غوره كويېځينې ماشومان بيا د خپلو كورنيو په څ

ر ېمور او يا هم له پلار څخه د دوى د ت لهرې چې كه زه اوس ېدې له و

دوى خپه او يا هم په داى شي چې ېژوند په اړه پوښتنه وكړم، ك

. وګرځيسبب  او د قهر د دوى د خپګان ما پوښتنې بهزغوسه شي او 

د خپل ځان په  ډېر وختنو همدا ده چې ماشوم چوپتيا غوره ګڼي او 

. اړه داسې فكر كوي چې ګني دى د خپلې كورنۍ د اعتبار وړ نه دى

كه دوى پرې اعتبار درلوداى نو اوس به زما پوښتنو ته ځاى نه واى 

ځان د اعتماد له پلوه  شوم تهدا نو هغه وخت دى چې ما. پاتې

 .نيمګړى ښكاري

  

دا څرګنده ده چې دا ډول ميندې او پلرونه نه شي كولاى د خپل ژوند 

يوه مهمه برخه په نه ويلو او يا هم د چوپتيا په غوره كولو له منځه 

 . يوسي

خپل ماشوم سره د خپل  لهدوى په خپله  چې خو تر ټولو ښه به دا وي

خپل ماشوم ته د خپلو تجربو په رڼا . رې وكړيماشومتوب په اړه خب

او د هغې په وړاندې  نكې د ستونزو او كړاونو څخه د خلاصو

خپلو  لهر ژوند په اړه ېد خپل ت. ر وروښييلااستقامت او د حل 

دې احساس وركړو چې  ماشومانو سره په خبرو كولاى شو دوى ته د

ره شريك تاسو هغه څوك ياست چې موږ د خپل ژوند رازونه درس

دا زموږ كورني مسايل دي چې يوازې ستاسو په كورنۍ . كړي دي

نو ځكه موږ له . تاسو موږ ته تر ټولو نږدې ياست. پورې تړاو لري

 ېږو تر څو په ګډه ستاسو د ښې راتلونكېتاسو سره په دې اړه غږ

هغه ستونزو په وړاندې هوښيار كړو چې موږ ورسره  لپاره تاسې د

 .ان وووېس او ګرلايو وخت 

 دل غوره دي که اورېدل؟يل

 

زموږ مشران په اوسنيو ماشومانو دا نيوكه لري چې دوى خبرې ته 

ځينې خو يې وار له واره له خپل ځان او له خپل عصر . غوږ نه نيسي

سره پرتله كوي او وايي چې موږ سپين غوږي وو، په نرۍ خبره 

اشومان تور معنا دا چې موږ ښه خبره منله او اوسني م. پوهېدو

 . يعنې دا چې دوى خبره نه مني. غوږي دي

كه له پرتله كولو را تېر شو نو تر اوسه هېڅ روغتيايي څېړنې دا خبره 

نه ده په ډاګه كړې چې ګنې د ماشومانو د ودې په پروسه كې دې 

داسې كوم څه موندل شوې وي چې د ماشومانو د خبرو په نه منلو يې 

 . اغېز پرې باسلى وي

ا هم كه چېرې د مشرانو نيوكه پر ځاى وګڼو، نو كوم عوامل د خو بي

 دې سبب ګرځېدلي دي چې ماشومان دې تور غوږي شوي وي؟ 

يو عمده دليل يې بصري بوختياوې لكه تلويزيون، كامپيوټر، 

كه څه هم د ماشومانو . ګېمونه او نور بېلابېل وسايل ګڼلى شو

د ماشوم د ذهن لپاره  ډاكتران او ارواپوهان هر ډول بصري بوختيا

خو له بله پلوه همدغه شيان د نن ورځې ضروري توكي ګڼل . زهر ګڼي

 .كېږي

ماشوم په كور كې . زموږ نړۍ تر ډېره بريده تصويري شوې ده

تلويزيون د تصوير تر څنګ غږ او خبرې ماشوم ته . تلويزيون ته كېني

تقريباً په له كوره بهر . رسوي او په ظاهري توګه د ملګري رول لوبوي

كه ماشوم . هر دېوال او هر مټه د اعلانونو پوسترونه لګول شوې دي

حتى د ماشومانو . وغواړي يا نه سترګې يې په تصوير لګېږي

همدا علت . لومړني كتابونه، نړۍ د تصويرونو په ژبه تشريح كوي

دى چې په چاپېريال كې خبرې او كلمات ورځ تر بلې كمېږي او د 

 . دلو تمرين زياتېږيخبرو پر ځاى د لي

ماشومان او . تصوير د اورېدل شوې كلمې په پرتله ژر له منځه نه ځي

ليدل شوى . لويان دواړه تصوير په اسانۍ سره حافظې ته سپاري

ترځنډه پاتې  تصوير د اورېدل شوې كلمې په پرتله په حافظه كې

 ماشومان او لويان. كېږي

تصوير په هغې كلمې اړوند پرتله د  د يوې كلمې د اورېدو پر دواړه 

له دې څرګندېږي چې د ليدلو . اسانۍ سره حافظې ته سپارلى شي

 .اغېز تر اورېدو ډېر دى

كه د ماشومانو افسانو ته پام وكړو، په كتابونو كې په يو ډول ليكل 

خو كله يې چې تصويري كړي، يا يې په فلمونو واړوي نو . شوې وي

دا ښودل شوى دى چې ماشوم علت يې . ډېرې برخې يې وربدلې كړي

زړه . د اورېدو پر وخت د خپلې حافظې له بريدونو نه شي اوښتى

ليكن كه د تصويري . بوږنونكې صحنه په ذهن كې نه شي ترسيمولى

صحنې په توګه يې وويني نو كېداى شي چې په ذهن يې منفي اثر 

 .پرېباسي

په اول دا ډول ماشومان چې د تصويرونو په نړۍ كې ډېر ننوتي وي، 

د دوى ستونزه د ښوونځي پر وخت . كې هېڅ ډول ستونزه نه لري

دوى ته لوستل او پرته له تصويره د خبرې اورېدل او . راپيلېږي

په دوى كې د خبرو تمرين ډېر . حافظې ته د هغې سپارل ستونزمن وي

. دوى په اسانۍ سره د درس په بيا تشريح كې ونډه نه اخلي. پڅ وي

 .دليل د ژبې پڅوالى او د خبرو كمښت ګڼيډاكتران يې عمده 

وخت كې نه دومره تلويزيوني چينلونو وو دا چې زموږ د مشرانو په 

نو د دوى ټوله مشغولتيا د خبرو په . او نه هم انټرنېت او كامپيوټر

كه نه نو تاسو ته داسې نه ښكاري چې اوسني ماشومان د . وسيله وه

 پخوانو په پرتله ډېر هوښيار او د معلوماتو له پلوه غني دي؟ 

ولاى چې خپلو د ماشومانو ارواپوهان وايي، موږ نه شو ك

خو يو كار چې . ماشومانو ته د خبرو او كلماتو وخت بېرته راوګرځوو

كولاى شو هغه دا دى چې له خپل وخت څخه لږ وخت خپلو ماشومانو 

كتاب . دوى خپل ځان او خپلې غېږې ته نږدې كېنوو. ته بېل كړو

ورته ولولو او د لوستو پر وخت يې په ويښتانو كې د ناز ګوتې 

 .وراتېرې كړ

يقيناً چې د مور او پلار خبرې او د دوى مينه به له تلويزيون سره ښه 

څه . ځكه ماشوم د مور او پلار شتون حس كوي. رقابت وكړى شي

فكر كوئ له داسې يو توكي سره ناستى چې د اواز بندول يې زموږ 

په لاس كې وي، بهتره ده كه له يو داسې چا سره خبرې كول چې 

 هم راځواب كړي؟ وكړى شي زموږ پوښتنې

د خپل . تلويزيون لا هغه مرحلې ته نه دى رسيدلى چې ماشوم ونازوي

شتون احساس وركړي او په يوه داسې موضوع ورسره بحث وكړي 

د . دا ورزده كړي چې وغږېږي. چې د ماشوم ذهن خبرو ته چمتو كړي

بل خبرو ته غوږ ونيسي او د نوې ټكنالوژۍ سره سره يو سپين 

 . اوسيغوږى ماشوم و

 ماشوم او شعر

 

د ماشوم شعر  .ماشوم د ادبياتو يوه خوندوره برخه، شعر جوړوي د

 خو. ځان د تعريف له چوكاټه لرې ساتي رېهم د ښكلا او حقيقت په څ

 . ږديېدونكو ذهن بې اثره نه پرېد خپلو وړو لوستونكيو او اور

ميت لكه څنګه چې لويان د شعر د هندسي جوړښت تر څنګ د شعر ك

ږي، كټ مټ ېله لوستلو يې متاثره ك او كيفيت په نظر كې نيسي او

د ماشومانو شعر د ماشومانو پر ذهن خپل خيالي وزر  هماغه شان،

 . ويځبو لپاره په شعري نړۍ كې الوېاو ماشوم د څو ش خوروي

 خو. ماشومان تر لويانو زيات شعر ته اړتيا لري او خوند ترينه اخلي

ته؟ ايا هغه شعرونه  كوم ډول شعر پيدا كېږي چېدلته دا پوښتنه را

ږي؟ او كه هغه شعرونه ېچې د لويانو له خوا ماشومانو ته ليكل ك

 چې ماشومان يې په خپله جوړوي؟ 

داى شي د دواړو پوښتنو لپاره يو ځواب وړاندې شي او هغه دا ېك

مهمه دا ده  .چا له خوا ليكل شوى دى د چې، دا مهمه نه ده چې شعر

  .دلو په خپله نړۍ كې پاتې شيېاشوم د شعر په لوستلو او اورچې م

ره برخه يې ترانې، سندرې او ېچې ډ كې ي نړۍد ماشومانو په شعر

او د  د ماشوم ذهن د فانتزۍ، كنجكاوۍ لوبې جوړوي، كولاى شو

د دوى عاطفي احساس  دو په لوري وهڅوو اوېحافظې د پياوړې ك

مات دي چې د عاطفې او احساس شعر مترنم او موزون كل. كړو قوي

ږي او هغه څه چې مترنم وي په حافظه كې ژر ېيل كېپه تارونو پ

 .ډېره مرسته كويدو كې ېحاَفظې په پياوړې ك ږي او دېثبت

ketabton.com - The Digital Library



  يو ماشوم يوه نړۍ

113 
 

نو بايد چې له ، ز وكړيېدې لپاره چې شعر د ماشوم پر ذهن ژر اغ د

 .تشبيهاتو، استعارو او له سختو لغتونو له كارولو څخه ډډه وشي

نو بايد د ماشوم  .ماشوم شعر په شعوري ډول حافظې ته نه سپاري

د يې دو وروسته ېاور ترچې  ،يسوااو ساده  شعر دومره سندريز

 . هغې ساتلو ته چمتووالى وښيي ماشوم ذهن په خپله د

 

ره مينه ښيي چې د حركت تر څنګ ېماشومان له هغه لوبو سره ډ

سندرې پيغام او ځانګړې د ماشوم لپاره د  .سندريز بيتونه ولري

 ،رې د ماشومانو شعرونو ته پام وكړوېكه چ. نه ده د پام وړ نا ډېرهعم

ره بريده په لوبو، كورنۍ، ورځ ېد دوى شعرونه تر ډ په طبيعي ډول

او شپه، د كال فصلونه، طبيعت او ژويو راڅرخي او هغه تصويرونه 

او په  م ويمه چې د ماشوم په روزنه كې  يې په ځان كې رانغښتي وي

 . ريال سره اشنا كويېخپل چاپ لهټوله كې ماشوم 

 

دلته په جرمني كې چې تر كومه ځايه زما پام شوى دى، په  

د ماشومانو ټولې  وړكتونونو او په ابتدايي ښوونځيو كې تقريباً

دوى د ماشومانو لپاره مذهبي او دوديزې . لوبې سندريزې دي

د نوامبر په يوولسمه  .رزده كويروزنې هم په سندرو او په لوبو كې و

په نوم چې د مارتين د ورځې په نوم يې هم خلك ( څراغ)نېټه د 

پېژني، د وړوكتونو او ابتدايي ښوونځيو د ماشومانو لپاره يو 

خو زه . دې جشن پس منظر يوه مذهبي كيسه ده د. جشن نيول كېږي

كيسې هغه ژباړه رااخلم چې دوى يې د مذهبي  يې دلته يوازې د شعر

تر څنګ د ماشومانو په ذهن كې د دوو شيانو تناسب او پرتله كول 

له ماشومانو . دو پيل كېږيېدا جشن د تيارې په خور. ورزده كوي

 :سره څراغونه ورسره وي او وايي

 زه روان يم له  څراغ سره

 سره  څراغ مې ځي له ما 

 هلته پاس 

 ږي يو څو ستوريېځل

 ندېلادلته 

 ږو موږه دواړهېځل

 ږي ېراغ مې اوس تتڅ

 ږيېزموږ كور رارس

 

ليكن شايد . ماشوم ډېر څه په ورځ كې ويني، په اړه يې پوښتنې كوي

ډېرو كورنيو دې ته وخت نه وي موندلى چې د ماشوم د پوښتنې 

د يوه ساده مثال په توګه، د ونې پاڼې . ځواب په عملي بڼه وروښيي

. ښيېتورې برپه ورځ كې زرغون رنګ لري، ليكن د شپې له خوا 

كله چې شپه پخه شي،  ستوري د ماښام په پيل كې نه ځلېږي مګر

ګومان نه كوم چې په اوسني وخت كې به ميندې او . ستوري پړكېږي

پلرونه له خپلو ماشومانو سره په دې تمه تر نيمې شپې ناست وي 

يم چې د رڼا او تيارې په يزه به خپل ماشوم ته هغه څه وروښ ېچې ګن

 .ليدو بڼه بدلېږي ې دراتګ سره ي

  

ه نړۍ ته ورګډخپلې ره حده ېد ماشومانو نړۍ تر ډموږ په خپل لاس 

برخه  ياقتصاد پهغوښتنې هم  و د دوى ذهنيم له بلې خوا .كړې ده

د دوى دوى ذهني غوښتنې او  دې پر ځاى چې د د .دي ېكې ځاى كړ

هېڅ مصرف نه لري،  چې اصلاً كړو ېپياوړپه هغه څه هنري ذوق 

كامپيوتر،  تلويزيون،)د دوى حافظې په نويو كونزلونو په خپله وږ م

 .بوختې كړې دي( لو ليدنيزو لوبوېلابېنينتيندو او په ب

 

واد د ننه د ماشوم ادبياتو ته پام وكړو نو ېخپل ه د له لويه سرهكه 

همدا فولكلوريكې كېسې، نكلونه او سندرې وې چې ماشومانو به 

اوس ورو څه چې د ولس مال و، هغه هم  هغه. خپل وخت پې تېراوه

بهتره به دا وي، هغه څه چې راپاتې دي، هغه بېرته  .ورو له منځه ځي

امكان  د نوي څه راوپنځوو اويا . راژوندي كړو او له سره يې وليكو

په دې ډول به مو د  .په صورت كې يې له يوې بلې ژبې څخه راوژباړو

د پورې به مو ر خپله وسه ژباړې په برخه كې هم كار كړى وي او ت

 . رفع كړى وي هم په وړاندې خپل مسووليت ماشومانو وخپل

 ماشوم او فلسفه

 

له : )څه وخت د مخه مې يو كتاب لاس ته راغى چې سر ليك يې و

د دې كتاب په ليدو مې وار له واره دا خبره (. ماشومانو سره فلسفه

او اپلاتون پېژندل  ذهن ته راغله چې د ماشومانو لپاره به د كانت

ګران نه وي؟ خو چې كله مې د كتاب پاڼې واړولې، كانت او اپلاتون 

د كتاب په څو مخونو . څه چې په نوم فيلسوف نه وو پكې ياد شوى

مې ځغلنده نظر تېر كړ، يوه داسې پوښتنه يا داسې جمله مې ونه 

ټولې پوښتنې او موضوعات . لوسته چې ماشوم ورسره نا بلده وي

د ډېرو . ماشوم په چاپېريال او په طبيعت راڅرخېدل يې د

 . موضوعاتو سرليكونو زه خپل ماشومتوب ته بوتلم

د ټولو ماشومانو په اړه خو څه نه شم ويلاى، لېكن زما د 

ماشومتوب په دوره كې هېچا له ما سره فلسفي بحث نه دى كړى او 

پيريال نه مې چا دې خبرې ته ورپام كړى دى چې يو ځلې خو خپل چا

نه چا پوښتلې يم چې څه فكر كوې . ته ځيره شه چې ته پكې څه وينې

دا اسمان ولې شين دى؟ ولې بل رنګ نه دى؟ ستا په نظر كه بل رنګ 

واى، نو كوم رنګ به و؟ د ونې پاڼې ولې د شپې تورې او د ورځې 

زرغونې ښكاري؟ د چندرۍ لپاره چې كومې كرښې تا كښلي دي 

ر كونجه لري، ولې دايره نه ده ولې بل هندسي ولې يې هره كړكۍ څلو

شكل نه لري؟ كه يې درلودلى نو څه ډول به برېښيداى؟ يا تر ټولو 

 مهمه پوښتنه چې ته څوك يې؟

ketabton.com - The Digital Library



  يو ماشوم يوه نړۍ

117 
 

دلته په لويديځ كې له ماشومانو سره تقريباً هر ډول زده كړې له 

لويديځوال لا د زانګو ماشومانو ته كيسې . ماشومتوبه پيلېږي

رسره كوي او دا هڅه كوي چې ماشوم له كتاب او لولي، خبرې و

كه مور او پلار كومه هنري مشغولتيا . مطالعې سره عادت كړي

كه د سپورټ مينه وال . ولري نو خپل ماشوم ته هم هماغه ورزده كوي

 . وي نو خپل ماشومان له وړكتوبه له سپورټ سره روږدي كوي

او په ځوانۍ كې  زما لپاره په ماشومتوب. فلسفه هم همداسې وګڼئ

څه مې چې زده كړي وو هغه دا و . فلسفه د لويانو د خبرو معنا درلوده

نو ما ته هم فلسفه . چې ماشومان د لويانو په خبرو كې نه غږېږي

يوازې د لويانو خبرې ښكاريدې چې په اړه مې د فكر كولو جرات هم 

نه درلود او هېڅكله مې هم دې ته نه و ورپام شوى چې فكر پرې 

په داسې حال كې چې فلسفه بل څه نه دي، يوازې د يوې . وكړم

پوښتنې لپاره د يوه منطقي ځواب موندل او د دليل او استدلال په 

 . مرسته خپل فكر، ذهن او منطق ته وده وركول دي

په  Matthew Lipmanكال په وروستيو كې د متيو ليپمن  ۱۹۶۱د 

ون كې د فلسفې درس نوم يو فيلسوف د نيويارك په كلومبيا پوهنت

ده د تدريس په كلونو كې دې ته ورپام شوى و چې د . وركاوه

ده دا هڅه پيل كړه چې د دوى د . محصلينو استدلال ډېر ضعيف دى

ليكن يو وخت يې دې ټكي ته پام شو . استدلال قوې ته وده وركړي

د استدلال، قضاوت او : ده وويل. چې اوس دا هڅې بې ګټې دي

ده يوولس كلني او . له ماشومتوبه وروزل شي تفكر ځواك بايد

دوولس كلني له ماشومانو سره د فلسفي بحثونو او د دوى د تفكر د 

ښاغلى ليپمن د ماشومانو د . ودې لپاره تر ټولو ښه عمر وباله

 . فلسفې بنسټ اېښودونكى او د ماشومانو د فلسفې پلار بلل كېږي

سفې پايله دا ده چې د پيداګوژۍ له نظره له ماشومانو سره د فل

ماشومان دې ته وهڅېږي چې د پوښتنې پوښتل زده كړي، خپلې 

پوښتنې جدي ونيسي، د ځواب لپاره يې د خپلو نظريو، دلايلو او 

تجربو څخه ګټه واخلي، د خپلې پوښتنې لپاره قانع كوونكى ځواب 

ومومي او حتى دا زده كړي چې په څه ډول، چېرته او څنګه د يوې 

له ماشومانو سره بحث . نځ كې خپله پوښتنه مطرح كړيموضوع په م

او د دوى دلايلو ته غوږ نيول، په ماشوم كې په ځان د اعتماد قوه 

هغه ماشومان چې د استدلال او په ځان د اعتماد قوه . پياوړې كوي

يې پياوړې وي، كولاى شي د خپلو دلايلو په مرسته د خپل نظر له 

 . تونزو د حل لار وموميمخالفينو سره بې له تشدده د س

كه څوك غواړي چې له ماشومانو سره د فلسفي بحث لار پرانېږي او 

فكر كولو ته يې وهڅوي نو بايد دې ته پام وكړي چې كله ماشوم د 

په كلمه خپله پوښتنه پيلوي، بايد سم له واره ځواب ورنه ( ولې)

بلكې له ماشوم سره يو ځاى د پوښتنې شاليد راوڅېړي او . كړي

پوښتنه داسې تجزيه كړي چې ماشوم په خپله د پوښتنې ځواب ته 

د پوښتنې په تجزيه كولو كې به دا له ماشوم سره . ورنږدې شي

مرسته وكړي چې ماشوم په دې پوه شي چې كوم كلمات يې په 

پوښتنه كې ځاى شوي دي؟ ايا د هرې كلمې مفهوم د ده لپاره واضح 

عادلې او ورته كلمې ورته دى كه نه؟ كه واضح نه وي نو كومې م

موندلى شي؟ كه چېرې همدا پوښتنه تجزيه كړي، څومره ورته 

پوښتنې ترې جوړېږي؟ د همدې پوښتنې لپاره څومره دلايل موندلى 

پوښتنې ته د ( ولې)شي؟ دا به هم بهتره وي چې موږ د ماشوم د 

. ځواب پر ځاى د دوى پوښتنه په ورته كلماتو سره له سره مطرح كړو

 ووايو څه فكر كوې چې دا څنګه داسې شوى دى؟ زموږ مثلاً

دا نو هغه وخت دى چې . پوښتنه ماشوم په خپله فكر كولو ته هڅوي

 .ماشوم دې ته اړ كېږي چې د پوښتنې د ځواب لپاره دليل ولټوي

دا زموږ دنده ده چې ماشوم دې ته وهڅوو چې خپلې تجربې له موږ 

ه پيدا كېږي د هغې په كومه پوښتنه چې ورت. سره شريكې كړي

. دې ته يې متوجه كړو چې فكر او تخييل هم شته. مفهوم يې پوه كړو

د كومې پوښتنې ځواب چې ماشوم پيدا كوي د هغې په اړه خبرې 

په جمله كې د كلماتو په اړه وغږيږو، كه معادلې كلمې . ورسره وكړو

 يې وي، هغې ته يې پام ورواړوو او بيا په اخر كې د پوښتنې له

ځواب څخه د دوى برداشت او نظر معلوم كړو چې دوى څه ترې زده 

 . كړل او له دې زده كړې څخه يې هدف څه و

فلسفه ماشومان له فكر كولو، تخييل او د ژبې له كارولو سره 

روږدي كوي او دې ته يې هڅوي چې نوې مفكورې تعقيب او تجربه 

انتيك په دوره  د. فلسفه يوازې خبرې، استدلال او دليل نه دى. كړي

نن . كې نڅا، موسيقي، تياتر، پانتوميم او تقليد د فلسفې برخې وې

سبا چې د فلسفې غېږه نوره هم پراخه شوې، انځورګري، نقاشي او 

فلسفه په هر شي كې پټه . حتى د تېږې توږل يې هم ورخپل كړي دي

ده چې د رابرسېره كولو لپاره يې يوازې ذهني تجربې ته اړتيا ده او 

هغه كسان چې له ماشومانو سره فلسفه كاروي، خپل فكر او د . سب

 . ماشوم فكر دواړه روزي

 

 د ښاغلي ليپمن بيوګرافي، الماني ويكي پيديا: اخځليك

ketabton.com - The Digital Library



  يو ماشوم يوه نړۍ

111 
 

 

 

 ماشوم څه وخت د درواغو په ويلو پيل کوي؟

 

هېڅ ماشوم له پيدايښته نړۍ ته ښه او بد عادت له ځان سره نه 

د ډېرو نورو زده كړو . ږيېنه هم روزل كڅرګنده ده چې عادتو .راوړي

چې زده  په كتار كې راځيهغه عادتونو  دپه څېر درواغ ويل هم 

 . كېږي او روزل كېږي

هغه . لري دليلونه او ډولونهد درواغو ويل په ماشومانو كې بېلابېل  

ماشومان چې عمرونه يې د دريوو او شپږو كلونو تر منځ وي، د 

د دوى په ذهنونو كې . وپير نه شي كولاىحقيقت او تخيل تر منځ ت

خاصې كيسې راپيدا كېږي او ډېر ځله داسې خبرې كوي چې د 

 . لويانو عقل يې منلو ته تيار نه وي

دا ځكه چې په دې عمر كې د ماشومانو حافظه د بدلون په حال كې 

لومات را ټولوي او د دې راټولونې په لړ كې عدوى له هره ځايه م .وي

ماشومان پرته له دې چې په دې  .تشې رامنځ ته كېږي په حافظه كې

وپوهېږي چې د دوى خبرې تر كومه ځايه په حقيقت ولاړې دي او څه 

سره شوي كار څخه تر لهكله كله  نا لري خپلې خبرې غځوي اوعم

 .ږيېمنكر

په توګه احمد چې څلور كلن دى په وړكتون كې د خپل مثال د 

. دىموټرك اخيستى  دهاحمد د  ځكه چې. ملګري له خوا ټيله كېږي

چې ولې دې د هغه موټرك  له خوا پوښتل كېږي ېروزونك داحمد 

دا موټر هېڅكله ده ږي چې ګنې ېاخيستى دى؟ احمد داسې منكر

 . ليدلى هم نه دى

دې احساس نه  دل په خپله احمد ته دېدلته د احمد له خوا منكر

هغه څه  واضح ده،ده ته دا خبره . چې ګنې ده درواغ ويلي دي وركوي

خو . ده موټر نشته ما سره خو دله چې ما وويل همداسې وو، ځكه 

موږ يې وار له واره په دې ټكي پاى ته رسوو چې ګنې احمد درواغ 

 .وايي

 

ځينې وخت له ماشومانو څخه د لوبو په ترڅ كې خپل او يا هم د بل  

 هل شيهغه څيز ارزښت د  ږي، نو دې ماشوم ته دېماشوم څيز مات

رې چې په كور كې به ېدې وله اصلي ارزښت څخه زيات ښكاري او 

 .درواغ ويل غوره ګڼي ،څه ځواب وركوي

ځينې ميندې او پلرونه د خپلو ماشومانو په روزنه كې له سزا 

د ننه د ماشوم د ښې روزنې لپاره بېلابېل  كور وركولو كار اخلي او د

د  اشومانو كې،خو د دا ډول كورنيو په م. سخت قوانين وضع كوي

ځكه دا . دل كېږيېدوى د غوښتنو پر خلاف د درواغو ويل ډېر اور

هڅه  دوى .رې هم درواغ واييېډول ماشومان بيا د سزا د وركولو له و

او دا ډول خبرې اړول په حقيقت كې په ذهن  كوي چې خبره واړوي

 .كې د درواغو روزل دي

 

وځي او يا نته ران ركوكې كله چې كوم ماشوم له بهره په څېري كميس 

ږي چې ېحالت كې نه وي، نو مور او پلار وار له واره پوه عاديهم په 

دا زموږ او تاسو لپاره . ىد ىكړ جنګله كوم چا سره  بهر يې حتماً

رې له ېكه چ. ر كړى دىېځكه موږ هم دغه پړاو ت. كومه نوې خبره نه ده

درواغ داى شي چې ماشوم له ېخپلو تجربو څخه ګټه واخلو نو ك

 . ويلو وژغورو

سې ډول داپه چې خپله پوښتنه  دو لپاره حتمي دهېښې د خبرېپ له

كړو چې ماشوم د پوښتنې په حال كې دا احساس كړي چې د  هطرح

 كميس او بد حالت ليدل كفايت كوي، يمور او پلار لپاره زما د څېر

پرته له دې ليكن  .اوس كه زه ريښتيا هم ووايم نو كومه خبره نه ده

وروتپو او ووايو چې  دهترسره شوى كار په ، چې له ماشومه وپوښتو

ته چې په  .دې سر لغړ وي شيپه هرځكه چې لوم يې، عته خو ما ته م

دلته ده چې  داسې حال كې يي نو هغه بل غريب به په څه حال وي؟ نو

 يماشوم د زړه خبره نه شي كولاى او بې له ځنډه به د ځان د سپيناو

كله چې يې يو ځلې د درواغو په ويلو . واړوي درواغو لپاره كيسه په

ځان مور او پلار ته سپين كړ بيا نو د ښوونځي له نمرو څخه رانيولې 

 . د ژوند په ډېرو برخو كې به د درواغو ملګرتيا وكړي

مخه چې په ماشوم هره خطا وروتپو،  نو تر ټولو غوره دا ده، تر دې د

اولو او له ځانه وپوښتو چې كه يو وارې ځان د ماشوم په ځاى كې ر

 لهڅه به مې كول؟ تر هغه وروسته په ارامۍ  ،ده پر ځاى واى زه د

ماشوم سره خبرې وكړو او هغه وپوهوو، تر څو ماشوم د ريښتيا له 

 .رې اصله كيسه وكړيېږي او په ډاډه زړه بې له وېرېويلو څخه ونه و

 . وژغورونو په دې توګه كولاى شو چې ماشوم له درواغ ويلو 

 ماشومان او پوښتنې

 

كېداى شي زما په څېر به ډېر داسې خلك وي چې د زړه له تله به له 

خو د دې مينې سره سره به نه شي كولاى . ماشومانو سره مينه لري

دا د وړكتوب پوښتنې به موږ هم . چې د دوى پوښتنې ځواب كړي

نيمه پوښتنه زما اوس هم يادېږي چې كله كله به مې يوه . كړې وي

وكړه، نو دا خبره به مې واورېدله چې څه دې له ځانه نيا جوړه كړې ده 

يا به يې راته ويل چې توبه . او له خپله ځانه غټې غټې پوښتنې كوې

 .خو زما پوښتنو ته چا ځواب نه درلود. وباسه او غيب ويل مه كوه

په دې خبره پوهاوى ضرور دى چې ماشومان ولې او د څه لپاره 

مره ډېرې پوښتنې كوي؟ ماشومان د شوق او د عادت له مخې دو

بلكې پوښتنې د دوى د ودې يو طبيعي پړاو دى . پوښتنې نه كوي

دوى دا پوښتنې د ځان او د خپلې . چې هر نورمال ماشوم يې تېروي

 . نړۍ د لا ښې پېژندنې لپاره كوي

ې نه كه د ماشومانو په پوښتنو غور وكړو، نو يوه پوښتنه يې هم داس

« ولې»كه د دوى پوښتنې په . ده چې بې دليله او بې معنا اوسي

په ټوله كې د . ځواب هم شته« ځكه چې»پيلېږي، نو د هر ولې لپاره د 

ماشومانو پوښتنې د لويانو د پوښتنو په پرتله عجيبې او د معنا په 

نو كېداى شي يو دليل يې دا هم وي چې موږ . لحاظ ستونزمنې وي

 . ځواب نه شو ويلاىيې په اسانه 

ماشومان د ودې په اوږدو كې ډېر څه ويني او ډېر څه په خپله تجربه 

د دوى ذهن په ليدلي شيانو او ترسره شويو تجاربو بيا كار . كوي

ذهن د همدې كار په اوږدو كې ډېر څه مني او ډېر څه د بيا . پيلوي

ته بايد يو بل ټكي . منلو لپاره د پوښتنې په توګه له سره مطرح كوي

ډېر پام وكړو، هغه دا چې د ماشومانو پوښتنې د دوى د ذكاوت او 

د همدې پوښتنو په اساس كولاى شو په ډېره . كنجكاوۍ هنداره ده

اسانۍ سره د دوى استعداد رامعلوم كړو او په دې وپوهېږو چې د 

 .ماشومانو په ذهن كې څه دي او د دوى ذهن په څه شي بوخت دى

چې د ماشومانو وړې سترګې هغه څه ويني چې د حيرانۍ خبره ده 

د دوى واړه او كوچني غوږونه هغه څه اوري چې . لويان يې نه ويني

دوى داسې پوښتنې كوي چې موږ . لويانو هېڅكله نه وي اورېدلي

نو كله چې دوى موږ وپوښتي، موږ . يې كله هم په اړه فكر نه وي كړى

تنه يې پښېمانه د ځواب پر ځاى لومړۍ ماشوم ښكنځو، په پوښ

كوو او بيا وروسته د دوى د پوښتنې په اړه فكر كوو او ورته وايو 

 .چې غيب مه وايه، توبه وباسه كه نه ګنهكارېږې

لېكن په دې فكر نه كوو چې ماشوم د خپلې پوښتنې په معنى پوه 

دوى په . ماشوم د خپلې پوښتنې په مطرح كولو نه پوهېږي. كړو

. اوبدي چې موږ ته غيب ويل ښكاريداسې كلماتو سره پوښتنه 

دوى د خپلې . ماشوم هغه څه وايي چې ذهن كې يې راټول شوې وي

كه چېرې پوهېداى نو د دې وار نه . پوښتنې په معنى نه پوهېږي

غيب ويل مه كوه، توبه وباسه كه نه »: رارسېده چې موږ ورته ووايو

 . «ګنهكارېږې

مړى ماشوم ته د هغې د زموږ دنده دا ده چې له ښكنځلو تر مخه لو

پوهې سره سم، په داسې الفاظو كې د دوى د پوښتنې په اړه 

معلومات وركړو چې ماشوم د معلوماتو د اورېدو په اوږدو كې د 

په دوهم قدم كې دې ته هم بايد . خپلې پوښتنې په ځواب پوه شي

پوښتنې په . پاملرنه وشي چې ماشوم ته تيار ځواب ورنه كړل شي

م ذهن فعاله ساتي او تيار ځوابونه د ماشوم ذهن غير خپله د ماشو

ماشوم ته د پوښتنې د ځواب پر ځاى بايد د ځواب د . فعاله كوي

. پيدا كېدو او د معلوماتو له لارې د زده كړو چل وروښودل شي

ماشوم ته د پوښتنې په اړه بايد دقيق او د رښتيني معلوماتو منبع 

كه . صورت درواغ ونه ويل شي ماشوم ته بايد په هېڅ. وروښودل شي

كه مو نه درلودل دا . چېرې دقيق معلومات مو درلودل خو ښه خبره ده

به غوره وي چې له كتابونو، انټرنېټ او يا هم له كومې بلې منبع څخه 

له مشرانو سره بحث او . له ماشوم سره په ګډه معلومات راغونډ كړو

ه ماشوم په ذهني له دوى سره په ګډه د يوې پوښتنې په اړه پلټن

ځكه ډېر ځله په ګډه پلټنه د . لحاظ په ځان متكي او باوري كوي

 . پوښتنې له ځواب څخه اغېزناكه تمامېږي

 ماشومان او د زده کړو فشار

 

د يوه داسې تنكي ځوان كيسه مې اورېدلې وه چې زده كړې ترې 

غتون پاتې وې او د كلونو ناروغ په شان به يې اوونۍ اوونۍ په رو

نوموړى له كور، ژوند دوستانو او حتى د خپلې كورنۍ . كې تېرولې

په روغتون كې د پاتې كېدو سره سره به يې . له غړو څخه زړه تورى و

ډاكترانو يې د . يا سر په ديوال واهه او يا هم د كړكېو له شيشو سره

روحي فشارونو د ډېرو لاملونو تر څنګ يو هم د زده كړو فشار په 

 .ى وګوته كړ

مور او پلار هغه كسان دي چې تر هر بل چا ډېر د خپل اولاد د 

خو ځينې ميندې او پلرونه شته . استعداد او كړو وړو په اړه پوهېږي

چې غواړي نارينه اولاد يې د ښوونې او روزنې له پلوه په نږدې 

دا ډول ميندې او پلرونه په . خپلوانو او كورنيو كې بې سارى اوسي

خو د اولاد په زده كړو كې تنګدستي . ل ستونزه منيخپل ځان هر ډو

 . او سستي نه مني

په واړه . دوى له ډېر كوچنيوالي څخه په ماشومانو زده كړې پيلوي

په هغه مهال كې چې د ماشوم د . سن كې يې ښوونځي ته شاملوي

لوبو وخت وي، دوى ورته د ښوونځي د درسونو سربېره، د 

كه ځيني كورنۍ . كورسونه هم نيسيكامپيوټر، انګريزي او رياضي 

اقتصادي ستونزه ونه لري، نو رسامي او خطاطي هم پكې اضافه 

 . كېږي

دا كورنۍ په دې اند دي، كله چې موږ د اولاد د ښې روزنې لپاره 

دومره ستونزې ګالو، نو دوى خو بايد په خوشحالۍ خوشحالۍ دا 

خو . يال ونلريهر څه ومني او دومره بايد تكړه اوسي چې لر او بر س

تر دې د مخه چې د ماشوم په وړوكي ذهن د زده كړو دروند بوج 

ورواړوو، يو ځل بايد په دې پوه شو چې زموږ اولاد په كومه برخه 

كوم شى ده ته ډېر په زړه پورې دى؟ كه چېرې . كې ښه استعداد لري

موږ د خپلې خوښې د زده كړو بوج د ده په وړوكي ذهن وربار كړو، 

به يې له عهدې ووتلى شي؟ ايا زموږ له غوښتنې سره سمې ايا دى 

زده كړې به د ده د لوبو وخت نه نيسي؟ د ده د خوښې لوبې كومې 

دي، ايا كولاى شو د دې لوبو په مرسته د زده كړو او لوبو تر منځ 

 توازن برابر وساتو؟

كه چېرې دا ټولې پوښتنې مو په سمه توګه ځوابولى شوې خو په 

د . به مو د خپل ماشوم زده كړو ته پاملرنه كړې ويسالمه توګه 

ماشوم د روښانه راتلونكي لپاره به مو خپلې هڅې او دنده په ښه 

خو كه چېرې د ماشوم د لوبو او د زده كړو تر . توګه ترسره كړې وي

منځ مو انډول نه وي ساتلى او د ماشوم په كوچني ذهن مو د زده كړو 

نمره ګۍ لپاره فشار ډېر كړى وي، نو  او يا هم په ښوونځي كې د اول

دا به په دې معنا وي چې په خپله به مو د ځان او ماشوم لپاره 

 .ستونزې اخيستي وي

هغه ميندې او . په ماشوم فشار راوستل ماشوم ته وېره پيدا كوي

پلرونه چې د لوړو نمرو په خاطر ماشوم ته په غوسه كېږي او يا هم 

رې تر څنګ په زړه كې د حقارت او ماشوم وېروي، ماشوم يې د وې

ماشوم له ښوونځي څخه زړه تورى . كمۍ احساس هم پيدا كوي

له هغه ملګرو څخه لرې كېږي چې له ده څخه يې نمرې لوړې . كېږي

ماشوم په ذهني لحاظ لالهانده كېږي او حتى په داسې غلطيو . وي

 .پيل كوي چې تر دې د مخه يې كله هم نه وي كړي

ماشومان له درسه زړه توري كوي، هغه له نورو يو بل ټكى چې 

. استعداد په ماشومانو كې توپير لري. ماشومانو سره پرتله كول دي

ځيني به په ادبياتو يا لاسي كارونو . ځينې به په رياضي كې تكړه وي

داسې ماشومان هم شته چې په هر مضون كې تكړه وي او خداى . كې

دا ډول ماشومان  .پاك ورته خاص استعداد اعطا كړى وي

په هېڅ صورت بايد له دوى سره خپل ماشومان پرتله . استثنايي وي

دا به تر ټولو غوره وي چې د خپلو ماشومانو استعدادونه . نه كړو

په هغه څه كې يې وروزو چې دوى ورسره مينه او لېوالتيا . وپېژنو

دا هڅه بايد وشي چې ښوونځي ته د ماشوم تګ د ده په . ولري

ښوونځى بايد د ماشوم لپاره د تفريح او لوبو ځاى . ويغوښتنه 

په ښوونځي كې بايد د ماشوم استعداد . اوسي، نه د جبر او ستونزې

كه چېرې په مينه او د لوبو په . او ذهن وروزل شي نه وېره او زړه تورى

اوږدو كې ماشوم ته څه ورزده كړو نو د راتلونكي لپاره به مو خپل 

شارونو، بې خوبۍ، د غذايي سيستم نا اولادونه، له ذهني ف

انډولي، په مخدره موادو روږدي كېدل او حتى په ځينو حالتو كې 

 . به مو د ځان وژنې مخنيوى كړى وي

خو تاسو څه فكر كوئ . هر ماشوم يو هنرمن دى: پابلو پيكاسو وايي

چې څه ډول كولاى شو دا كوچني هنرمندان داسې رالوى كړو چې 

 واړه په ښه توګه وروزل شي؟دوى او هنر يې، د

 کونه او انځورونهيماشومان، ل

 

ايا په ياد مو دي چې وروستى ځل مو خپل مور او پلار ته څه وخت 

ډېر خلك، ليك د او د ليك محتوا مو څه وه؟  ليك ليكلى و

كه څه هم نن سبا برېښنايي ليكونو، كار اسانه . ګرانښت نښه بولي

خو سره . يې څه نا څه د زړه تنده ماتويكړى دى چې ټايپول او لوستل 

 . له دې بيا هم د قلمي ليك ځاى نه شي نيواى

د ماشومانو ارواپوهان د ليك ليكل او د انځورونو كښل د ډېرو 

دوى وايي هر انسان په زړه كې له يو شي . رواني ستونزو حل ګڼي

خو د ماشومانو وېره د لويانو له وېرې سره . څخه وېره خامخا لري

لويان تر ډېره بريده په منطق او استدلال له ځانه، وېره . پير لريتو

. لرې كولاى شي او يا يې هم له نورو څخه په پوره مهارت پټولاى شي

لېكن ماشومان نه د وېرې د پټولو استعداد لري او نه هم كولاى شي 

د دوى وېره هغه مهال لا پسې . چې له ځان سره استدلال وكړي

 . ه كور كې له فشار سره مخ شيډېرېږي، كله چې پ

هر مور او پلار وايي چې زما په څېر به بل چا ته خپل اولاد نه وي 

نو كه لږ مې وډار كړل او . زه چې هر څه كوم د دوى لپاره يې كوم. ګران

لېكن دې ته بايد . يا مې كومه سزا ورته وټاكله، دا نو پروا نه كوي

سانۍ سره مينه له منځه پام وكړو چې وېره په ماشومانو كې په ا

وېره د جولا د جال په شان له يوې وړې نقطې راپيلېږي او بيا هر . وړي

په ماشومانو كې په عادي ډول له دوو شيانو وېره . لوري ته غځېږي

 . يوه له تيارې او بل له درس. ډېره ليدل كېږي

هغه ماشومان چې له تيارې وېرېږي، د ارواپوهانو له نظره كه څو څو 

ې د ورځې په رڼا كې د شپې او د تيارې تصويرونه انځور كړي، وار

هغه . نو خامخا به هغه څه هم پكې انځور كړي چې دوى ترې وېره لري

مهال په اسانۍ سره كېداى شي چې له ماشوم سره په غېر مستقم 

ماشوم ته بايد د شپې ښكلا . ډول د نوموړي شي په اړه خبرې وشي

انو سره يو ځاى څو وارې په تياره كې د كه له ماشوم. وروپېژندل شي

كور په انګړ يا هم د بام پر سر، د ستورو، سپوږمۍ او د باد په څپو 

كې له وريځو څخه جوړ شوي شكلونه وكتل شي نو يقيناً چې د 

 .تيارې د وېرې اغېز به كم شي

همدا ډول د ماشومانو له خوا مور او پلار ته او يا هم د مور او پلار 

ځينې . شومانو ته د ليك ليكل ډېر اغېزمن ښودل شوي ديله خوا ما

. وخت په كورنۍ كې د مور او پلار او ماشومانو تر منځ ستونزې وي

. مور او پلار د غوسې او قهر په مرسته غواړي ستونزې اوارې كړي

د . لېكن د هغې غوسې اثر په ماشومانو كې وېره رامنځ ته كوي

ې د مور او پلار د غوسه كېدو ماشوم ذهن هومره نه وي پوخ شوى چ

بلكې د دې پر ځاى له دوى ګوښه كېږي او په . لاملونه له منځه يوسي

 .ذهن كې يې د دوى د غوسې په وړاندې وېرې ته زمينه مساعدېږي

ارواپوهان په دې اند دي، كه د ماشومانو او كورنيو تر منځ ستونزې 

ك د لوستو پر د لي. وي، نو يو بل ته يې په ليك كې ليكل غوره دي

د يو او بل غوسه نه . وخت د يو بل د چيغې غږ نه اورېدل كېږي

په ليك كې پرته له . ليك انسان فكر كړلو ته اړ باسي. احساسېږي

ليكل د عقدو د سپړلو لپاره ستن . وېرې د زړه خبره ليكل كېداى شي

 .ګڼل كېږي

لرې  داسې هم ويل كېږي چې د قهر او غوسې پر وخت زړونه له يو بله

يا زموږ په اصطلاح، چيغې . كېږي نو ځكه انسان په لوړ اواز غږېږي

مګر د ليك د لوستو پر وخت يوازې د سترګو او د ليك تر . وهي

ذهن ارامه وي او ډېر ځله ليدل او لوستل تر اورېدو . منځ اړيكه وي

ماشومان هسې هم د لويانو په وړاندې . په ذهن ژور اغېز پرېباسي

و بيا كله چې دوى په غوسه وي، نو ماشومان به د بې جرأته وي ا

 خپلو ستونزو په اړه له دوى سره څه ډول وغږېږي؟ 

د ماشومانو له خوا په چت پت كاغذ كې د دوى ګډوډې او نيمې 

هغه څه پكې وګورئ او . نيمكله كلمې د دوى د ذهن هنداره وبولئ

 .ترې راويې باسئ چې د دوى د ځور سبب ګرځي

 نه او ماشوم؟يمسلک که م نه اويم

 

د ورځې . ايټالوى شاعر دانتې وايي، درې شيان له جنته راپاتې دي

په ريښتيا هم كه د څو . ګلان، د شپې ستوري او د ماشومانو سترګې

شېبو لپاره د ماشومانو نړۍ ته ورننوځو او د دوى په سترګو دنيا ته 

مان له فطرته ماشو. وګورو، نو يقيناَ چې تېږې به هم وريښمينې وي

په دوى كې تكبر، غرور، ځانغوښتنه، كركه، بخيلي . سپېڅلې دي

او داسې نور منفي اوصاف چې لويان ورسره لاس او ګريوان وي، 

كه مو پام شوى وي، هغه خلك چې خپل ډېر وخت له . نشته

 . ماشومانو سره تېروي، معمولاَ ارام او ژوند ته خوشبينه خلك وي

لسه مې تېر كال له يوې داسې المانۍ د همدې ماشومانو په س

كلنۍ كليزه  ۷۷مېرمنې سره وپېژندل چې يوه اوونۍ وروسته يې د 

جګه ونه، تك سپين ويښتان او ابي رنګه سترګو يې د . لمانځله

دا مېرمن اوس هم په پوره شوق، . مهربانۍ اغېز دوه چنده كړى و

ماشومانو مينه او حوصله مندۍ، د تختې مخې ته ولاړه وي او وړو 

 .ته درس وركوي

يوه ورځ يې راته ويل چې له تقاعد وروسته مې د نړۍ ډېرو ملكونو 

ليكن . ډېر څه مې وليدل او ډېرې نوې تجربې مې وكړې. ته سفر وكړ

له دومره تفريح سره سره مې يوه ورځ پام شو چې خوراك، څښاك، 

مګر د زړه خوښي مې په . خوب او صحت مې د پخوا په شان دي

تر اوږده فكر وروسته دې پايلې ته ورسېدم چې زه له . ېدو دهبدل

دا دى له هغه راپه ديخوا په افتخاري ډول . ماشومانو لرې شوې يم

اوس مې د ښه صحت او ارامه ذهن تر . ماشومانو ته درس وركوم

ريښتيا يې ويلي . څنګ، د زړه خوښي هم د پخوا غوندې شوې ده

د دوى په منځ كې ځان جنتي  زه هم. چې ماشومان د جنت نښې دي

 .ګڼم

له ځان سره مې فكر كاوه، ډېر كلونه ووتل چې زه له ښوونځي 

زموږ ځينې معلمانې وې چې له ماشومانو سره يې خورا . راوتلې يم

كه ووايم چې ماشومان يې نه خوښېدل، نو دا خو . ظالمانه چلند كاوه

ه خوښېږي نو كه چېرې څوك د چا ن. د وهلو لپاره دليل نه شي كېداى

بايد ووهل شي؟ او كه ووايم چې ماشومانو به ښوونكي ځورول، دا 

كه د ماشوم او . وړوكى له ځانه ستر نشي ځورولى. هم سمه خبره نه ده

ښوونكي د مينې خبره يوې خوا ته پرېږدو، نو ايا هغه ښوونكو له 

خپل مسلك سره مينه نه درلوده چې لږ تر لږه يې د هغې د عزت لپاره 

 ل درنښت ساتلى واى؟خپ

تېره اوونۍ له ښوونځي څخه ليك راغئ او د نويو ښوونكو لنډه 

د يو ښوونكي په اړه يې ليكلي وو چې د . پېژندګلوي يې ليكلې وه

خوا په پوهنتون كې پ .كيميا او فيزيك په برخه كې دوكتورا لري

اوس يې چې تقاعد اخيستى، په افتخاري ډول زده . پروفيسر و

دى غواړي چې خپله پوهه . په ښوونځي كې درس وركويكوونكو ته 

ما مې خپل . او مسلكي تجربه له تنكيو ځوانانو سره شريكه كړي

ته خو تر . نو څه، موږ ته يې هسې هم ګټه نه رارسېږي»: زوى ته وويل

خير كه زه يې »: زوى مې راته وويل. «اوسه نه كيميا لرې، نه فيزيك

. يښتيا ووايم په خپله خبره وشرمېدمكه ر. «نه لرم، نور خو يې لري

يوازې د خپلې ګټې په اړه . فكر مې وكړ، څومره ځانغوښتونكې يم

لږ تر لږه د بل په اړه خو فكر . تر ما خو مې زوى ډېر ښه دى. فكر كوم

 .كولاى شي

تاسو څه فكر كوئ، ايا زموږ كدرونه به، د ځان او يا هم د راتلونكي 

ده كوونكو مخې ته ودرېږي او هره ورځ نسل د روزلو لپاره، د وړو ز

به له دوى سره سر وخوږوي؟ زموږ خلك كه په ځان ستونزه هم مني 

نو يوازې د هغه چا لپاره يې مني چې نيغ په نيغه يې د وينې او يا هم 

 .د نوم تړاو وي

تر روغبړ . څو ورځې د مخه بيا له هماغه مېرمنې سره مخ شوم

يل، ځينې خلك وايي چې ماشومان وروسته يې په خندا كې راته وو

خو زه د دوى د مفكورې برعكس وايم چې ورځ تر بلې . سړى زړوي

ځان ځوان احساسوم او وجه يې همدا ماشومان دي چې ما ته قوت 

د خبرو په اوږدو كې يې راته وويل چې خاوند يې وايي، له . راكوي

عاله ماشومانو سره ناسته ولاړه، له دوى سره بحث، د انسان ذهن ف

 . ساتي

له . ځان ته يې شخصي كلينيك درلود. دا ښاغلى د طب ډاكتر دى

تقاعد وروسته يې په افتخاري توګه د طب محصلينو ته درس 

يو وخت يې وويل، محصلين هماغه پوښتنې كوي چې . وركاوه

. زه نوې زده كړې ته اړتيا لرم. ځوابونه يې زما په ذهن كې تيار شته

د دې لپاره يې اوس وړو . ېدو راوژغورمغواړم چې ذهن مې له پڅ

 . ماشومانو ته په ښوونځي كې درس پيل كړى دى

دوى د انسان د . دى وايي، ماشومان زموږ تر اټكله ډېر ذهين دي

اناتومۍ په برخه كې چې زما مسلك دى، داسې پوښتنې كوي چې 

زه د دوى د پوښتنو د ځواب لپاره . زما تجربه يې ځواب نه شي ويلاى

اوس مې دومره څه زده كړي دي چې تر دې . ويو زده كړو بوخت يمپه ن

 .د مخه مې نه وو زده

د پيكاسو په اړه مې لوستي وو چې تر مسلكي زده كړو وروسته يې  

زه غواړم د انځورګرۍ په : چې كله په انځورګرۍ پيل وكړ، وويل

ځكه د ماشومانو تخيل تر لويانو ډېر ژور . برخه كې يو ماشوم واوسم

د دوى له ذهنه هره ورځ نوي څه راټوكېږي او زه غواړم چې هره . يو

 .ورځ نوي څه راوپنځوم

د پيكاسو ډېرې تابلوګانې د ماشومانو د رسمونو په څېر يوازې 

كږې وږې كرښې دي چې ليدل يې اسان او پرې پوهېدل يې خورا 

څومره به ښه وي كه موږ هم د خپلو ماشومانو ذهن ازاد . ګران دي

دوى ته د دې حق وركړو چې په خپله خوښه په خپله تخيلي . وپرېږد

نړۍ كې پاتې شي او له هماغه ځايه خپلې مفكورې له موږ سره 

كېداى شي په دې توګه به موږ هم په دې وتوانېږو چې . شريكې كړي

 . خپله مينه او مسلك دواړه له دوى سره شريك كړو

 نه، خو څومره؟يله ماشوم سره م

 

 :دلې وه چې ويل به يېېسپين سرو ښځو مې دا خبره اور وځينله 

كه يې . ږئېڅومره چې په اولادو زړه خورئ، هماغومره به ورته ځور»

ځينو خو به دا پوښتنه « .ازاد پرېږدى نو خداى به يې ډېر ښه ستر كړي

ږي كه ېهم پسې وكړه چې د چرګې چرګوړي په كوټنۍ كې بند ښه لوي

 ران كې ازاد؟ېبهر په ډ

خو د مور او . ا خبره سمه ده چې ماشوم ډېر څه له چاپېرياله زده كويد

موږ ډېر عادتونه په ماشوم . پلار روزنه تر چاپېرياله هم ډېره مهمه ده

خو كه د  او ورته وايو چې دا عادت دې له كومه زده كړى؟ ورتپو

ماشوم په عادتونو غور وكړو، د هر عادت زده كړه د مور اوپلار له 

 . څخه منشا اخليو د دوى له عادتونو اروزنې 

دلته به د ځينو ميندو او پلرونو په هغه عادتونو خبرې وكړو چې 

دو پر وخت ېد شاملته يې په ماشومانو كې، ښوونځي  ېپايل

د ماشومانو ارواپوهان دا ډول ميندې او پلرونه په . رابرسېره كېږي

 . درېيو برخو ويشي

دوى . دو ته يې بېړه ويېاولاد لوي يو هغه ميندې او پلرونه دي چې د

د ماشومانو پل اخيستل، خبرې كول، وړكتون ته تګ، ښوونځي ته 

دل او ان تر لوړو زده كړو پورې يې تلوسه وي چې اوس به څه ېشامل

دا ډول كورنۍ په . ږيېږي او څه وخت به ختمېوخت دا مرحله رارس

دې  دې اند دي چې ژر ځان له مسووليته خلاص كړي او ژر په

دا چې دوى تر ډېره . ږيېږي چې اولاد يې په خپلو پښو ودرېوتوان

بريده مسووليت په ماشومانو وراچولى وي نو ماشومان يې هم د 

ښوونځي ته . ږييېدوى له تمې سره سم په ځان متكي او باوري رالو

له تګ سره سم د ښوونځي په چاپېريال كې تطابق كوي او ځانونه 

ه ميندې او پلرونه دي چې كله يې ماشوم ځينې بيا هغ. يڼهوسا ګ

تګ پيل كړي، نو دوى ته داسې يو احساس پيدا شي چې اولاد مې 

اړتيا نه به زما مرستې ته را لويېږي، له ما به ورو ورو لرې كېږي او 

نو د دې لپاره چې اولاد له ځانه . دوى ته ځان يوازې ښكاري .لري

كي ماشوم په څېر چلند د يو وړو تلله اولاد سره چاپېره وساتي، 

. اولاد ته دا احساس نه وركوي چې ګنې هغه رالوى شوى دى .كوي

ليكن دغه ډول ميندې او پلرونه دې ته پام نه كوي چې له كوره بهر 

هغه . ماشوم بايد په ځان باوري او متكي رالوى شي. نړۍ بل ډول ده

ګړ مهال چې دوى د لومړي ځل لپاره وړكتون او يا هم د ښوونځي ان

ځينې خو يې حتى په . رې او ډار احساس ورسره ويېته ننوځي نو د و

په  ،زړه ودا ډول ماشوماند . مور او پلار ورنښتي وي او ژاړي

او د درس زده كول خو ورته يوه ټولګي كې هم په اسانه نه لګېږي 

بل هغه ميندې او پلرونه دي چې نه غواړي د . لويه غميزه ښكاري

دوى هر څه له . ه خبره هم له چا سره شريكه كړييوخپل اولاد په اړه 

له دوى . اولاد تر ډېره بريده د خپل نظر لاندې نيسي. ځان سره ساتي

اولاد يې څوك ترې نيسي او يا يې هم ترې  ېره وي چې ګنېسره دا و

كله چې د دوى ماشومان ښوونځي ته ځي، نو د ماشوم په . پټوي

وي، دوى ګومان كوي چې  ره او اضطراب په دوى كې ډېرېپرتله و

د دې ډول . ښوونځى او ښوونكى د دوى ماشومان له دوى څخه اخلي

كورنيو ماشومان ډېر بې زړه، ډارن او ډېر وخت په ذهني لحاظ 

كه د دا ډول عادتونو په اړه فكر وكړو، نو ټول  .لالهانده وي

هره مور او هر پلار له خپل اولاد . احساسات عادي او انساني دي

ليكن كه دا مينه له خپل عادي حالت څخه واوړي نو . ينه لريسره م

دا خبره به هم ومنو چې مور، پلار . خامخا به ستونزې راولاړې كړي

په . مګر د يو او بل ملكيت نه ګڼل كېږي. او اولاد پر يو او بل حق لري

تېره بيا ماشومان چې د پېدايښت له اولې ورځې څخه يو بيل انسان 

سان چې ځان ته كركټر او د ژوند په هره برخه كې يو داسې ان. يو

دل او د هغوى هره نوې زده كړه د ېد ماشوم لوي. ځانګړي حقوق لري

ليكن دا خوشحالي . مور او پلار د وياړ او خوشحالۍ سبب كېږي

دې باعث ونه ګرځي چې ماشوم دې ته مجبور كړي چې ځان  بايد د

هغه ميندې او .  ره شيپه څېر ښكا( شي)چا پر ځاى د يوورته د يو 

پلرونه چې له خپل اولاد سره تل د ماشوم په څېر چلند كوي، د هغوى 

يو عادت دا وي چې د لوبو پر وخت ډېرى د لوبو سامان له ماشومانو 

ره وي چې ګني اولاد مې په دې بازيچه ېله دوى سره دا و. څخه اخلي

له بلې . ىپه داسې حال كې چې لوبې د ماشوم حق د. ځان غوڅ نه كړي

خوا ماشوم د لوبو پر وخت دا زده كوي چې د لوبو له سامان سره څه 

په اوږدو كې د راتلونكي لپاره چمتو  ماشوم د لوبو .ډول چلند وكړي

مور او پلار نه شي كولاى چې په ښوونځي كې د ماشوم لپاره . كېږي

دا به د . په خپله خوښه ښوونكى، ټولګيوال او يا هم ټولګى وټاكي

دو او پلرونو تېروتنه وي كه چېرې ماشومان په خپله قبضه كې مين

خپل طبيعي كركټر سره سم وده  لهدا د ماشوم حق دى چې . وساتي

كه چېرې يو ماشوم په هغه شان چې لازمه ده ازاد پرېښودل . وكړي

په ذهني لحاظ دې ته چمتو  يېشپږ كاله  نيد ژوند لومړشي، نو 

ني او د ښوونكي ېڅخه په ټولګي كې ككوي چې پرته له مور او پلار 

ښوونځى هم د هغې بازيچې په شان دى چې . خبرو ته غوږ ونيسي

ليكن بهتره به دا وي چې تر خوږېدو . كېداى شي ماشوم پې خوږ شي

 .د مخه يې له هغه سره د لوبو په چل بلد كړو

د دوى . وونځي كې هم بېلابېل زده كوونكي او ښوونكي ويښ

كه ميندې اوپلرونه . ۍ له غړو سره متفاوته ويكركټر هم د كورن

خپل اولادونه په ځان پورې كلك ونيسي، نو ايا دوى به هره ورځ د 

اولادونو ښوونځي بدلوي او يا به يې د بازيچې په څېر له لاسه ترې 

 رانيسي چې پې خوږ نشي؟

موږ  ېنه ده چې ګن اكه چېرې موږ ماشوم ازاد پرېږدو نو دا په دې معن

ولاد سره مينه نه كوو او يا دا چې دوى به له موږ څخه مخ خپل ا

په . بلكې د دې لپاره چې دوى په خپل ځان باور پيدا كړي. واړوي

پرته د بل  چې چاپيريال كې د ځان لپاره ځاى ومومي او وكړاى شي

له مرستې د خپلو ستونزو لپاره د حل لار ومومي او په ټولنه كې ځان 

 .يوخپلو پښو ودر په

 کنې او ژباړېيمې غنې ليد نع

 جملې مناسبې نا ۷ لپاره ماشومانو د

 ژباړه 

 غني نعيمه

! داسې كارونه مه كوه: يا هم !وكړه چلند سم سره عمر خپل له-۱

 كله كورنۍ د ماشوم كړنې انتقاد كوي،! لويه نجلۍ يې/ لوى هلك

ه داسې حال پ. ځكه چې د هغوى كړنې پر لويانو بده اغيزه كړې وي

كې چې د ماشوم رفتار د هغه د احساساتو ښكارندوى دى او د 

كه يو څلور . لويانو دنده ده چې د خپل ماشوم احساسات درك كړي

كلن ماشوم نه پوهيږي چې څه غواړي او ژاړي، يا كه يو شپږ كلن 

په ورځ په كوټه كې تنګ شوى، غواړي ( واورې يا باران)ماشوم د 

كه څه . دا دواړه د خپل عمر سره سم رفتار كوي بهر ووځي او ژاړي،

هم موږ له ماشوم نه دا تمه لرو چې هغوى دې په خپلو كړنو سره موږ 

له خپل عمر سره : ونه ځوروي، خو د دې په ځاى چې ماشوم ته ووايئ

معلومېږي چې ډېر په قهر : كېداى شي ورته ووايئ! سم چلند وكړه

دا او دې ته ورته . كړى يې يې، پوهېږم چې دې كار ډېر ناراحته

مناسبې جملې ماشوم ته آرامش وركوي او شرايط ورته د تحمل وړ 

 .ګرځوي

د ماشوم په قهرېدلي حالت كې له ماشوم سره لاس  :وكړه مې ټوكه-۲

اچول ظاهراً ماشوم خندوي او هغه خوشحالوي خو په حقيقت كې دا 

كله چې . لري يو ورانونكى عمل دى او په ماشوم باندې ناوړه اغېزه

ماشوم په غوسه دى، د هغه خندول د دې سبب كېږي چې يو بد 

تاسو د ماشوم د والدينو په توګه دا دنده لرئ . احساس پيدا كړي

چې هغه حمايت كړى نه چې د هغې د آزار سبب شئ، نو كه دا كار 

 .غواړئ كله مو چې ماشوم ځورېږي، تاسو ځان خوشحاله مه ښيئ

په پرتله كولو سره ماشوم فكر كوي چې  يې؟ نه يرڅ په....... د ولې-۳

په ټيټه درجه كې دي او دا د ماشوم د فعاله ساتلو لپاره سمه او 

كله چې ماشوم له خپل همزولي نه ځان ټيټ احساس . مناسبه لار نه ده

. كړي، خپله روحيه له لاسه وركوي او له فعاليت څخه لاس اخلي

رۍ او ځواكمنتياوې ومنئ او تاسو ته ښايي چې د خپل ماشوم كمزو

 .هغوى د خپلو اعمالو د اصلاح لپاره تشويق كړئ

د ماشوم ساتنې ته ستاسو له ټولې  !ږېېلو چې وهه مه منډې-۴

پاملرنې سره سره، دا ډول جملې د دې سبب كېږي چې ماشوم مو 

ځكه هغه ته دا تلقين كوئ چې تاسو په تمه يئ چې هغه پر . ولوېږي

خبره ماشوم ته، چې غواړي خپلواك واوسي، ډېر دا . ځمكه پرېوځي

مخكې له دې نه چې منډه : ښه به دا وي چې هغه ته ووايئ. زيان لري

وكړې د بوټونو تسمې دې كلكې وتړه او درټولې يې كړه؛ او يا هم د 

چې په دې صورت كې به مو د بوټونو يا د . ځمكې تيږو ته پام كوه

 . ماشوم له كمزورۍ نهځمكې له عيب نه خبرې كړې وي، نه د 

ولې داسې پوښتنه كوئ چې په خپله يې هم په  ووايم؟ درته څه-۵

ځواب نه پوهېږئ؟ تمه مو څه ده چې ماشوم څه ځواب دركړي؟ كله 

بوټونه دې چېرته وايستل؟ هغه په شيطانت او : چې پوښتنه كوئ

كه تاسو د هغه له دې كار نه ځورېدلي . خندا ستاسو له څنګه تېرېږي

ډيره خفه يم چې مجبوره دې كړم تر څو د درېيم وار : ورته ووايئ يئ،

 .لپاره درته تكرار كړم چې بوټان دې د دهلېز په المارۍ كې كېږده

ماشوم ته نه بايد ژمنه وركړو او نه له هغه نه  .........:چې دركوم قول-۶

. زموږ روابط بايد د اعتماد او اطمينان په اساس وي. ژمنه واخلو

مور او پلار د خپلو خبرو د تأييد لپاره مجبور دي چې ژمنه  كله چې

كله يې چې وعده نه وي )وركړي، په خپله په دې باندې اقرار كوي 

وعده وركول د دې سبب ( وركړې نو هغه خبره يې د اعتبار وړ نه ده

كېږي چې ماشومان له واقعيت نه لرې توقعات او غوښتنې پيدا 

ئ چې د جمعې په ورځ دې ژوبڼ ته كه ماشوم ته وعده وركړ. كړي

بيايم نو ماشوم دا وعده يوه حتمي ژمنه او تعهد ګڼي او داسې فكر 

كوي چې د جمعې په ورځ به نه باران ورېږي، نه به موټر خرابېږي او 

 .نه به دى ناروغه كېږي

له بلې خوا له ماشوم نه هم ژمنه اخيستل په دې اړه چې نور به سم 

ر به دا نا سم كار نه تر سره كوي، مناسب كار نه چلند كوي او يا هم نو

كله چې موږ له ماشوم نه ژمنه اخلو چې خپل بد عمل اصلاح . دى

كړي او يا په راتلونكي كې ښه چلند ولري نو ماشوم په نا غوښتلې 

توګه وعده وركوي او دا ژمنه د هغه خپله ژمنه نه ده ځكه دا ژمنه د 

ښايي چې د دې ډول غولوونكو كړنو موږ ته نه . هغه په وس كې نه ده

 .مشوق واوسو

هغه ميندې او پلرونه چې په  وكړم؟ درته ځلې څو خبره يوه-۷

نيشداره خبرو كې ذاتي استعداد لري، د ماشوم د رواني روغتيا 

دا ډول ميندې او پلرونه لكه كوډګر غوندې . لپاره يو لوى خطر دى

روابطو په مينځ ته  دي چې په خپلو كلماتو سره كوډې كوي او د ښو

راتګ كې خنډ پېښوي او د دې خنډ ګرځي چې د خپل ماشوم او د 

يوه خبره څو وار . ځان تر منځ يوه سالمه عاطفي رابطه جوړه كړي

درته وكړم؟ كوڼ يې؟ ولې مې خبرې ته غوږ نه نيسې؟ دا ميندې، 

پلرونه ښايي په دې نه پوهېږي چې په دا ډول كنايه لرونكو او نيش 

خبرو د ماشوم متقابل عمل راپاروي او دا سپكوونكې خبرې داره 

ماشوم تحريكوي او د هغه ذهن د انتقام له يوې خيالي نقشې نه 

ډكوي چې په نتيجه كې يې د هغوى روابط له ماشوم سره له مينځه 

 .ځي

 غني نعيمه :ليكواله

 ت په جوړولو کېياتو ونډه د شخصيادبد 

 د ېزده كوونكي شكايت كوي چدلي وي چې ېډېر ځله به مو اور

ټولنيز شاعر، ليكوال يا  په كتابونوكې يو ملي اتل، ىهغو

همدا خبره شوې هر ځل  .دي شوي معرفيكراتو  شخصيت په كراتو

 .يې ژوند كاوه او څه كارنامې لري ، څه مهالچې هغه كس څوك و ده

ملي او افسانوي  چې د وله پخوا نه دا دود  .دا خبره اوسنۍ نه ده

سرودونو  شخصيتونو كيسې او افسانې به د نورو مؤثرو او تلانوا

په شفاهي ډول  ېمناسبتونو ك اوسندرو په بڼه په خاصو جشنونو او

للو په بڼه خپلو ماشومانو ته  للو، د دا كيسېبه  ميندو دې،ېويل ك

د ښوونې  .په زده كولو مكلف وو د دې كيسوماشومان به  .وراورولې

د  .و څخه يو همدا سرودونه او افسانې وېسټونناو روزنې له ب

و به شاګردانهغه  خه يو دا و چې دڅټكو  مهموله تدريس  افلاطون د

كله به د  وړې وړې ټوټې يادولې او كله شعرونو د يونان د شاعرانو د

د زردشت  د راز همدا .دلېپه زور دې كار ته اړ ك (قمچين)متروكې 

 تعليم د هغه په زمانه كې د. وه په اصولو كې هم دا خبره شاملهتعليم 

په دې  .هاته كاله يي دوام كاو ده اوېلومړنۍ دوره په اوه كلنۍ پيل ك

 نيكو د .دېېموده كې تاريخي كيسې له افسانو سره يو ځاى ك

 راز د پلرونو او نيكونو كارنامې به د همدااو اشخاصو كارونه 

هغوى  د چې دلېنكلونو او شعرونو په بڼه زده كوونكو ته تدريس ك

راز  همدا .هم له خپل تاريخ نه خبر شي او سبب شي پند عبرت او د

زده كول  شعرونونورو زده كړو تر څنګ د دا ډول  ابن سينا بلخي هم د

لنډه  .د اخلاقو او ادب ضامن ګنل او د هغو په زدكړه يې ټينګار كاوه

ه مشرانو د كارنامو پ او د شعرونودا چې زده كونكي تل د دا ډول 

 . يادولو مكلف وو

تاريخ  عبرت او د ېبيا تكرار يواز بيا خوپوښتنه دلته ده چې دا

 پوهنې لپاره دي كه بله ګته هم لرې؟

 دا معلومه نه ده چې يوه كيسه، وايي ښوونې او روزنې ماهرين د

خو ماشومان او . يا هم شخصيت كله په چا اثر كوي افسانه او

هغه په پله پل  د ټاكي او( ا مثالآيډيال ي)هغه د ځان لپاره  زلمكي

ژونداو  هغه د د شخصيت او چا د يو ښايي يو كس به ډېر ځله د .ږدي

خاص زماني  اوري خو په يوخبرې يوه افسانوي اتل په اړه  يا هم د

هغه شخص يا اتل تر منځ ورته  مقطع كې داسې فكر كوي چې د ده او

 دكه ماشوم . يو دي او افكار سرهموخه  دواړو عقيده، ه او دوالى شت

لكه  بڼېفكر كوي چې د دوى عادتونه او ظاهري  وي،عمر كم 

 كوي د ماشوم هڅه. ديورته  نه سرهذوقو  ناستې ولاړې او  ،څېرې

هغه له  هغه موخې خپلې كړي او ژوند ته د د هغه په پله پل كېږدي،

 د او عادتونو هغه له جامو، د ماشوم بيا عمركم  د .ليدلوري وګوري

 .ان د هغه اتل نوم په ځان ږدي كولو له طرز څخه تقليد كوي او ېرخب

 ژوند او موخې سړي دا ټول د .له همدې سره د هغه شخصيت جوړېږي

ل كس جوړوي چې د لومړي كس په ېيو ب له هغهاو  بيخي بدلوي

  .ښتن ويڅاو د ټاكلې موخې ه ځان ډاډ رپ پرتله به پوخ،

زه د يو منفي كركتر له خوا ېه دا اغك ،خو خبره دومره آسانه هم نه ده

زمن كس نه يو خطرناكه منفي ېوي نو په دې حالت كې به له اغ

په نړۍ كې به  .شخصيت جوړ شي چې مهار كول به يې ستونزمن وي

يو  محسوسه توګه د په محسوسه يا غير ېداسې كسان ډېر كم وي چ

دلي وي ېډېر ځله به موله خلكو اور. چا له شخصيت نه متأثره نه وي

وال سياست عالم، اتل، پلانكيي وخت كې مې د كلانپچې وايي په 

 زما نظر د ،دل او يا مې ولوستلېاو يا كوم بل شخصيت په اړه واور

كه زه هم د هغه  خوښ مي شو، هغه مې درك كړ، ،شو هغه په اړه بدل

د دې ټولو خبرو ....  خپله كړې واى مېى نو همدا لاره به اځاى و رپ

د نظر يوالى په اصل كې په  او درك ،غه خواخوږيده چې د پايله دا

زه ېد نوموړي شخصيت اغباندې دونكي يا لوستونكي ېاور

 له ،ي چي د اتل په اړه فكر وكړيباساړ  سړىدا اغيزه  .څرګندوي

وګوري چې د او  خبر شي ستونزو لهد هغه  ،كړي خبرې ځان ه يژوند

ورو  بيا سړى .دي غوره كړېكومې لارې د حل لپاره  ستونزو دده اتل 

غوره كول  آيډيال يا مثالته د  ېهمد. شيورو د هغه د لارې لاروى 

 .وايي

 د او اتلان مثبت ،ماشوم په ژوند كېد ره بيا ېنو كه د يوه كس په ت

چې ماشوم  كېداى شي ،كيسې زياتې تكرار شي نيكو شخصيتونو

پله پل كېږدي هغه په  د ،اكيټو آيډيالهغوى له ډلې څخه ځان ته  د

. نيك شخص په توګه را څرګند شي د يو مؤثر او رېپه څ ههغ او د

ټاكنه او د يوه شخصيت تاثير له  د آيډيالكيداى شي ووايو همدا 

پرته له دې ماشوم دا كار . يوه عادي شخص څخه قهرمان جوړوي

چا ورته نصيحت كړى وي او يا ايستل شوى وي اړ ورته چې كوي 

په خپله خوښه د ځان لپاره د ژوند سمه لاره  ههغ. چې داسې وكړه

په نوره نړۍ كې دې كار ته پوره پاملرنه كېږي او د مختلفو  .ټاكي

هماغو شخصيتونو په نومونو ټولنې او  اشخاصو لارويانو ته د

اوپه  ي پاتې كېږيغړ وټولندې كلونه د  خلك كلونه .كلپونه جوړېږي

  .دې كار وياړي 

هرني هيواد كې يې چې كله د يوه ليكوال له يو چا ويل چې په يو ب

ليدنه كوله نو د هغه ځاى يوه  كوره چې اوس په موزيم بدل شوى و

له چې يوه پيغله نجلۍ وه د يو كټ په راښودلو سره په ژړا وومس

 دا د.( دا هغه كټ دى چې ښاغلي ليكوال په هغه ساه وركړه) :وويل

 .ل سره لرلههغې مينې څرګندونه وه چې دې له هغه ليكوا

شخصيت په خپل آيډيال د سړى او دا مينه هغه وخت ممكنه ده چې 

ژندګلوي هغه وخت ېاو پ، پوره يې وپېژني يلرومعلومات اړه پوره 

 .ل اړخونه مطالعه شيېلابېداى شي چه د يو كس د ژوند بېك

او اصلاح  لوى شو چې ادبيات د يوې سالمې ټولنې په جوړوويلا

خلكو ادبي تنده  كه له يوې خوا يې د. ود ووكې تل مخكښ او لار ښ

ژوند لورى يې د  پر خلكو اغېزه كړې،يې  ې خواكړې له بل هخړوب

 . دا سلسله به روانه وي .ټاكلى دى

زموږ د ښوونځيو په كتابونو كې د لويو ليكوالو، شاعرانو، ملي 

اتلانو او پوهانو په اړه مطلبونه شته خو په داسې بڼه نه دي ليكل 

چې زده كوونكو ته هغوى سم وروپېژني، يوازې دومره راغلي شوي 

دي چې مثلاً احمد د محمود زوى و، په دې كال كې وزېږېد، دغه 

دا معلومات وچ . دغه كارونه يې وكړل او په دې كال كې وفات شو

دي، د لوستونكي عواطف او احساسات نه پاروي، لوستونكي له 

په همدې وجه زموږ . ويدې شخصيتونو سره ګډ احساس نه پيدا ك

پكار ده چې دې . زده كوونكي له داسې درسونو شكايت كوي

مسألې ته اهميت وركړل شي، شخصيتونه دې په داسې خوندوره بڼه 

معرفي شي چې زده كوونكي هغوى درك كړي، ورسره عاطفي 

 . وړو څخه اغېزمن شي رابطه احساس كړي او د هغوى له كړو

 نعيمه غني: ژباړه

 

 ن ورزده کړو؟نيشوم ته قواو کلنۍ کې ماپه څ

 

په اوسنۍ نړۍ كې د ماشوم روزنه يوه د پاملرنې وړ مسئله 

دا ځكه چې اوسني ارواپوهان او د ښوونې او روزنې . ګرځېدلې

ماهرين كه له يوې خوا د ماشوم د حساس طبيعت له امله له هغه سره 

نه ګڼي چې په مناسب چلند ټينګار كوي نو له بله اړخه دا هم اړي

ماشوم ته دې يو لړ اصول او قواعد چې د ژوند په بېلابېلو پړاوونو 

كې ضروري دي، وروښودل شي تر څو مو راتلونكې ټولنه له روزنيزه 

مطلب دا . اړخه يوه مطلوبه او انساني اصولو ته ژمنه ټولنه واوسي

چې كه ماشومانو ته قوانين او اصول وټاكل شي نو يادې موخې ته 

مګر دا چې دا قوانين كله . دلو كې به مو مرستندوى واوسيپه رسې

او څه وخت ماشومانو ته ورزده كړو، لاندې ليكنه د دې پوښتنې په 

 .ځواب كې راسره مرسته كولاى شي

ښايي تر اوسه به مو په دې هكله فكر كړى وي، چې ولې ماشومان له  

انون په توګه كله چې يو امر يا خبره د ق. قوانينو نه په تيښته كې دي

په كور كې رامنځته كېږي، لومړنى غبرګون له هغه څخه د ځان 

خلاصون او د دفاع غبرګون دى او طبيعي ده چې ماشوم هم د هغه 

خبره دلته ده چې د . قانون په وړاندې درېږي او له ځانه دفاع كوي

قانون ښوونه او پلي كول د ماشومتوب په لومړيو كې شروع كېږي 

ه وروسته پيل شي نو د هغې پلي كول به ډېر ستونزمن او كه دا ښوون

 .وي

د ژوند د ريښتونو مهارتونو د زده كړې : د قانون د زده كړې عمر

كلنۍ پورې دى او كه يو لړ  ۸كلنۍ څخه تر  ۳لپاره مناسب عمر له 

بنسټيز او د ژوند په اوږدو كې اړين قوانين د عمر په همدې 

ي نو كېداى شې چې ډاډمن محدوده كې ماشوم ته ورزده كړى ش

 . واوسو چې ماشوم به مو سالم ټولنيز ژوند ولري

همدارنګه د احترام يا درناوي د قانون د زده كړې لپاره تر ټولو ښه 

په دې عمر كې ماشوم . كلنۍ پورې عمر دى ۷كلنۍ نه تر  ۵عمر له 

كولاى شي چې د قانون مانا د هغه له سمو اعمالو سره په كور كې 

ډېرې كورنۍ د خپلو ماشومانو له ناسم چلند څخه شكايت . ومومي

په دې شكايتونو كې د كورنيو او ماشومانو تر منځ څو . كوي

په حقيقت كې كورنۍ د خپلو ماشومانو په . مشتركې وجې شته

پېژندلو او د هغوى د روزنې په تګلاره كې، چې دوى يې په خپل 

مان كوي چې دا كور كې لري، له ستونزو سره مخ دي او داسې ګو

ماشومان دي چې بايد بدلون وكړي خو له لږ وخت وروسته يې پام 

كېږي چې دا ستونزې د دوى له خوا د مناسبو قوانينو د نه وضع 

كولو او په كور د ننه د مناسبې روزنې د نه شتون له كبله رامنځ ته 

ډيرې كورنۍ خپل ماشوم ته پرته له قيده، شرطه او پرته له . شوې

كلي محدوديته مينه وركوي او د خپلې مينې لپاره كوم كوم ټا

ټاكلى حد نه ټاكي خو د وخت په تېرېدو سره د خپل ماشوم له 

په داسې حال كې چې د دې نارضايتۍ . نارضايتۍ نه تعجب كوي

دې خبرې ته په پام سره . علت د دوى خپل دايمي مينه ناك رفتار دى

له هغو اساسي مهارتونو بايد ووايو چې د ماشوم روزنه يا تربيت 

څخه دى چې د نوى نسل په سالمه روزنه كې اساسي او مؤثره ونډه 

نو چې هر څومره دې دندې ته په ښه توګه . لري او دا يوه مهمه دنده ده

پاملرنه وشي، په راتلونكي كې به هماغومره قانونمنده او سالم 

 .كسان ټولنې ته وړاندې كړو

 :قانون او تمې يا غوښتنې

كورنۍ له خپلو اولادونو نه ځينې تمې او غوښتنې لري، نو له  هره

دې كبله كورنيو ته ښايي چې له خپلو اولادونو څخه د خپلو 

 .انتظاراتو سره سم قوانين وضع كړي

د سبق ويل، خبرو ته غوږ ايښودل، ضد نه كول، له نورو سره 

 مرسته، په وخت كور ته راتلل، دروغ نه ويل او دې ته ورته نورې

كورنيو ته . مثبتې اخلاقي ښوونې د ښو رفتارونو له ډلې نه دي

ښايي چې د نيكو مشوقونو په وړاندې كولو سره هڅه وكړي چې د 

ماشوم مثبت رفتارونه تشويق كړي او د هغوى د ناسم چلند په 

 .وړاندې غبرګون وښيي او قانون وضع كړي

كلنۍ نه  ۳د  خبره دلته ده چې كه روزنه د ماشوم د ودې په كلونو كې

كلنۍ پورې وركړل شي د كورنيو لپاره به په راتلونكي كې ډېره  ۸تر 

د قانون وضع كول او بيا د  ګټه ولري د ماشوم د رفتار په وړاندې

هغه پلي كول د ماشوم د عمر په لومړيو كلنو كې ډېر ګټور كار دى 

په كور كې د قوانينو او اصولو په شتون ځكه چې له يوې خوا ماشوم 

كې ځان خوندي احساسوي او پوهېږي چې كوم كار تر سره كړي او له 

له بلې خوا د نوې ځوانۍ په دوره كې بيا . كوم كار نه ډه ډه وكړي

كورنۍ كولاى شي له هغه نه په زغرده غوښتنه وكړي چې په قانون 

 .عمل وكړه

نه يوازې د قانون د زده كړې عمر بلكې د هغه د پلي كولو انداز هم د 

له دې كبله د قانون د عملي . په اغيزمنتوب كې ډېره ونډه لريهغه 

كولو د افراط او تفريط مسئله په كورنيو كې ډېره عامه ده او په 

اصل كې خبره دا ده چې په دې هكله د تعادل ساتل ډېر ستونزمن كار 

د قانون په پلي كولو كې له حده . خو پلي كول يې بيا ضروري دي. دى

كن په ماشومانو كې د وېرې، وارخطايۍ، د ډېره سخت ګيري مم

ماشوم د نوكانو ژول، ګوتې رودل او دا ډول نورو عادتونو سبب 

همداراز څومره چې ماشوم لويېږى خپل سرۍ او آزاد طبيعتۍ . شي

 .ته مخه كوي او نه غواړي چې د قانون تر بار لاندې راشي

، يو بې ماشومان له ګلو ډكې څانګې دي! ګرانو لوستونكو: ژباړنه

وخته نرى باران هم په هغوى بده اغېزه كولاى شي نو هيله ده چې د 

قوانينو په وضع كولو كې له ډېر افراط نه كار وانخلئ او په عامه 

وضع نه ( چې ډېر وچ او ستړى كونكى وي)اصطلاح عسكري قانون 

 .كړئ

 نعيمه غني/ ژباړه 

 !ې مهيماشوم ته سزا ورکړئ خو وهئ 

يو ناوړه عمل ترسره كوي نو هرو مرو هغه تنبه كړئ كه مو ماشوم 

خو پام مو وي چې تنبه او جزا هېڅ كله د . يعنې هغه ته سزا وركړئ

د ارواپوهانو په باور د ماشوم . خشونت او وهلو په مانا نه ده

په هغه وخت كې چې يوه بده كلمه يا خبره په خوله ( محرومول)

 . راوړي، د سزا وركولو لومړنى پړاو دى

په دې مانا چې سزا د ماشوم له هغې ډلې نه چې دى په كې حضور 

لري، يا لوبې كوي محرومول دي او د هغه د عمر سره سم په مناسب 

د بېلګې په ډول يو پينځه كلن ماشوم چې يوه بده . ډول تعيينېږي

خبره يې كړې، پينځه دقيقې له نورو ماشومانو سره له لوبو نه 

ت سمه نتيجه ورنكړه نو د هغه د خوښې كه دې محرومي. محروموو

څخه له محرومولو ....( د لوبو شيان يا په زړه پورې خواړو)له شيانو 

د دې تر څنګ دا هم په ياد ولرئ چې كه ماشوم ته سزا . نه ګټه اخلو

وركوئ نو په څنګ كې يې د ښو كارونو او نېكو عملونو په بدل كې 

 . له تشويق نه هم كار واخلئ

كه ماشوم په بېړه بخښنه وغوښته او يا يې : خښنه ومنئد ماشوم ب

څو ځلې خپله بخښنه تكرار كړه نو د هغه بخښنه ومنئ مګر دا 

سمه »: بخښنه به د سزا د وركولو مخه نه نيسي يعنې هغه ته ووايئ

زه تا بخښم خو د هغې بدې خبرې لپاره چې كړې دې ده، ته بايد . ده

 «.ېره كړېپينځه دقيقې يوازې په كوټه كې ت

ډېرې كورنۍ د ماشوم د يوه بد عادت د پرېښودلو لپاره او يا هم د 

يوه ناوړه چلند په تر سره كولو ماشوم ته بدني تنبه وركوي يعنې 

د دې كړنې يا روش تر ټولو لوى عيب دا دى چې دا تنبه . هغوى وهي

كه څه هم د ماشوم بد رفتار د يوې لنډې مودې لپاره بندوي خو دوى 

وهل يا بدني تنبه . ا نه ورښيي چې خپل رفتار يا چلند بدل كړىته د

يوازې ماشوم ته دا وايي چې هغه ته ښايي چې سم رفتار وكړي خو 

په دې توګه بد رفتار ته د . هغه ته دا نه ورښيي چې ښه رفتار كوم دى

كېداى ( وهل)همدارنګه بدني تنبه . ماشوم بيا راګرځېدل شوني دي

ښه به دا وي . د ناوړه چلند د زياتېدو سبب شي شي په ماشومانو كې

چې د ماشوم د تنبه لپاره له نورو لارو چارو چې مخكې مو ورته 

 .اشاره وكړه، ګټه پورته كړو

خو له دې ټولو سره سره دا هم بايد په ياد ولرو چې په لويوالي كې د 

بدو خبرې كول او ناوړه كلمات په ژبه راوړل هم له ماشوموالي سره 

يكه لري نو هغه ماشومان چې په نامناسب او ناوړه چاپېريال كې اړ

وي يعنې « پوچ خولي»لويېږي، ډېره ستوغه ژبه لري او په عامه وينا 

دا يو عادتي رفتار دى نو ښايي چې دا عمل په كوچنيوالي كې 

 اصلاح شي او مخه يې ونيول شي

 نعيمه غني: ژباړه

 ماشوم او انځورګري

 

وسه د ماشوم كاږلي انځور ته ځير شوي يئ؟ او د دې وړوكي تر ا

هنرمند د احساساتو او اندېښنو له غبرګون څخه حيران شوي 

 ياست؟

يوه بې له كړكۍ كور، بې )او يا مو تر اوسه فكر كړى چې ماشومان د 

تنې انسان چې لاسونه يې له سره ځوړند دي او يا هم يوه ونه چې 

په انځورولو سره غواړي څه ( رۍ دىپاڼې يې د ستنې په څير ن

 .ووايي

هغه ساده، زړه . د ماشوم ايستلي انځورونه يو ډول راښكون لري

ماشومان د خپلو . راښكونكي او ژوند او پيژندګلوۍ نه ډك دي

انځورونو په ژبه خبرې كوي، هغه خبرې چې په بېلابېلو دليلونو يې 

تخيل هغوى ته دا انځورګري لكه خوب ليدل او . د ويلو جوګه نه دي

واك وركوي چې ځانونه له ممنوعيت څخه خلاص كړي او له موږ 

سره د بې خبرۍ په حالت كې د خپلو كشفياتو، اندېښنو او داسې 

 . نورو مسأيلو په اړه خبرې وكړي

هنري تخيلات لكه خوب او خيال د انسان د لاشعور په تل كې پلټنې 

. محتويات ښكاره كويكوي او د انسان د تر ټولو د ننه او ژور 

ماشوم هم د نقاشۍ يا انځور په مټ خپل كشمكشونه او اندېښنې 

 .څرګندوي او په دې توګه هغه كموي

په حقيقت كې كله چې عاطفي مسائل او ستونزې د كاغذ پر مخ 

منعكس كېږي، يو نوي، تازه او بېل رنګ ځانته غوره كوي چې له 

م ډېر ژر دا درك كوي ماشو. اصل څخه په كمه پيمانه ځورونكى دى

چې انځورول هغه د بيان وسيله ده چې د ده له افكارو سره اړخ لګوي 

او دى په خپلو تخيلاتو كې آزاد پرېږدي او په همدې حال كې هغه ته 

همداراز انځور ايستل يا . د خوند اخيستلو ښه لار برابرېږي

ت انځورګري ده ته دا واك وركوي چې خپل داخلي افكار او په حقيق

په هر حالت كې د ماشوم د انځور . كې خپل اصلى شخصيت وښيي

كله چې ماشوم د . تعبير، تجزيه او تحليل د لويانو د پاملرنې وړ دى

يو انځور په مرسته خپل نظر څرګندوي د خپل شخصيت ډېر پټ 

اړخونه رابرسېره كوي، خو هغه دا كار زموږ او ستاسو د خوښې يا 

هغه څه چې ده ته مهم دي هغه د خپلو  پوهولو لپاره نه كوي، بلكې

 .زده كړيو تجربو بيان دي چې د ده د وجود ښكارندوى دي

د ماشوم د انځور ايستلو لومړني علايم چې د كتاب پر مخ يې 

څرګندوي، اكثراً د پنسل يا قلم د څوكې د ضربې په اثر د كاغذ پر 

ه مخ منځ ته راځي او هغه ډېر ژر دې ته ځير كېږي چې د هغه پ

شاوخوا چاپېريال كې ډېر داسې څه شته چې كولاى شي د يوې 

له دې كبله هغه په ډېره علاقه مندۍ . سطحې په مخ خپل اثر پرېږدي

. سره هر هغه څه يې چې په لاس كې وي، غواړي چې خط خط يې كړي

مياشتو پورې د  ۱۸مياشتو تر  ۱۶هغه ګډوډ خطونه چې ماشوم يې د 

رو خپل ځاى دوو ګرافيكي اثرونو ته كاغذ پر مخ انځوروي ورو و

دا چلند د وخت په تېرېدو او د . پرېږدي چې يو ليكل بل انځورول دي

ماشوم د فكر د پخېدو او پرمختګ په وجه هر يو خپل ځاى پيدا 

له دوه تر درې كلنۍ پورې ماشوم هغو دايرو او خطونو ته چې . كوي

ځور ايستل په دې دوره كې د ماشوم ان. انځوروي يې، نوم ږدي

يوازې د كاغذ پر مخ د پنسل كېكاږل او له هغه څخه خوند اخيستل 

نه دي، بلكې هغه غواړي خپل د ننه احساسات چې د خپل عمر د 

په پايله . لنډې مودې تجربې په ترڅ كې يې تر لاسه كړي، بيان كړي

كې تر څلور كلنۍ نه وروسته د ماشوم خط ځانته بڼه غوره كوي او 

په دې عمر كې د . د لويانو لپاره هم مانا پيدا كويسمېږي او آن 

ماشوم په انځورنو كې د الفبا د تورو يا هم د انسان د څېرې څرك تر 

سترګو كېږي او له دې وروسته ماشوم د خط خط كولو دوره په 

 .بشپړه توګه شا ته پرېږدي او تمثيلي دورې ته وردننه كېږي

څخه په تقليد څو كرښې د دا هغه مرحله ده چې ماشوم له لويانو  

دا ليكنې ډېر كله له چپ اړخ نه . خپل ايستلي انځور لاندې ليكي

ماشومان هڅه كوي . كيڼ اړخ ته او كله هم برعكس ليكل شوې وي

چې په خپلو ليكنو كې فاصلې هم په پام كې ونيسي او په زړه پورې 

 . لا دا چې له لويانو څخه غواړي چې د دوى ليكنې ولولي

ې حالاتو كې لويانو ته ښايي چې په ډېر غور سره د هغوى په په داس

ليكنو كې يو څرك پيدا كړي او د هغه له مخې يوه كيسه جوړه كړي 

ماشومان داسې كيسو ته په ډېره مينه غوږ . او ماشوم ته يې واوروي

ږدي او كه كومه خبره يې خوښه هم نه شي اعتراض نه كوي، ځكه 

د هغوى لپاره دا . لوستلو وړ نه ديدوى پوهېږي چې ليكنې يې د 

بس دى چې ليكنې يې څوك لولي او په احساساتو كې يې 

 .شريكېږي

له درى تر څلور كلنۍ پورې ماشوم هڅه كوي چې د انسان تصوير 

. دا انځورونه د مشخصو او معينو عناصرو درلودونكي وي. وكاږي

وخوا كې څو د بيلګې په توګه يوه دايره د سر په توګه او د هغې په شا

د ماشوم د دې ډول ساده . كرښې د لاسونو او پښو په توګه انځوروي

انځور ايستلو علت دا نه دي چې هغه د انځور ايستلو په تكتيكونو 

نه پوهېږي، بلكې دا هغه تصوير دى چې ماشوم يې له خپل بدن څخه 

دا انځور يو سر لري چې د ماشوم لپاره اړين ښكاري . په ذهن كې لري

سر د اورېدلو او ليدلو د حسي غړو مركز دى او له دې لارې د ځكه 

بل لاسونه دي چې . بيروني نړۍ سره د اړيكو د ټينګولو لاره هواروي

د شيانو د اخيستلو لپاره او پښې دي چې د خوځښت لپاره په 

 .كارېږي

كله چې ماشوم يو انسان انځوروي له هر څه مخكې خپله بڼه او درك 

په حقيقت كې د . خپلو غوښتنو يې لري، بيانوي چې له خپل بدن او

انځور شوي كس ځينې كرښې او د هغه ماشوم جسمي او رواني 

 . خصوصيات مشخصې اړيكې سره لري

كه د ماشوم له خوا انځور شوى كس په مجموع كې منظم او يو لاس 

وي، د دې شونتيا ډېره ده چې ماشوم هم د سالم شخصيت 

ر ډېر كوچنى او د كاغذ په څنډه كې درلودونكي دي، خو كه انځو

ترسيم شوى وي نو دا د دې خبرې څرګندونه كوي چې ماشوم خپل 

ځان ډېر بې ارزښته ګڼي او له نورو سره د اړيكو د ټينګولو جوګه نه 

كېداى شي دا احساس وكړو چې له يوه حساس او اندك رنجه . دى

يف ضع. ماشوم سره مخامخ يو چې فكر كوي چې ظلم ورسره شوى

او ځانته ماشوم ډېر كله انځور شوي كس ته پښې نه وركوي او يا يې 

په ناسته بڼه انځوروي او بلاخره جنګجو او ضدي ماشومان خپل 

 .انځور شوى كس په وچو او زاويه لرونكو كرښو انځوروي

 :كورنۍ

د يوې همغږې كورنۍ غړي د ماشوم په انځورونو كې تل يو ځاى او 

دا كسان يو د بل لاس ونيسي، يو بل ښكل كه . لاس تر لاس ښكاري

كړي او يا هم له يو بل سره د لوبو په حالت كې انځور شي نو د كورنۍ 

د كورنۍ په انځور ايستنه كې . د صميميت درجه به يې لوړه وي

ماشوم خپل ځان د هغه كس تر څنګ انځوروي چې ډېر ورته ګران دى 

خو كه يو ماشوم  .او يا هم د هغوي تر څنګ ځان ډاډمن احساسوي

داسې احساس وكړي چې د بيلګې په ډول خور يې د ده په پرتله د 

مور او پلار د پاملرنې وړ ده نو په انځور كې هغه د مور او پلار په 

په . مينځ كې او خپل ځان لرې او د كاغذ په يوه څنډه كې انځوروي

يا ځينو انځورونو كې د كورنۍ ځينې غړي د كور د ننه او ځينې نور ب

دا ډول انځورونه يا د همدې خلكو د ريښتيا . له كوره بهر انځورېږي

غيابت څرګندونه كوي او يا هم د دوي په وړاندې د ماشوم د عاطفي 

 .جذابيت د كمښت ښكارندويي كوي

په ډېرو هغو انځورنو كې چې ماشوم يې انځوروي، يو اصلي 

توګه  شخصيت شته چې ماشوم خپل احساس يا د مينې او علاقې په

 .يا هم د وېرې او ډار په توګه په هغه متمركز كوي

اصلي شخصيت په عام ډول له نورو څخه مخكې انځورېږي، ځكه دا 

دا اصلي كركتر تل . لومړنى كس دى چې ماشوم يې په اړه فكر كوي

 . له نورو څخه په لويه بڼه او په ډېرو جزئياتو سره انځورېږي

رنۍ يو كس نه وي نو كېداى شي كله چې د ماشوم په انځور كې د كو

دا نتيجه تر لاسه كړو چې ماشوم په غوښتلي يا نا غوښتلي ډول د 

دا پديده د هغو ماشومانو په . هغه كس د نه شتون هيله لري

انځورونو كې ډېر ليدل كېږي چې د كلونو په تېرېدو سره يې د خپلې 

د انځور وړې خور يا ورور شتون نه دى قبول كړى، له دې كبله د هغه 

په نه ايستلو سره له خپل انځور نه خوند اخلي او يو ځل بيا ځان په 

هغه طلايي دوره كې احساسوي كوم چې مخكې د هغه له زېږون 

 .څخه يې لرله

 نعيمه غني: ژباړه 

 د ماشومانو لوبې

ضروري ده چې پوه شو چې د ماشومانو د لوبو وخت لږ تر لږه دوه 

و ماشوم په سمه توګه نه ارضا كېږي كه داسې ونه شي ن. ساعته دى

يعنې د هغوى اړتيا د لوبو لپاره نه پوره كېږي او دا اړتيا په هغوى 

كه مور او پلار خپل ماشومان د . كې د يوې عقدې په څېر پاتې كېږي

لوبو لپاره كوم پارك يا د لوبو ځاى ته بيايي او يا هم په كور كې ورته 

وخت مخكې نه ښايي چې هغوى له  د لوبو زمينه برابروي نو د ټاكلي

همدارنګه هره سالمه لوبه د ماشوم د ودې او . لوبو محروم كړي

 .شخصيت جوړولو لپاره يوه اړتيا ده چې دلته يې ځينې يادوو

دا لوبې ماشوم د اختيار خاوند روزي : د كور يا خونو جوړولو لوبې

هغه په  .يو اړين كار دى( رغول)او هغه ته دا ورزده كوي چې جوړول 

 .ژوند كې د ودانولو او جوړولو لپاره لېواله كوي

د ماشومام د داخلي عقدو د رفع كولو لپاره  :و چولو لوبهڼد پوكا

همدارنګه د هغوى د خجالت د احساس د له منځه وړلو لپاره ګټوره 

دا لوبه ماشوم ته ورزده كوي چې له لويو نه لويې ستونزې به . لوبه ده

ځه لاړې شي او هغوى ته ورزده كوي چې خپل د د دوى په لاس له من

 !زړه بړاس له مينځه يوسي

ماشوم ته په غير  :لو شيانو جوړولېلابېله موم يا خټو څخه د ب

مستقيمه توګه نرمښت او انعطاف او له هر ډول حالت سره د روږدي 

كله ! ضد او سرټمبه ګي مه كوه: هغه ته وايي. كېدلو روحيه وركوي

 !ان كې بدلون راولهكله ته هم په ځ

هغه لوبه چې ماشومان د لويانو په څېر په خپلو : لوبه د خبرو كولو

مينځو كې سره غږېږى او د هغوى پېښې كوي يا هم له د هغو 

تيلفوني غوږيو نه چې د لوبو لپاره جوړ شوي، ګټه اخلي او يو له بل 

ا لوبه د د. سره غږېږي، دا د اړيكو د ټينګولو لپاره تر ټولو ښه لوبه ده

ارتباطاتو د ټينګولو او د خجالت د له منځه وړلو په برخه كې له 

 .ماشوم سره مرسته كوي

ځكه دا : د دروغو د كيسو جوړول د ماشومانه د لوبو يوه برخه ده

! خيال پردازي ده او ماشوم ته د تصور جوړولو لوړ قدرت وربخښي

 .دې خبرې ته دې پوره پام وشي. دا د ماشوم عيب نه دى

 نعيمه غني / ژباړه

 

 :لېيبېلو چلندونو پا ومانو سره د بېلاله ماش

 

تاسو پوهېږئ چې له ماشومانو سره ستاسو د بېلابېلو چلندونو 

 پايلې به څه وي؟

ډيرې كورنۍ له خپلو ماشومانو سره د خپل تفكر او هغه چلند له 

په . ند كويمخې چي له خپلو ميندو او پلرونو څخه يې زده كړي، چل

خواشينۍ سره ډېرې ميندې او پلرونه په راتلونكي كې كله چې 

موږ خپلو ماشومانو ته ښه ډوډۍ، : ماشومان يې لوى شي، وايي

كالي او زده كړې وركړې، نه پوهېږو چې ولې داسې شول؟ دلته د 

ځينو چلندونو او د هغوى اغېزې او د هغوى په وړاندې په 

 .يادوؤ راتلونكي كې د ماشوم غبرګون

     

 چلند                         پايله   

هغه د نورو محكومول زده ///// كه ماشوم تل تر نيوكې لاندې وي

 .كوي

جنګ او ناندرۍ به زده ///// كه ماشوم په جنګ كې ژوند وكړي

 .كړي

 .چرتي به رالوى شي///// كه ماشوم په وېره كې ژوند وكړي

د ځان لپاره ////// ې ژوند وكړيكه ماشوم په زړه سوي او ترحم ك

 .تأسف زده كوي

كه ماشوم په ملامتيا كې رالوى شي يا په بازخواست كې ژوند 

 .شرمېدونكى به وي////// وكړي

د ګناه احساس به ورسره ////// كه ماشوم په خجالت كې ژوند وكړي 

 .مل وي

 ډاډه او په ځان////// كه ماشوم په تشويق او لېوالتيا كې رالوى شي

 .باوري به وي

هغه به هم ////// كه ماشوم د صبر او زغم په چاپېريال كې رالوى شي

 .صبر او زغم زده كړي

 .قدر پېژندونكى به رالوى شي////// كه ماشوم د ستايلو وړ وګرځي

د خپل ځان ګرانښت ////// كه ماشوم د نورو د تأييد سره رالوى شي

 .زده كوي

له هدف //////  ې ژوند وكړيكه ماشوم په پېژندګلوۍ او پوهه ك

 .سره ژوند زده كوي

وركړه او سخاوت زده ////// كه ماشوم په شراكت كې ژوند وكړي

 .كوي

هغه له خپل /////// كه ماشوم په انصاف او شرافت كې ژوند وكړي 

 .شاوخوا خلكو سره وفاداري زده كوي

هغه دا زده /////// كه ماشوم په دوستۍ و ملګرتيا كې رالوى شي

 .وي چې نړۍ د ژوند لپاره يو ښايسته ځاى دىك

په /////// كه ماشوم په سوله ييز چاپېريال كې ژوند وكړي

 . راتلونكي كې به له رواني روغتيا نه برخمن وي

 نعيمه غني/ ژباړه  

 

 د ماشونانو د جګړې په اړه څو ټکي

 

د ماشومانو د جګړې د پاى ته رسولو تر ټولو ښه لار د هغوى بېلول 

وروسته له دې چې هغوى مو يو له بل څخه بېل كړل، پينځه . دي

دقيقې يې بېل وساتئ، وروسته له هغې يې پرېږدئ چې بېرته خپلو 

 . لوبو ته وروګرځي يا هم بل كار تر سره كړي

كله چې د ماشومانو په منځ كې لفظي جګړه يا د نظر اختلاف  -۱

ل پرېږدئ او رامنځته كېږي، د امكان تر بريده هغوى په خپل حا

د ميندو او پلرونو د خالت، د دې لامل ګرځي . تاسو دخالت مه كوئ

چې ماشومان د هغوى د پلوي د خپلولو او د ځان د سپيناوي لپاره 

دا جنګونه ډېر كله له دواړو لورو وي، كله كله . نوى جګړه پيل كړي

خو هغه ماشوم چې ډېر عاجز او مظلوم ښكاري، كېداى شي د 

ان وړوكى ماشوم هم پوهېږي چې . كى او ملامت ويجګړې پيلوون

 .څنګه له ځانه لوى ماشوم د جګړې په لومه كې ونښلوي

كه د جګړې له امله يو ماشوم زيان وويني نو ښايي چې مخنيوى  -۲

كه دا زيان ناڅاپي او په غلطۍ كې هم وي، مه پرېږدئ چې . يې وشي

ه كړي چې كورنۍ ماشومان بايد زد. جګړه د نورو زيانونو لامل شي

له ځانه وپوښتئ . جګړې او فزيكي برخورد له ځانه حد او اصول لري

چې غواړئ څوك مو ماشوم ته زيان ورسوي؟ كه ځواب مو نه وي، 

 !نو د جګړې مخنيوى وكړئ

كله چې جګړه ستاسو په دخالت پاى ته ورسېده، د پېښې نور  -۳

لامل په  د جګړې د پيلوونكي، ګرم او اصلي! بازخواست مه كوئ

كه په دې برخه كې منځګړيتوب وكړئ، ! اړه پوښتنې مه كوئ

ماشومان د دې په ځاى چې ستونزه په خپله حل كړي، عادت كوي 

چې د ستونزو او اختلافاتو د پاى ته رسولو لپاره د مور او پلار په 

 .تمه پاتې شي

د ماشومانو د جګړې د پاى ته رسولو تر ټولو ښه لار د هغوى  -۴

وروسته له دې چې هغوى مو يو له بل څخه بېل كړل، . ديبېلول 

پينځه دقيقې يې بېل وساتئ، وروسته له هغې يې پرېږدئ چې بېرته 

كه د جګړې لامل د . خپلو لوبو ته وروګرځي يا هم بل كار تر سره كړي

لوبو توكي وي، د نظر وړ توكى د يوې ورځې لپاره له هغوى نه 

چې د لوبولو لپاره يې يو مناسبه لاره واخلئ، يا له هغوى نه وغواړئ 

 .پيدا كړي

كه مو ماشومان نه شي كولاى په كرارۍ سره لوبې وكړي او د  -۵

لوبو په وخت كې كور ګډوډوي، هغوى ته وروښيئ چې په كرارۍ 

ځينې ماشومان له خپلو همزولو نه ډېر تكړه او . سره لوبې وكړي

ښايي چې يو يې زيان فعاله وي او كه يو له بل سره غېږې نيسي نو 

د دې خطر احتمال له هغو ستونزو سره چې د لوبو د نه كولو . وويني

 .له امله يې ماشومان ويني پرتله كړئ

د حدونو، اصولو او مقرراتو په ټاكلو كې مو خپله خبره روښانه  -۶

او دقيقه بيان كړئ، كه ستاسو خبره روښانه نه وي نو له ستونزې 

او كلماتو په كارولو كې له هغوى سره مرسته د چلند . سره به مخ شئ

وكړئ او د لفظي ټوكو او فيزيكي برخوردونو او جګړو په برخه كې 

ورته پولې او حدونه وټاكئ، البته دا تمه مه لرئ چې دوى به تل په 

 .لار وي او ستاسو په خبرو او لارښوونو به عمل كوي

انرژي په سالمه خپلو ماشومانو ته ورزده كړئ چې خپله ځواك او  -۷

ماشومان كله كله د خپل زور د ښودولو لپاره يو له بل . توګه وكاروي

سره په جګړه او لاس اچولو پيل كوي، ځكه هغوى د خپل زور او 

ښايي چې هغوى ته وروښودل . ځواك د مصرف لپاره بله لار نه پېژني

شي چې په ځينو فعاليتونو لكه منډې وهل، په زينو كې كښته 

ل، په انګړ كې لوبې كول او ځينې نورې سپورتي لوبې چې پورته تل

كه اړ ياست چې په كوټه كې . نورو ته زيان نه رسوي، ځان آرام كړي

پاتې شئ نو هغه ته اجازه وركړئ چې په بالښت يا كوم بل نرم شي 

 .باندې سوكان ووهي

كه ماشومان مو تل په جګړه او ناندريو بوخت دي، د هغوى كړه  -۸

ركات په ځير سره وڅارئ، ښايي ورپام مو شي چې د دې وړه او ح

د . وړو وړو شخړو سره سره د هغوى تر منځ ډېرې ښې اړيكې شته

هغو شېبو په تمه اوسئ چې يو له بل سره ملګري دي او د دې 

له لږې مودې وروسته . ملګرتيا او يو ځايي لوبو علت پيدا كړئ

تونزه په آسانۍ سره كولاى شئ چې بېلابېل لاملونه پيدا كړئ او س

كله د ماشومانو ناندرۍ د مور او پلار د پام اړولو لپاره . حل كړئ

 .وي، اړينه ده چې دې ټكي ته پام وشي

كه دې ټكو ته په پام سره مو ماشومان بيا هم په ناندريو او جګړه  -۹

وليدل، ښه ده چې په دې اړه مو له دوستانو سره مشوره وكړئ، د 

كه د كار ستومانتيا له ځان سره كور . فكر وكړئ خپل چلند په اړه مو

ته وړئ او د كور له غړو سره په تروه ټنډه چلند كوئ، نو په خپل چلند 

كې بدلون راولئ، ماشومان د مشرانو كړه وړه د ځان لپاره ښه بېلګه 

كه په خپل وچ او ناوړه چلند سره خپل . بولي او د هغوى پېښې كوي

اشومانو ته ستونزه جوړوئ، ښايي چې ملګرې او م/ د ژوند ملګري

  .د كورنۍ د نيكمرغۍ په اړه فكر وكړئ او خپل چلند سم كړئ

 نعيمه غني/ ژباړه

 

 د ماشومانو لپاره پنځه مناسبې جملې

 

د . دوه ماشومان په يوه كوټه كې لوبې كوي :وكړه كړهېپر خپله په ته-۱

ندې له هغوى شور ماشور تاسو ډېر په عذاب كړي ياست او د با

كوټې يې چيغې راوځي نو په داسې حال كې تر ټولو ښه خبره دا ده 

ماشومانو تاسو خپله پرېكړه وكړئ »: چې ماشومانو ته مو ووايئ

كه « چې په آرامى سره به لوبې كوئ، يا به له كوټې نه د باندې راوځئ

وروسته له پنځو دقيقو د هغوى چيغې په كرار نه شوې نو ورشئ او 

سمه ده تاسو خپله پرېكړه وكړه چې له كوټې نه بيرون : ورته ووايئ

دا ساده جمله تاسو له يوه منفي نقش نه لرې ساتي ځكه . راوځئ

ماشومان فكر كوي چې دا د دوى خپله پرېكړه وه چې دوى يې له 

لوبو نه راوګرځول او ماشوم خپل ځان د خپل عمل مسوول 

 .احساسوي

 

كه غواړئ چې  :ږيېخوښ نه مې كار دا ستا خو يې ګران ما په ته-۲

ماشوم ته كوم لفظ ورزده كړئ نو ښه او بد كار هغوى ته مشخص 

چې موږ ښه او بد كارونه لرو، نه ښه او بد : هغه ته ووايئ! كړئ

د قوانينو له وضع كولو څخه موخه د مناسب رفتار زده كړه . ماشوم

وم په په پاس جمله كې كه څه هم تاسو د ماش. ده، نه د ماشوم رټل

 .غلط كار باندې اعتراض كوئ خو خپله مينه له هغه نه سپموئ

 

كله چې ماشوم په غوسه دى، داسې  :كوم درك احساس ستا زه-۳

خبرې كوي چې د نورو پام خپلو احساساتو ته ورواړوي د بېلګې په 

خو يوازې پاسنۍ يا « ته ډېره بده يې»يا « ته مې بد ايسې»: ډول وايي

. اسبه جمله كولاى شي د ماشوم ټول ذهن ډك كړيدې ته ورته بله من

تاسو كولاى شئ په داسې خبرو كولو سره دا زمينه برابره كړئ چې 

هغه هم يوه مناسبه جمله په خوله راوړي او د بد احساس په زغملو 

 .كې له هغه سره مرسته كوئ

 

كه مو ماشوم داسې كار  :وكړې مرسته سره ما له چې غواړم نه تا له-۴

ې ستاسو د ځورېدلو سبب ګرځي، هغه ته ووايئ چې تاسو كوي چ

د تلويزيون جګ غږ »: د بېلګې په توګه هغه ته ووايئ. ستونزه لرئ

او له هغه نه غوښتنه وكړئ چې د دې ستونزې « زما سر په درد كوي

دلته ماشوم ځان ستاسو خواخوږى . په حل كې درسره مرسته وكړي

كوي او دا خپله دنده ګڼي ښيي، د لويوالي او مسووليت احساس 

كه ستاسو . چې داسې كار ونه كړي چې تاسو ته ستونزه پيدا كړي

 .خوشحالۍ ته لږ هم اهميت وركوي نو خپل بد رفتار پرېږدي

 

 ورته هغه ،لري ضرورت ته هڅ هر چې څوك هر چې ىد دا عدالت-۵

ډېر . بېلابېل خلك بېلابېل خواص او غوښتنې لري :شي ستليواخ

ته عدالت نه »: ان خپلو ميندو او پلرونو ته واييوخت ماشوم

دا « يا زه دومره نه يم درباندې ګران لكه خور يا ورور مې. مراعتوې

خبرې هغه وخت كېږي چې ماشوم يو داسې څه غواړي چې د هغه بل 

په داسې وخت كې لازمه ده چې . خور يا ورور ته اخيستل شوي وي

دى چې هر څوك چې هر څه عدالت دا »خپل ماشوم ته وروښييو چې 

كه ته ګرم جاكت . ته ضرورت لري، بايد هغه شى ورته واخيستل شي

ته اړتيا لرې نو خور دې بوټانو ته اړتيا لري او هر چا ته به يې له اړتيا 

سره سم څه اخيستل كېږي او همدا عدالت او انصاف دى، كه خبره 

دوا خوري نو  داسې نه وي، آيا كله چې دې خور د غوږ  د خوږو لپاره

 .«ته هم ورسره يو ځاى دوا وخورې؟

 نعيمه غني/ ژباړه

 

 شوم او د مور پلار مرګما

 

له پنځو يا شپږو كلنو څخه واړه ماشومان مرګ ته د يوې 

راګرځېدونكې پېښې په سترګه ګوري او د وير په وخت كې هم نه 

خو ورو ورو او د . احساسوي چې مړ شوى كس بېرته نه راګرځي

تېرېدو سره متوجه كېږي چې مرګ د ژوند يوه برخه ده او  وخت په

له دې كبله ښايي چې هغوى ته د مرګ يو ساده . هغه بايد ومنو

مور دې مړه / پلار: تعريف ولرو، د بيلګې په توګه هغه ته ووايو

شوي، موږ څه نه شو كولاى خو ډېر خفه يو مګر هېڅ مو له لاسه نه 

 .كېږي

ي له هغه چلند نه چې د يوه يتيم شوي ماشوم ډېر كله د لويانو نا خبر

سره يې كوي، د دې سبب كېږي چې ماشوم ته غلطه پوهه او 

هڅه وكړئ چې د غلطو كيسو او اسطورو له . معلومات وركړل شي

واقع شوې پېښه ريښتونې او د ماشوم د . اورولو څخه ډه ډه وكړئ

پېچلې  ځكه زياتې او. پوهې له كچې سره سم روښانه او بيان كړئ

خبرې مو دې ته اړ كوي چې هغو پوښتنو ته ځواب ووايو چې په 

خپله يې هم په اړه سم معلومات نه لرو او ماشوم سرګردانه او له 

 .تشويش سره مخ كوو

 :په دې اړه له ماشومانو سره د لويانو غلط چلندونه دا دي

دا مه ورته . ماشوم په تمه مه پرېږدئ: ماشوم په انتظار كې ساتل

هغه به تا ته ښه : مور دې په اوږده سفر تللي او يا هم/يئ چې پلاروا

په دې سره مجبورېږو تل لكه لوبغاړى تمثيل وكړو، . شيان راولېږي

لومړۍ دا چې خپل . همدارنګه دلته له دوو ستونزو سره مخ كېږو

ګران كس مو له لاسه وركړى او بل له ماشوم سره د نه صداقت 

 .ستونزه

كله كله د ماشوم د تسلي او دلاساينې : نه خبرې له جنت او دوزخ

لپاره ورته وايو چې مړ شوى كس جنت ته تللى او د هغه ځاى له موږ 

دا كار كولاى شي په راتلونكي كې د ماشوم تمايل د ځان . نه ښه دى

خداى : ))د بېلګې په توګه دې ته ورته جملې. وژنې خوا ته زيات كړي

هم د دې سبب كېږي چې (( واړيپاك ښه خلك د ځان خوا ته ورغ

ماشوم داسې تصور وكړي چې هغه كسان چې ژوندي دي، بد خلك 

نو له همدې كبله د امكان تر حده ماشوم ته داسې اطلاعات چې . دي

 .د هغه ته د فهم وړ نه وي، مه وركوئ

كه ماشوم د كورنۍ مشر زوى يا لور : ليت سپارلووماشوم ته مس

د . سووليت دروند بار په اوږو كېږدووي، نه ښايي چه هغه ته د م

بېلګې په توګه كله چې كورنۍ خپل پلار يا مور له لاسه وركوي نو د 

هغه مشر اولاد ته چې لا تر اوسه ماشوم دى، دا مه وايئ چې ته د كور 

له دې سره ماشوم په . ته دې اوس د مور په ځاى يې/ نارينه يې

 .ليت تحميلووورخطايۍ كې اچوو او په هغه يو دروند مسوو

پرېږدئ چې ماشوم د وير په : مراسمو نه د ماشوم لرې ساتل لهد وير 

د پېښې په . مراسمو كې ګډون وكړي او خپل احساسات څرګند كړي

ښايي چې ماشومان لكه د لويانو . اړه له ماشوم سره خبرې وكړئ

غوندې له نږدې نه د مړي د وير مراسم وويني، وژاړي او يا په بله 

هغه ماشوم چې عمر يې له اتو يا . پل احساسات څرګند كړيوسيله خ

نهو كلنو كم دى، نه بايد چې هديرې ته لاړ شي او د ښخولو مراسم 

وويني خو له هغې نه لوى ماشومان كولاى شي چې هلته حضور 

ولري، حتى كه ظاهر يې تغيير نه وي كړى، كېداى شي د متوفا مخ 

 . هم وويني

په سختو حالاتو كې پرېكړه مه كوئ، د : لد متوفا د خاطراتو پاكو

كور بدلول، د مړه شوي كس د كاليو او وسايلو له منځه وړل، د يوې 

عقدې په توګه په ماشوم كې پاتې كېږي او وروسته خپل اثر 

د متوفا د مرګ له لومړيو ورځو وروسته چې لږ په خپلو . څرګندوي

يا ساعت احساساتو حاكم شوئ، د مړه كس يو وړ شى لكه عكس 

  .ماشوم ته د يادګار په توګه وركړئ

 (غني)نعيمه/ليكواله

 

 تياوې او د هغوی شخصيمګړتيماشومان، عاطفي ن

 

په دې ليكنه كې د يوې سروې  .تيرې ورځې مې يوه ليكنه ولوسته 

په هغه كم عمره ماشومانو ترسره شوې وه چې  سروې. يادونه شوې وه

ړنې ېد دې څ .ښوونځي ته ځياو له هغې نه مخكې  ۍه كلنځپه پن

په ) پايلې داسې راوتلې وې چې كوم ماشومان چې په كم عمر كې

د هغو  ،ښوونځي ته ځي( پنځه كلنۍ او يا له هغې نه مخكې

په  ،يشاملېږماشومانو په پرتله چې په لوړ عمر كې ښوونځي ته 

يي توكو ه او د نش ډېر جرمونه كويخپل راتلونكي ژوند كې 

وړاندې ليكل شوي وو چې دا  .ر ليدل كېږيېډ استعمال په كې

واله ېماشومان له ښوونځي نه وروسته د لوړو زده كړو لپاره هم ډېر ل

د دې سروې تر سره كوونكو  .ر لږ يې پوهنتونونو ته ځيېنه وي او ډ

چې ماشوم له وخته  يداسې ويل چې ښايي د دې كار لامل دا و

ږي او ښوونځي ته ځي او ېلېره بيا له مور نه بېمخكې له كورنۍ په ت

دلته د . هلته مجبور دي چې له مهال ويش سره خپل سبقونه ووايي

هغوى عاطفي اړخ د مور او كورنۍ د نه موجوديت له كبله نيمګړى 

پاتې كېږي چې د همدې عاطفي نيمګړتيا په وجه بيا په لويوالي كې 

جرم او نشه داسې كسان . په دې ډول عكس العمل لاس پورې كوي

 .يي توكو ته مخه كوي او د خپل شخصيت له جوړولو هم ډه ډه كوي

 :خو

په كم عمر كې د ښوونځي پيلولو ستونزه زموږ په ټولنه كې لا تر 

رې كورنۍ له شپږ او يا هم اوه ېاوسه دومره عامه نه ده ځكه زموږ ډ

زموږ ځوانان  مګر. ږيېكلنۍ وروسته خپل ماشومان ښوونځي ته ل

يي توكو ه د نش .وان ديېزو سره لاس او ګرهم له دې ډول ستون

ته تمايل او له لوړو زده كړو سره كمه  جرم كولو خوا استعمال، د

 .په دوى كې هم ليدل كېږي( البته دلته مې مطلب ټول نه دي) علاقه

ل عوامل لري خو ېلابېكه څه هم زموږ په ټولنه كې دا ډول غبرګون ب

ړتياو شتون وي چې زموږ ښايي يو لامل به يې د هغو عاطفي نيمګ

 .ماشومان يې د مور او پلار په څنګ كې په كورونو كې لري

دي چې په كليو او بانډو او يا هم په ډېرې واد هغه كورنۍ ېزموږ د ه

يا هغه ميندې  ښارونو كې د يوې لويې كورنۍ په بڼه ژوند كوي او

ى چې په نه شي كولا ،يزېږوماشومان ( پۍ په پۍ) له پسې چې پر

عاطفي ږي او د هغوى هره ېه توګه خپلو ماشومانو ته ورسسم

 .غوښتنه په وخت سره په ځاى كړي

ږي، د څو ېيزه توګه رالوييد دې ډول لويو كورنيو ماشومان په ډله 

ميندې يې په كورونو كې په كار يا  ،ورونو اولادونه يو ځاى وي

له  ښځهيوه . مالدارۍ او يا هم په ځمكو كې په كارونو بوختې وي

هم كومه بله مشره  ماشومانو سره وي چې يا د ماشومانو زړه انا او يا

هغه هم د ماشومانو د  .ښځه او يا هم د ماشومانو كم عمره خور وي

هغوى سره په چلند كې كم حوصلې شي، يوازې  لهډېروالي له وجې 

ماشومان هم كله خفه،  .ماشومان غلي ساتي چې غږ يې پورته نه شي

. ه لوبو يا هم يو له بل سره په جګړه بوخت ويكله خوشحاله پ

ځاى سره ډوډۍ خوري، البته د دوى په منځ كې بيا  يوماشومان 

كمزوري او زورور هم پيدا كېږي چې بيا د كمزوري ماشوم ورځ د 

داسې هم وشي چې د ماشومانو په . زورور هغه له لاسه تل بده وي

او په ساعتونو،  ر ژوبل شيېمنځ كې د جګړو له امله يو ماشوم ډ

مشهوره خبره  .نه هم نه كويتساعتونو ژاړي خو څوك يې د ژړا پوښ

د ماشوم د خوږ شوي ځاى د ټپ تر ټولو ښه دوا د هغې »: ده چې وايي

په يقين سره دا خبره داسې مانا نه لري چې ګواكې د  .«د مور مچه ده

لوه ر شفا بخشه وي خو كه له عاطفي پېمور مچه به د كوم مرهم په څ

مګر . و نو همداسې يو اثر د ماشوم په عواطفو پرې باسيويې وارز

په يادو كورنيو كې ميندې چې ټوله ورځ په كارونو بوختې وي، 

د  ،شي ىيوازې د مجبوريت له وجې كله چې وړوكى ماشوم يې وږ

دو وركولو لپاره هغه ته ورځي او نور يې نو ټوله ورځ پوښتنه نه ېش

كه ماشوم ويده هم  ،خوا چې كله وزګاره شيكوي او بيا د شپې له 

ږي او د هغه په ېله هغه سره مينه كوي، هغه ته د ناز په ژبه غږ ،وي

سر د شفقت لاس راكاږي، چې دا كار له ماشوم سره چې ناخبره ويده 

مرسته هېڅ  د هغه د ورځې د عاطفي نيمګړتيا په پوره كولو كې ،دى

ځان يوازې،  ،ور نه لرې ويماشوم هغه وخت چې له م .ىنه شي كولا

كمزورى او نيمګړى احساسوي او دا احساس بيا له هغه سره تر 

دا كار كټ مټ له هغو ماشومانو سره هم كېږي چې  .عمره مل وي

ميندې يې د هغه نه وروسته ډېر ژر بل ماشوم دنيا ته راوړي او په 

 مخكينى ماشوم ځانته په يوه تياره دنيا كې .ږيېهغه باندې مصروف

دا ماشومان ډېر  .ږيېبه له خپل محروميت څخه ځورېاوسي او هره ش

بهانه ګير وي، په وړو، وړو خبرو شونډې بوڅوي، بخيل، ژړغونى 

او بې مينې وي، چې موږ ورته په عامه اصطلاح كې نازولى يا هم 

بهانه ګير ماشوم وايو، خو دا چې د هغه د دې نازولتوب او زړه 

. ږيېدا موږ ته نه معلوم ،ان پټ دىخوړينۍ تر شا څه لوى توپ

ميندې او پلرونه ډېره هڅه كوي چې له دې ډول ماشوم نه لرې 

او له هغه سره  واوسي او هغه د چا خبره ځانته سر خوږى جوړ نه كړي

خپله مينه د هغه د خواستونو د پوره كولو تر حده محدودوي او هغه 

اشوم نور هم ته د مينې يوه ساختګي فضأ جوړوي چې له دې سره م

 .ږيېانسان ترې جوړ ډوبګوښه كېږي او يو غلى او په ځان كې 

ره بيا ميندو ته په كار ده چې د ماشوم ېنو دې ډول كورنيو په ت

احساساتو ته پوره پاملرنه وكړي، خپل وخت په مناسب ډول او له 

يوه مهال ويش سره سم وويشي، د خپلو ټولو ماشومانو تر منځ خپله 

په برابر ډول سره تقسيم كړي او دا ومني چې له مور او مينه او وخت 

همدا كارونه به له . پلار څخه بل هيڅ څوك يو ماشوم ته نږدې نه دي

ږدى او ېدوى سره مرسته وكړي چې د يوې سالمې كورنۍ تهداب ك

له خپلو ماشومانو سره د هغوى د شخصيت په جوړولو كې رغنده 

  .مه ټولنه رامنځته كړياو په پايله كې يوه سالي مرسته وكړ

۳ 

 

 

 کنې او ژباړېيد محب الله زغم ل

 د لوبې شيان

 

لوبه هغه بوختيا ده . لوبې د ماشومانو په وده كې خورا مهمې دي

د ماشوم له فكري يا جسمي ودې سره هم خوندوره وي او هم چې 

ځينې لوبې د ماشوم له بدني ودې سره مرسته كوي، . مرسته كوي

توپ ډنډه، پټ پټاني، ميرګاټي او نورې داسې لوبې  لكه خوسى،

هغه لوبې چې سړى فكر كولو ته اړ باسي، . چې بدن په كې خوځېږي

له نانځكو سره لوبې بيا د . د سړي له ذهني ودې سره مرسته كوي

 .يودې ته ګټه رسوماشوم د تخيل 

موږ معمولاً خپلو ماشومانو ته د لوبې شيان يوازې د ساعت تيرۍ 

 نه؛ خو واقعيت دا دى چې د لوبې شيان د ماشوم په روزه اخلولپار

كله چې د لوبې شيان اخلو، بايد دې ته فكر وكړو . كې مهم نقش لري

توپك، تمانچه، ټانك، . چې دغه شى ماشوم ته ګټه لري كه تاوان

جنګي الوتكې او داسې نور شيان په ماشوم كې د خشونت او جنګ 

وم چې تمانچه په لاس كې واخلي، ماش. جګړې روحيه پياوړې كوي

د قتل و قتال د هغو پېښو تقليد كوي چې په فلمونو كې يې ليدلي 

په غربي هېوادونو كې اكثر ماشومان په ويډيوګېم باندې لوبې . دي

يو وخت كې ارواپوهان متوجه شول چې د دغو هېوادونو په . كوي

 چې په علت پسې يې. ځوانانو كې تاوتريخوالى ډېر شوى دى

وګرځېدل، ورته جوته شوه چې دوى په ماشومتوب كې پر جنګي 

موږ چې هسې هم جګړو ځپلي يو او ان د يوه .  ګېمونه ډېر اخته وو

لوېشت ځمكې پر سر هم خپل وروڼه او د اكا زامن سره وژنو، بايد 

 . خپل زامن له داسې شيانو لرې وساتو

و شمېرې د لوبې ځينې داسې شيان دي چې د انګليسي ژبې توري ا

دا د ماشوم سترګې له اعدادو او حرفونو . ورباندې ليكل شوي دي

موږ په . سره اشنا كوي او د وړكتون يا ښوونځي لپاره يې چمتو كوي

خپل وطن كې داسې كارخانې نه لرو چې د لوبې شيان توليد كړي؛ 

د لوبې داسې شيان چې زموږ د ژبې توري يا شمېرې ولري، اوس نو 

جران په بهر كې داسې لوبكۍ جوړې كړي، خدمت به كه مو تا .نشته

 . يې كړى وي

د لوبې لپاره تر ټولو ګټور سامان داسې سيټونه دي چې وړې وړې 

: له دې ټوټو څخه مختلف څيزونه جوړېداى شي، لكه. ټوټې لري

مېز، چوكۍ، كور، پول، موټر، بېړۍ، الوتكه، مختلف ژوي او نور 

ري او ذهني ودې سره ډېره مرسته دغه سامان د ماشوم له فك. شيان

البته دا د ماشوم د شخصيت پر تكامل باندې هم مثبت اثر . كوي

هر ماشوم په طبيعي ډول د نورو په پرتله ځان حقير او كمزورى . لري

ګڼي؛ خو كله چې دى پخپله يو شى جوړوي، پر ځان باندې باور پيدا 

پلې دى د شخصيت احساس كوي او بيا په لويېنه كې خ. كوي

له بلې خوا له وړو ټوټو څخه د شيانو . ستونزې پخپله حل كولاى شي

 .جوړول، ماشوم ته د عمران او رغونې احساس القا كوي

په الماريو كې ساتي، دوى ته  لوبكۍځينې ميندې د خپلو اولادونو 

د دغو ميندو دليل دا وي . يې نه وركوي چې ورباندې لوبې وكړي

ما پخوا داسې ګومان . ماتې كړي چې ماشومان به  خپلې لوبكۍ

كاوه چې زموږ ماشومان ځكه خپل د لوبې سامان ماتوي چې ورانول 

او تخريب به له لويانو څخه ورته په ميراث پاتې وي، ځكه چې زموږ 

لويان هم د ورانولو شوقيان دي؛ خو وروسته چې مې پوښتنه وكړه، 

. ايل ماتويراته جوته شوه چې د نورو ملكونو ماشومان هم خپل وس

دا په حقيقت كې د ماشوم كنجكاوي او ځيركتيا ده چې هغه د شيانو 

دى . په ماشوم كې د پوهېدلو اشتياق قوي وي. ماتولو ته هڅوي

لكه . غواړي پر هر څه پوه شي، هر څه وپېژني او هر څه تجربه كړي

څنګه چې ماشومان د هرڅه په باره كې پوښتنې كوي، همداسې د 

نو په دې حساب دا . د پېژندلو لپاره هم شيان ماتويشيانو د ماهيت 

 .  د اندېښنې وړ خبره نه ده، بلكې ماشوم ته ګټه هم لري

له خټو څخه كورګى، كلا يا نور څه جوړول، د ماشومانو د خوښې 

البته تر خټو . دې سره هم د ماشومانو تخيل غښتلى كېږي. لوبه ده

اً كم وي، خو هر شګې بهترې دي، ځكه چې ميكروب په كې نسبت

كله چې ماشوم له لوبې خلاصېږي او كور ته راځي، بايد لاسونه يې 

 .په صابون باندې پاك پرېمينځو

تر هغې پورې . لوبكۍ بايد د ماشوم له عمر سره سمې انتخاب كړو

چې ماشوم خاپوړې نه وي كړې، د لوبو داسې شيان ورته واخلئ چې 

اوازونه ولري لكه ګڼ رنګونه، مختلف شكلونه او ډول ډول 

شرنګونې، موزيكالې لوبكۍ، د رنګه انځورونو كتابګوټي او 

دې سره به ماشوم مختلف رنګونه، شكلونه او . داسې نور شيان

په دې . اوازونه وپېژني، حسي غړي او ذهن به يې ورسره وده وكړي

عمر كې ماشوم د انسان له څېرې سره هم دلچسپي لري، د لوبو په 

كه دغسې هنداره . هندارې هم شته چې نه ماتېږيشيانو كې داسې 

 .ورته واخلئ، هغه به د خپلې څېرې په ليدلو خوشحالي كوي

دې . ماشوم چې له شپږو مياشتو واوښت، كرار كرار خاپوړې كوي

او  وخت كې هغه لوبكۍ هم ورته ښې دي چې مخكې يادې شوې

ه يې بايد ورته واخلو چې خاپوړو ت هم داسې د لوبو شيان ورسره

ماشوم په دې عمر . لكه د ټيرونو والا لوبكۍ، توپ او نور. وهڅوي

كې هر څه په خوله كې وهي نو بايد داسې لوبكۍ ورته واخلو چې 

ketabton.com - The Digital Library



  يو ماشوم يوه نړۍ

171 
 

. رنګ يې په څټلو لاړ نه شي، ځينې رنګونه زهرجن او خطرناك وي

 .لوبكۍ بايد د مينځلو وړ وي چې هر وخت يې پرېمينځو

نورو شيانو تر څنګ داسې لوبكۍ  ماشوم چې د دريو كلونو شو، د

لكه د . هم ورته واخلئ چې د هغه له فكري ودې سره مرسته وكړي

مكعبونو يا دايرو داسې سيټونه چې مختلف رنګونه او بېلابېل 

ماشوم ته ورزده كړئ چې دغه شيان د رنګ يا د . سايزونه لري

ټولو مثلاً د اندازې په لحاظ اول تر . اندازې له مخې سره كتار كړي

 او په پاى كې تر ټولو كوچنى ... غټ، بيا تر هغه كوچنى، بيا متوسط

څو پورې چې ماشوم د ښوونځي د تګ كېږي همداسې . شى كېږدي

د لوبو هغه سيټونه چې وړې ټوټې لري او هر . لوبكۍ ورته ښې دي

 .شى ځنې جوړېږي هم په دې عمر كې مناسب وي

و تر څنګ داسې شيان هم د ښوونځي ماشومانو ته بيا د نورو لوبكي

لكه هغه . واخلئ چې د درسونو په زده كولو كې ورسره مرسته وكړي

مكعبونه چې د الفبې توري په كې ليكل شوي، مختلف هندسي 

 . شكلونه، د مختلفو تورو لپاره مناسب رسمونه او داسې نور شيان

د هر عمر ماشوم ته چې لوبكۍ اخلئ، نو دغو ټكو ته پوره پام 

 :وكړئ

 .چې ماشوم ژوبل نه كړي وبكۍ بايد تېرې برخې ونه لريل

 .په اسانۍ سره ماتې نه شي

 .د پرېمينځلو وړ وي

 .داسې رنګ دې په كې نه وي كار شوى چې زهرجن وي

البته د هېواد په عامو بازارونو كې معمولاً چينايي خورا بې كيفيته 

ورل لوبكۍ خرڅېږي، خو په هغو ځايونو كې چې د ليلام لوبكۍ پل

 .كېږي، په كمه بيه ښه شيان پيدا كولاى شو

 محب الله زغم 

 

 د ادب د ښوولو وخت

 

دغه . اكثره ماشومان د عمر په دويم او درېيم كال كې ژبه زده كوي

له يوې خوا . عمر د ماشوم د شخصيت په وده كې حساس وخت دى

په دې عمر كې د ماشوم تخيل وده كوي، ليدلي به مو وي چې ماشوم 

دسمال يې په « .راځه چې ډوډۍ وخورو»:  درباندې غږ كويمثلاً

كوټه كې وېړ كړى وي، خالي غاب يا د د كوم لوښي تش سرپوښ يې 

ماشوم . ايښى وي او وايي چې دا دى كچالان مې پاخه كړي دي

يا حتى په لاس كې يې . معمولاً هماغه شى يادوي چې د ده خوښېږي

« .واخله دا شېدې وڅښه»هېڅ شى هم نه وي؛ خو درته وايي چې 

لويانو ته په كار ده چې همداسې ورسره لوبې وكړي، د هغه تش لاس 

وغځوي او داسې ښكاره كړي چې ګوندي دا دى ګېلاس ورته لاس 

دغه كار د ماشوم د تخيل له . مې درنه واخيست او په سر يې واړوي

 . ودې سره مرسته كوي

مور چې كالي . په همدې عمر كې ماشوم د لويانو پېښې كوي

ومينځي، ماشوم يې څنګ ته كېني، په تال كې لاسونه غوټه كړي او 

هوښيارې ميندې په داسې وخت . وايي چې زه هم كالي درسره مينځم

كې ماشوم نه رټي؛ بلكې په وړوكى تال يا چليمچي كې ورته لږې 

اوبه اچوي، د صابون يا پوډرو يو څه ځګ په كې اچوي، جورابې يا 

دا كار . يا داسې بل شى وركوي چې پرې يې مينځي وړوكى دسمال

ځينې ماشومان . ماشوم له كار او له نورو سره په مرسته روږدى كوي

مثلاً كه پلار ډاكتر وي، زوى يې . د پلار د كسب او كار پېښې كوي

مريضان »، «زه ډاكتر مجيب يم»: چې د كوټې په وره ننوځي، وايي

ر يې تركاڼ وي، دى به وينې چې د يا كه فرضاً پلا« .مې معاينه كړل

زه لرګى رنده »تلويزيون ريموت په يوه لرګي سولوي او وايي چې 

بهتره ده چې پلار ماشوم ته د لوبو داسې شيان پيدا كړي يا يې « .كوم

 .ورته جوړ كړي چې د ماشوم د خوښې د كسب وسايل په كې وي

نو كې هم له دوه كلنۍ تر درې كلنۍ پورې ماشوم د ژبې په مهارتو

نوې كلمې زده كوي، د جملو ګرامري جوښت ته يې پام . تكړه كېږي

سره له دې چې ځينې اوازونه سره بدلوي )كېږي، تلفظ يې ښه كېږي 

، نوي (مثلاً د ف پر ځاى ش، د ر پر ځاى ل وايي؛ خو دا طبيعي ده

همدرانګه ماشوم په خبرو كې د . لغتونه او نوي تركيبونه جوړوي

دلته مو له . كوي؛ نو د ادب د ښوولو وخت همدا دىلويانو پېښې 

دې ته به مو پام شوى وي چې د . ادبه مطلب د خبرو نزاكتونه دي

وړكتونونو ماشومان تر نورو ډېر په ادب سره غږېږي او په اجتماعي 

كه دې ماشومانو ته يو شى وركړې، . نزاكتونو تر نورو ښه پوهېږي

وي، زړور خو با ادبه غږېږي، مننه كوي، په سلام اچولو كې تكړه 

وړكتون د ماشوم په . پوښتنو ته دې د لويانو په شان ځواب وايي

روزنه كې ډېر ګټور ځاى دى؛ خو هر چېرته او هر چا ته د دې امكان 

نشته چې اولادونه وړكتون ته ولېږې؛ نو ميندې پلرونه بايد هڅه 

و ادب درېو كلنو ماشومانو ته د خبرې كول –وكړي چې خپلو دوو 

دا كار په رټلو او په زور نه كېږي، په خوږه ژبه كېږي، په . ورزده كړي

يو خو په موږ كې دا رواج نشته چې په كور كې له چا مننه . مينه كېږي

وكړو، فكر كوو چې د كورنۍ غړي چې د يو بل لپاره هر څه كوي، 

بايد يې وكړي او همدا يې وظيفه ده؛ خو سړيتوب دا وايي چې له 

خه د خوندرو خوړو د پخولو په خاطر مننه وكړو، كه مو خور د مور څ

اوبو ګېلاس په لاس راكوي، مننه ځنې وكړو، كه مو زوى له دوكانه 

راته سودا راوړه، ورته ووايو خير يوسې زويه، خداى دې ښه سړى 

ketabton.com - The Digital Library



  يو ماشوم يوه نړۍ

173 
 

كه ماشومان په كور كې د نورو د ښو كارونو قدروونه زده . كړي

مداسې كوي او ورسره په ټولنه كې ادب كړي، له كوره د باندې هم ه

همدغه وړې خبرې د انسانانو تر منځ مينه . او سړيتوب زياتېږي

نو كه غواړئ چې ماشوم مو با ادبه اوسي، پخپله . محبت پيدا كوي

مثلاً د كورنۍ له هر غړي څخه د هغه د ښه كار په . ادب مراعات كړئ

ار د كولو وايئ، په خاطر مننه وكړئ، كه مو زوى يا لور ته د يوه ك

وچه ژبه ورباندې امر مه كوئ، په نرمۍ او د خواست په ژبه ورته 

او چې ډك ګېلاس يې « زويه يو ګېلاس اوبه به راته راوړې؟»: ووايئ

درې كلن  –دوه « .افرين زويه، مننه»: راووړ، ورنه مننه وكړئ

اولادونه به مو ستاسو پېښې وكړي او په داسې حالتونو كې به له 

وويل، ويې نازوئ، په غېږ « مننه»ورو مننه وكړي او چې چا ته يې ن

 .كې يې ونيسئ، شاباسي وركړئ

مثلاً يوه . ماشومانو ته د خبرو ادب په لوبو كې هم ورزده كولاى شو

 « مننه»: نانځكه بلې سره مرسته كوي، د هغې له خولې به بلې ته وايو

نه يو، تشكر او ځينې په دې فخر كوي چې موږ ځيږه يا شډل پښتا

مهرباني مو نه ده زده چې چا ته يې ووايو؛ خو سړيتوب په همدې 

نزاكتونو كې دى، ځيږه خلك د رېګمال په شان هم نور خوږوي او هم 

څوك چې له نورو سره په اجتماع كې ژوند كوي، بايد . پخپله رژېږي

 .اجتماعي نزاكتونه هم زده كړي او دا كار له ماشومتوبه پيلېږي

 

ketabton.com - The Digital Library



  يو ماشوم يوه نړۍ

174 
 

 

 اشوم ته د ډوډۍ خوړلو آداب ورزده کړئم

 

يوه ترور مې وه چې د خپلو نورو خويندو په شان يې ټولى ماشومان 

موږ به چې كله په مېلمستيا د دوى كور ته ورغلو، د ډوډۍ پر . لرل

وخت به يې خپلو ماشومانو ته د كوټې په بل كونج او يا په بله كوټه 

يې ماشومان پر يوه  له مېلمنو سره به. كې دسترخوان اچاوه

د هغې دليل دا و چې ماشومان د ډوډۍ په . دسترخوان نه كېنول

خوراك نه پوهېږي، د چا به پزه بهېږي، د چا مخ به خيرن وي نو د 

 .مېلمنو زړه به بد كړي

په اكثرو كليو كې رواج دى چې لومړى د كور نارينه ( د تڼيو)زموږ 

يا ښځې او ماشومان دوى چې ماړه شول او پاڅېدل ب. ډوډۍ خوري

 .دسترخوان ته كېني او له نارينه وو ورپاتې خواړه خوري

ترور مې د دې پر ځاى چې خپلو . دا دواړه كارونه ښه نه دي

ماشومانو ته د ډوډۍ خوړلو ادب وروښيي، هغوى يې جلا 

هغه . دې سره ماشوم ځان حقير او خوار ګڼي. دسترخوان ته كېنول

په دويم نوبت كې د خوراك وار  خلك چې ښځو او ماشومانو ته

د كورنۍ غړي ټول سره برابر دي، نر او . وركوي، لوى ظلم كوي

ښځه، لوى او ماشوم، هلك او نجلۍ ټولو ته بايد د حقونو په لحاظ 

 .په يوه سترګه وكتل شي

ماشومان له هماغه وخته چې پخپله خوراك كولاى شي، له ځان سره 

بايد د دسترخوان تر غوړولو  ميندې. يو ځاى دسترخوان ته كېنوئ

مخكې، د وړو ماشومانو لاسونه په صابون پرېمينځي، مخ او پزه 

كه دا كار وكړي، . يې پاكه كړي او بيا يې دسترخوان ته راولي

ماشوم پخپله په صابون باندې د لاسونو په پرېمينځلو روږدى 

 . كېږي

ر سره ماشومانو ته بايد د ډوډۍ خوړلو په اړه دغه خبرې په تكرا

 :وويل شي، تر هغې چې دا كارونه د هغوى په عادت بدل شي

 .لاسونه دې په صابون باندې پرېمينځه

 .درسره مه راوړه...( نانځكه، موټرګى )دسترخوان ته خپلې لوبكۍ 

 .دسترخوان ته سمه پلتۍ ووهه

ميندې بايد خپلو ماشومانو ته له نسبتاً )دسمال دې په زنګنو واچوه 

اسې دسمال وګنډي چې ټټر، لمن او پښې يې ډبل رخت څخه د

وپوښي او د اوږو په حصه كې ريتاړې ولري چې په غاړه كې يې وتړل 

دا شى په دې ښه دى چې كه د ماشوم له لاسه ګوله لوېږي او يا . شي

 .(غوړ تويېږي، كالي يې خراب نه كړي

بايد تر هغې . ماشومانو ته ورزده كړئ چې پر ډوډۍ دې بريد نه كوي

 . تظر پاتې شي چې د هر چا غاب يا تالۍ مخې ته يې كېښودل شيمن

ماشوم ته وروښيئ چې وړې ګولې . ګوله دې د خولې په اندازه واخله

 .وكړي

كه څوك په وازه خوله . ډوډۍ چې ژووې، خوله دې بنده ونيسه

 .ډوډۍ وژووي، كېداى شي ډوډۍ يا ناړې يې تويې شي

ونيسي او څنګه يې خولې  ماشوم ته ورزده كړئ چې كاشوغه څنګه

 .ماشومانو ته به وړې كاشوغې وركوئ. ته يوسي

د ډوډۍ پر وخت شورماشور او جنګ جګړې به بندې وي خو د 

وړو . دسترخوان په سر خوږې خبرې او مجلس، صميميت زياتوي

ماشومانو ته هم وخت وركړئ چې خبرې وكړي خو دا به ورښيئ چې 

 .په ډكه خوله دې نه غږېږي

ته ووايئ چې هېڅكله به ګوله نه تو كوي، ان كه ډوډۍ ترخه، ماشوم 

تروه يا بدخونده هم وي، بايد مخ بلې خوا ته واړوي، په كراره يې له 

 .خولې وباسي او مور ته ووايي چې ايسته يې واچوي

د ټوخلي يا پرنجېدو پر مهال دې مخ بلې خوا ته واړوي او خپل 

 .دسمال خولې او پوزې ته ونيسي

ته ورزده كړئ چې څښاك بې غږ وغوږه وڅښي، سړپ او  ماشوم

 .سړوپ دې نه كوي

ډوډۍ چې خلاصه شوه، پخپله هم له هغه چا مننه وكړئ چې ډوډۍ 

دې سره د . يې تياره كړې او ماشومانو ته هم ووايئ چې مننه وكړي

دې سره مېرمنو ته . مېرمنو زړه خوشحالېږي او ستړيا ځنې هېرېږي

تاسې د هغې زحمت ته د قدر په سترګه دا احساس وركوئ چې 

 .كه دا كار وكړئ، پخلى به مېرمنو ته يو خوندور كار وګرځي. ګورئ

كه ماشوم غټوكى وي، ورته ووايئ چې لاسونه او خوله يې د غاړې 

په دسمال پاك كړي او بيا خپل غاب دې پخپله پخلنځي ته يوسي 

مرسته زده  دې سره ماشوم له مور يا نورو سره. چې پرېمينځل شي

 .كوي

ځينې كورنۍ ماشوم مجبوروي چې خپل ټول خواړه وخوري او غاب 

پاك كړي، حال دا چې هغه به موړ وي او زړه ته به يې نه كېږي چې 

بهتره ده ماشوم ته هماغومره خواړه واچوو . يوه بله ګوله هم تېره كړي

 .چې خوړلى يې شي، كه يې اشتها زياته وي، بيا به نوره ورته واچوو

كه يو ماشوم . البته ماشوم ته به دا ټولې خبرې په نرمۍ سره كوئ

سرغړونه كوي، د رټلو پر ځاى به ورته ووايئ چې ښه ماشومان 

كله چې يو خراب كار . زما مجيب الله درې نيم كلن دى. داسې نه كوي

وكړي، مثلاً كه خپل بايسيكل د دسترخوان خوا ته راولي، ورته 

د كوټې په »: دى وايي« يكل چېرته دروي؟ښه هلكان بايس»: وايم

او بې له دې چې ورباندې امر وكړم، خپل بايسيكل « .كونج كې

 «آفرين»: پخپله د كوټې كونج ته بيايي او زه ورته وايم

د دې عمر ماشومان غواړي مور و پلار خوشحاله كړي، غواړي د 

نو، هڅه وكړئ چې پخپله د دسترخوان اداب . دوى په څېر وي

د ډوډۍ په وخت كې كتاب يا بل څه مه لولئ، . ات كړئمراع

بهتره ده د ډوډۍ پر . تلويزيون مه ګورئ، دېخوا ها خوا مه ګرځئ

كه څوك د اوبو ګېلاس يا د سلاټې . وخت تلويزيون يو مخ بند كړئ

دې سره ماشوم پوهېږي چې . كاسه دركوي، مننه ځنې وكړئ

 . اوى يې وشيدسترخوان د نعمتونو ټغر دى او بايد چې درن

 د ماشوم په روزنه کې د تخيل اهميت

. مياشتنى شي د تخيل وړتيا پيدا كوي ۱۴-۹هر نارمل ماشوم چې  

. په نوم يادېږي   pretend playدغه خبره له هغو لوبو جوتېږي چې د 

تاسو به ليدلي وي چې ماشوم يو خلى را اخلي او د چوشك پر ځاى 

ي او يا د بوتل خالي سرپوښ يا بل يې د نانځكې په خوله كې وركو

ورته شى د پيالې پر ځاى كاروي او خپلې نانځكې يا بل وړوكي 

بل وخت بيا گورو چې ماشوم پر بالښت . ماشوم ته د چايو ست كوي

خو دى په دې ټولو مواردو كې . سپرېـږي او د آس په شان يې ځغلوي

شك نه ږي چې خلى چوېماشوم پوه. واقعيت له خياله بېلولاى شي

 . دى، د بوتل سرپوښ پياله نه ده او بالښت ، بالښت دى نه اس

 ولې انسان خيال له حقيقته بېلولاى شي؟         

په  Alan Lesleiدې پوښتنې ته د ارواپوهنې ډاكتر الن ليسلي          

. كلونو كې د خپلې نظريې په ترڅ كې ځواب ويلى دىيمو  ۱۹۸۱

دى وايي چې په . نه تشريح كويليسلي د تخيل لپاره درې پړاو

زموږ سترگې د . لومړي پړاو كې د تخيل لپاره تصوير ته ضرورت لرو

د . كامرې په شان د شيانو عكسونه اخلي او ماغزو ته يې لېږدوي

انسان نور حسي غړي هم دا كار كولاى شي مثلاً سرك نه 

د موټر د . رامعلومېږي خو غوږونه مو د تېرېدونكي موټر غږ اوري

نجن له غږه د هغه ډول چې ايا لارۍ ده كه بل وړوكى موټر په ذهن ا

په . همدارنگه د موټر د واټن اټكل هم كولاى شو. كې انځورولاى شو

خو د  ،شوه يوه لوړ تاخ كې گڼ شيان پراته دي چې ليدلى يې ن

. لامسې حس په مرسته د خپلې المارۍ كونجي پكې موندلى شو

وي او په ذهن كې مو د هغه تصوير دلته زموږ گوتې كونجي لمس ك

د دې پړاو لپاره انځورونه  يوازې له حسي غړو لاس ته نه . ږيېجوړ

راځي بلكې له پخوانو تصويرونو چې په حافظه كې يې لرو هم كار 

 .اخيستى شو

د انځورونو كاپي  .د تخيل دويم پړاو د تصويرونو كاپي كول دي         

 د څه لپاره ؟ 

خارجي  د ،نځورونه چې په لومړي پړاو كې تشرېح شولاصلي ا         

مثلاً يو آس مو ليدلى او . نړۍ له واقعيتونو سره لږ او ډېر تړاو لري

دغه تصوير چې ستاسو . په ذهن كې مو د هغه تصوير جوړ شوى دى

په ذهن كې دى لكه واقعي آس هماغه شان سر ، دنگه غاړه، څلور 

بل ځاى يوه ښكلې سينگار . لكۍ لرياوږده پښې، څك غوږونه او 

د ښځې انځور مو هم په . شوې ښځه له اوږدو ويښتانو سره وينئ

كله چې د دغو انځورونو . ږيېهمدې بڼه  په ماغزو كې خوندي ك

 .كولاى شئ چې بدلون پكې راولئ ،كاپي جوړوئ

د  ،د انځورونو په كاپيانو كې د خپلې خوښې بدلون راوستل         

د آس سر پرې كوئ او پر ځاى يې د ښځې  مثلاً. ىدتخيل دريم پړاو 

چې يوازې مو په نكلونو كې  بيا د ښاپېريو وزرونه،. سر سرېښوئ

 ،اورېدلي دي او هېڅ كله مو ليدلي نه دي، د آس ډډو ته لگوئ

، خو دا بدلون يوازې د «براق»وروسته يو نوم هم ورته ټاكئ مثلاً 

س، هغه آېږئ چې واقعي تاسو په خيالي  آس كې راځي او تاسې پوه

ځكه يو نه  «سآ»او  «براق»دلته . چې تاسو ليدلى و، داسې نه دى

 «سآ»مو د آس له كاپۍ څخه جوړ كړى دى او د  «براق»گڼئ چې 

 .اصلي انځور مو خوندي ساتلى دى

: مثلاً. د مفكورو او باورونو په برخه كې هم تخيل عين كار كوي         

دا باور د هغو واقعي “ ښه سړى دى جمال“دا زما باور دى چې 

كه . معلوماتو پر اساس ولاړ دى چې زه يې د جمال په باب لرم

وغواړم چې دې موضوع ته د بل سړي له سترگو وگورم ممكن خبره 

  “احمد گومان كوي چې جمال ښه سړى نه دى“: مثلاً . سرچپه شي

ولري  كه چېرې احمد داسې گومان. دلته زه له بل واقعيت سره مخ يم

ريښتيا “ احمدگومان كوي چې جمال ښه سړى نه دى“، نو زما باور 

“ جمال ښه سړى دى“دى پرته له دې چې له اصلي واقعيت سره 

لكه څنگه چې د آس د انځور په كاپۍ كې بدلون، د . ارتباط ولري

آس په اصلي انځور كې تغيير نه راولي، دلته هم زماپه اصلي باور 

ب دا چې د تخيل پر وخت اصلي واقعيتونه مطل. كې تغيير نه راځي

 .او باورونه خوندي پاتې كېږي

يم پړاو ېليسلي وايي هغه ميكانيزم چې د تخيل د دويم او در         

يوازې د انسان د ماغزو ځانگړنه ده او حيوانات د  ،لپاره پكار دى

حجرو د  چې د ماغزو د( gene) ههغه جينون. لريه تخيل وړتيا ن

د تخيل  ،ومات د انسان له يوه نسله بل نسل ته لېږدويجوړښت معل

كه چېرې په دې جينونو كې بدلون راشي نو د . ميكانيزم هم رانغاړي

دغه . شي لرلىه ناسم جين لرونكي ماشومان د تخيل استعداد ن

         .په نامه يادېږي autismحالت  د 

: نو ترسره كويد تخيل په بهير كې انسان دوه ډوله ذهني عملو         

 mind)او د بل د فكر لوستنه ( pretence)بل ډول ښودنه 

reading .) داسې “پورته په لومړي مثال كې آس بل ډول ښودل شوى

ماشوم چې خلى د . “آس چې سر يې د ښځې دى او وزرونه لري

. كار اخلي( pretence)چوشك پر ځاى كاروي هم له بل ډول ښودنې 

احمد گومان كوي چې “ر لوستل شوى دى په دويم مثال كې د بل فك

په دې توگه تخيل سړي ته دا زمينه برابروي . “جمال ښه سړى نه دى

چې د احتمالاتو او ممكناتو په باب فكر وكړي او د بل انسان 

يعنې  د . احساسات، عواطف، باورونه او مفكورې هم درك كړي

 “داسې هم كېداى شي“پر ځاى دا گومان چې “ دى“مطلق 

ټول علمي اختراعات او اكتشفات او ټول هنري تخليقونه د          

كيمياپوه مندليف چې د عناصرو . تخيل په بركت رامنځته شوي دي

دوراني جدول يې جوړاوه، په جدول كې يې د ناموندل شويو 

عناصرو لپاره خالي ځايونه پرېښودل چې وروسته بيا كشف شول 

اسې عناصر به هم په طبيعت خو هغه مهال دا يوازې يو خيال و چې د

يو وخت كې د خيال په محدوده  ،سپوږمۍ ته د انسان ختل. كې وي

د ممكناتو په اړه فكر . كې شونى وو خو نن په عمل كې ترسره كېږي

د نورو د فكر لوستل دا معنا .د علمي پرمختگونو اساس جوړوي

 يا. لري چې د نورو پر ځاى فكر وكړې او ځان داسې وگڼې لكه هغوى

د نورو د احساساتو او مفكورو درك . برعكس نور لكه ځان وگڼې

كول په انسان كې د خواخوږۍ، مينې، تفاهم، مذاكرې او د نورو د 

ماشومان به مو ليدلي وي چې په دسمال . زغملو توان پيدا كوي

جار “باندې د نانځكې پوزه پاكوي، بيايې ښكلوې او نازوي يې 

وروسته يا كوم خلى د ” ه شيدې دركمجار، وږې يې، دا دى زه به درت

چوشك په څېر د نانځكې په خوله كې وركوي او يا يې خپل تي 

دلته ماشوم د تخيل په مرسته د نانځكې ستونزه . پورې نيسي

په دې توگه  .درك كوي او په حل كې يې ورسره مرسته كوي( لوږه)

ث په دې بح.وينو چې د ټولنيز ژوند سلامتۍ هم د تخيل پوروړې ده

كې څرگنده شوه چې تخيل د بشر په پرمختگ او د غوره ټولنيز نظام 

دا خبره هم جوته شوه چې هر نارمل . په جوړولو كې اصلي رول لوبوي

 ماشوم د تخيل استعداد لري چې بايد ښه وپالل شي خو څنگه؟

ماشومانو د كيسو او نكلونو ويل، د هغوى د تخيل د روزلو غوره 

 .لاره ده

 هد وېرې چار

 

مان كوي چې په محيط وماشومان چې له شپږو مياشتو واوړي، ګ

په همدې وجه له هر شي څخه . كې شته شيان ورته زيان رسوي

دغه حس ماشوم . له بلې خوا بني ادم د كنجكاوۍ حس لري. وېرېږي

اړ باسي چې هر شى وزامويي، لمس يې كړي او په دې توګه خپله 

يي، اې د خپل شاوخوا شيان ازمماشوم چ. پوهه او تجربه پراخه كړي

ورته پته لګېږي چې دغه شيان خطرناك نه دي؛ خو هغه وېره چې د 

وروسته . ده زړه ته ننوتلې، له منځه نه ځي او په بله بڼه راڅرګندېږي

دا ځكه چې په تياره كې شيان نه . بيا ماشوم له تيارې څخه ډارېږي

كوي چې ليدلى ليدل كېږي او ماشوم له داسې شي څخه وېره پيدا 

 .يې نه شي

كه د . له تيارې څخه وېره په ځينو كسانو كې تر لويېنې پاتې كېږي

كيسې وكړو؛ نو د بلا وېره هم  پېريانوماشومانو په مخ كې د بلا او د 

ماشوم ګومان كوي چې بلا د هماغه . د هغه په زړه كې ننوځي

د  .ناليدونكي شي نوم دى چې دى په لاشعوري توګه ځنې وېرېږي

 .ماشوم ذهن دا مني چې په رښتيا هم بلا شته

ځينې ماشومان بيا د خوب په بستر كې وېرېږي، دوى ته د بلا له ډاره 

 ،داسې ماشومانو ته كه هر څه ووايې چې بلا نشته. خوب نه ورځي

په داسې . ؛ ځكه چې د دوى په ذهن كې بلا شتهدرسره نه يې مني

كار واخلو او وېره يې له منځه  حالاتو كې بايد د ماشوم له تخيل څخه

وركړو ( اوسپنيزه روپۍ)هغه داسې چې مثلاً ورته يوه سكه . يوسو

او ورته ووايو چې دا جادويي سكه ده، دا به تا له هر رنګه بلا څخه 

يا كه د هغه كوټې رنګ چې ماشوم په كې څملي، شين وي، . وساتي

ته چې رنګ يې  ورته به وايو چې بلا له شنه رنګه ډارېږي، هغه ځاى

داسې هم كولاى شو چې د خوب څراغ . شين وي، بلا نه شي ورتلاى

روښانه پرېږدو او كه فرضاً د څراغ رنګ سور وي، ورته به وايو چې 

د ماشوم وېره د خوشبو په سپرې هم ختمولاى . سره رڼا بلاګانې وژني

په كوټه لږه سپرې ووهئ او ماشوم ته ووايئ چې بلا له دې . شو

ځينې . يي ډارېږي چېرته چې دغه بوى وي، بلا هلته نه ورځيخوشبو

. ماشومان د څملاستو پر مهال د لوبو يو شى خپلې خوا پورې نيسي

لوبكۍ وركړو او  هكه داسې وي، كولاى شو ماشوم ته هماغسې يو

ورته دا باور پيدا كړو چې د لوبو دغه شى جادويي دى او بلا نه 

 .پرېږدي چې ماشوم ته ورنژدې شي

ماشومانو ته د ځينو دعاګانو ورزده كول هم د هغوى وېره ختمولاى 

كه نور څه نه شي زده كولاى، همدومره ورته ووايئ چې د خوب . شي

 . پر وخت دې كلمه تېره كړي، خداى به يې له هر رنګه بلا څخه وساتي

ماشوم په غېږ كې . د وېرې پر مهال د ماشوم ارامول په كار دي

همدارنګه د . ګه به هغه ځان خوندې احساس كړيونيسئ، په دې تو

. ماشوم پام له هغه څه څخه چې دى ځنې وېرېږي، بلې خوا ته واړوئ

مثلاً شرنګونې ورته وشرنګوئ يا د لوبو بل داسې شى چې د ماشوم 

ډېر خوښېږي، هغه ورته ونيسئ يا د هغه د طبعې خواړه لكه 

وي، كولاى شئ  كه ماشوم غټوكى. چاكلېټ يا بسكېټ ورته وركړئ

البته د داسې موضوع په اړه ورسره وغږېږئ  .چې ورسره خبرې وكړئ

 . چې ماشوم ورسره مينه لري او يا ورته په زړه پورې وي

ماشومانو ته داسې نكلونه او كيسې واوروئ چې اتلان يې له څه 

دا . شي نه وېرېږي، له هرې ستونزې سره مقابله كوي او بريالي كېږي

 .كې د مېړانې او مبارزې حس پياوړې كړيبه په ماشوم 

 

ketabton.com - The Digital Library



  يو ماشوم يوه نړۍ

184 
 

 
 كاليزه

 

نن سبا په ښارونو كې ځينې خلك د خپلو ماشومانو كاليزې 

په كومه ورځ چې يې اولاد زېږېدلى وي، په هماغه ورځ سره . لمانځي

د كاليزې مخصوص كيك اخلي، د ماشوم د عمر د كلونو . مېله كوي

وي او مړې كوي يې په تعداد شمعې بلوي، ماشوم بيا شمعې پو ك

بيا چاړه  .مانا دا چې ده د خپل عمر همدومره كلونه تېر كړي دي

دې سره ټوله كورنۍ چكچكې كوي او . راخلي، كيك غوڅوي

په غربي ملكونو كې خو دې ورځې ته مخصوصه . مباركي ورته وايي

سندره هم شته چې ارام موزيك ورسره غږول كېږي او په محفل كې 

مبارك دې »: درغاړي سره يو ځاى بوليحاضر خلك هم له سن

 «كاليزه، مبارك دې كاليزه

دغه رواج پخوا په موږ كې نه و، د ماشومانو د كاليزې لمانځنه مو 

، نو وپخوا په موږ كې باسواده كسان لږ و. اوس له بهرنيانو زده كړې

البته . د خپلو اولادونو د زېږېدو نېټه اكثرو خلكو ته نه وه معلومه

لويانو كاليزې هم لمانځي، دوى ان د ژوند تر وروستي  خارجيان د

كاله پورې هم په خپله كاليزه كې مېلمستيا جوړوي او خپل نژدې 

هلته څو پورې چې سړى ماشوم يا زلمى وي؛ نو . دوستان رابولي

بيا چې پخپله لوى او د كار و  .مور و پلار يې ورته كاليزې لمانځي

ې بوډا شي بيا يې اولادونه ورته بار څښتن شو، پخپله يې لمانځي چ

 .محفل جوړوي او كاليزې يې لمانځي

خارجيان پوهېږي چې په دې دنيا كې يوازې يو وار ژوند كوو؛ نو 

الي او خندا زموږ حارواپوهان وايي، خوش. بايد خوند ورنه واخلو

اله ژوند لري تر غمجنو حڅوك چې خوش .پر روغتيا ښه اثر لري

الو كسانو حد خوش .ه ناروغيو لږ اخته كېږيكسانو د زړه او فشار پ

؛ نو د نورو اعصاب هم ښه كار كوي او رنګ يې تل غوړېدلى وي

چې خندا او  داسې رواجونه او دودونه جوړويځان ته ملكونو خلك 

 . الۍ ورسره ملګرې ويحخوش

ځينې خلك وايي چې د كاليزو لمانځل د نورو رواج دى، موږ به يې 

ده چې هر ښه شى، ښه وي كه نورو جوړ كړى ولې خپلوو؟ خبره دا 

الوتكه هم غربيانو جوړه كړې؛ خو نن زموږ . وي، كه موږ پخپله

كاغذ هم غربيانو . حاجيان هم په كې سپرېږي او مكې معظمې ته ځي

جوړ كړى او مطبعه هم هغوى سازه كړې ده؛ خو نن موږ هم په مطبعو 

او ګټور وي، كه د هر  كه يو رواج ښه. كې په كاغذ باندې قران چاپوو

خپل يې كړو او كه په خپلو رواجونو كې مو يو چې چا وي، بايد 

موږ هسې هم په ژوند . غلط او مضر رواج وي، بايد چې پرې يې ږدو

اليو شيبې كمې او د غم او خپګان ډېرې لرو؛ حكې د خندا او خوش

نو بايد د خپل صحت لپاره، داسې رواجونه زيات كړو چې خندا 

ځكه چې صحت يو نعمت دى او د نعمت ساتنه . تړلې وي ورپورې

 .فرض

باندې ګران راكه د خپل ماشوم كاليزه ولمانځو، نو هغه پوهېږي چې 

ماشوم ته دغه احساس پيدا . هغه پوهېږي چې موږ يې قدر كوو .دى

موږ چې په دې  «زما وجود د مور و پلار لپاره مهم دى»كېږي چې 

، هغه هم دا زده كوي چې له نورو سره رنګ له ماشوم سره مينه وكړو

ټولنه به  ،كله چې وګړي له يو بل سره مينه وكړي. مينه وكړي

ماشومان . نېكمرغه شي، تاوتريخوالى او جنګ جګړې به كمې شي

دوى ويني چې هم په بدني او . ځان تر لويانو كمزوري او حقير ګڼي

. ساس كويهم په ذهني لحاظ تر لويانو كمزوري دي؛ نو د حقارت اح

كله چې له ماشوم . د حقارت دغه احساس يوازې په مينه له منځه ځي

سره مينه كوو، نور نو كشر او مشر په منځ كې نه وي، د مينې دواړو 

د ماشوم د كاليزې لمانځل راته داسې موقع . خواو ته برابر كسان وي

 .په لاس راكوي چې هغه ته خپله مينه وښييو

كه . دونو كاليزه په خپله طريقه ولمانځوى شو د خپلو اولاموږ كولا

كيك نه شو اخيستلى، كه مېلمانه نه شو رابللي؛ نو د خپلې كورنۍ 

مهمه دا ده چې د خپل هر . په منځ كې خو كوچنۍ مېله جوړولاى شو

اولاد د زېږېدو نېټه په كتابچه كې وليكو، هر كال په هماغه ورځ 

په نورو . مباركي ووايو كورنۍ مېله جوړه كړو او هغه ته د كاليزې

ملكونو كې كورنۍ او ملګري سړي ته د كاليزې په ورځ سوغات 

موږ كه بې وزلي هم يو بيا هم كولاى شو ماشوم ته مو يو . وركوي

كالي خو هسې هم په كال كې يو وار دوه . كوچنى سوغات واخلو

چې همدغه نوې جامې ورته د ؛ نو بهتره به دا وي وارې ورته جوړوو

د لوبو يو سامان،  ؛ نوكه دا نه شو كولاى. ې په ورځ جوړې كړوكاليز

كه بيخي سوغات نه شو . يو كتاب يا كتابچه خو ورته اخيستلى شو

زويه »اخيستلى؛ نو يوازې د كاليزې د ورځې يادونه هم كافي ده چې 

ته پنځه كاله يا شپږ كاله مخكې په همدې ورځ پيدا شوى ! يا لورې

مبارك دې وي، خداى دې د . پږم كال پوره شووې، نن دې پنځم يا ش

 «.سلو كالو كړې

 نه مني« مه»ماشوم 

 

كه . ماشوم چې د دوو كلونو شي، غواړي خپله خپلواكي وښيي

وغواړئ چې دغه ماشومان د يوه كار له كولو منع كړئ او ورته 

، هغه خپل كار كوي او ستاسو په نهي «مه، مه كوه»ووايئ چې 

ميندې پلرونه د دې لپاره چې خپل ماشومان له . ګرځوي باندې سر نه

خطرونو وساتي او يا ښه او بد وروښيي، مجبور وي چې ماشومان 

نه « مه»له ځينو كارونو منع كړي؛ خو اكثره وختونه ماشوم د دوى 

په مينه هم ورته ووايې، اثر ورباندې « مه كوه»او « مه»كه دغه . مني

 .نه كوي

الت كې معمولاً په قارېږي، ماشوم وهي او يا زموږ خلك په داسې ح

له نيكه مرغه د ماشومانو د منع . ورباندې چيغه وهي او هغه ډاروي

 :كولو لپاره نورې لارې هم شته چې ښه نتيجه وركوي

په »: د دې پر ځاى چې ماشوم ته ووايې: خپله خبره په بله بڼه وكړه

ځه چې د باندې توپ را»: ، ورته وايه چې«.كوټه كې توپ بازي مه كوه

مه كوه، په كوټه كې اوبه مه »: يا كه ورته ووايې چې« بازي وكړو

سړى »: خو كه ورته ووايې چې. هغه به مو په كيسه كې نه شي« تويوه

هغه به خپل « په كوټه كې مخ نه مينځي، په تشناب كې يې مينځي

 .كار بس كړي

نع كړې، كله چې غواړې ماشوم له يوه خطرناك كار يا شي څخه م

زه به دې پرې نه »: خپله خبره ورته په مثبت انداز تشريح كړه، مثلاً

خو كه « .ږدم چې په سړك كې ګډ شې، په دې چې موټر به دې ووهي

داسې حالت سره مخ يې چې د اوږدې خبرې وخت نه وي، نو نېغ په 

يا مثلاً ماشوم د چايو ګيلاس ته « ودرېږه»: نېغه به ورته ووايې چې

 «سور دى»: ړي، ورباندې غږ وكړهلاس ورو

كه ماشوم غواړي چې چاړه واخلي، بل شى ورته : بديل ورته وښييه

، هغه چې په «كاسه دركړم كه كاشوغه؟»: مثلاً ورته ووايه. ونيسه

يا كه چاكلېټ غواړي خو . كاشوغه بوخت شو، چاړه ايسته كړه

چاكلېټ ورته تاوان كوي، په دې وخت كې ورته ووايه چې مڼه 

د دې عمر ماشومان معمولاً وروستنى شى . غواړې كه مالټه

خوښوي، په دې چې د هغه نوم يې په اخر كې اورېدلى او ذهن كې يې 

پاتې دى؛ نو كه غواړې چې مڼه وركړې، مڼه ورته په اخر كې ياده 

 «مالټه غواړې كه مڼه»: كړه

او  دوه كلن ماشومان كه سرټمبه دي: د ماشوم توجه بلې خوا ته واړوه

په اسانۍ سره له خپلې خوښې نه تېرېږي؛ خو دوى په دې هم پوهېږي 

چې څنګه له هغه شي څخه چې جنجال جوړوي، بل شي ته توجه 

هغه الوتكه »كه په مغازه كې درته ټينګېږي چې فرضاً . واړوي

ګوره شنه . اوهو دا څراغونه څومره ښه رڼا كوي»: ورته ووايه« راكړه

به په رڼا بوخت شي او ته يې په دې وخت كې  ماشوم« او سره رڼا كوي

په دې عمر كې ماشوم ته هر څه په زړه . د الوتكې له مخې ژر لرې كړه

پورې وي او ممكن دغه رنګه رڼا ورته كټ مټ د الوتكې په شان په 

 .زړه پورې اوسي

بهتره ده ماشوم په داسې ځاى كې وساتې : له موقعيتونو ډډه كول

د دې پر . ووايې« مه كوه»او « مه»ګړۍ ورته چې مجبوره نه شې هره 

ځاى داسې خوندي ځايونه انتخاب كړه چې ماشوم په كې ازاده 

په . وګرځي، هر څه راوسپړي او د كنجكاوۍ حس يې ارضا شي

پرمخ تللي ملكونو كې د ماشومانو كوټې داسې برابرېږي چې هېڅ 

هم خطرناك شى په كې نه وي، غولى يې پوست وي او كه ماشوم و

تېره شيان، د ماتېدو شيان، د برېښنا ساكټ او . لوېږي، نه ژوبلېږي

كه موږ او تاسې هم يو يا دوه ماشومان . داسې نور شيان په كې نه وي

ولرو ممكن ورته همداسې كوټه برابره كړاى شو خو درځن درځن 

په نورو ملكونو كې د ماشومانو . اولادونو ته يې نه شو جوړولاى

كه د كور . وندي پاركونه هم ډېر دي خو موږ يې نه لرولپاره د لوبو خ

شا و خوا ته مو شګلنه ځمكه وي، د ماشومانو لپاره خوندي ځاى په 

البته دا ناممكنه ده چې له ټولو داسې حالتونو . كې جوړېداى شي

 .ووايې؛ خو كمولاى يې شې« مه»ډډه وكړې چې ماشوم ته بايد 

ه وينئ چې د كور مخې ته مو ك: په ځينو شيطانيو سترګې پټې كړئ

. ماشوم په ډنډوكي كې له خټو سره لوبې كوي، ولې به يې منع كوئ

دا د مور و پلار وظيفه ده چې ماشومانو ته وخت وركړي چې خپل 

استعداد وغوړوي، هر شى وسپړي او خپله كنجكاوي په كې وكړي 

نو ماشوم له داسې شيطانيو او لوبو مه منع كوئ چې خطر ورته نه 

دا له خپلو . زه هر وخت له خپلې مېرمن سره په همدې لانجه يم. لري

ماشومانو د لويانو تمه لري، وايي چې هغوى دې منډې نه وهي، 

شورماشور دې نه كوي، يو بل سره دې غېږه نه نيسي، په انګړ كې 

 ...دې توپ بازي نه كوي 

كه ماشوم داسې څه : څنګه چې غواړې په هماغه انداز يې ووايه

بديلونه كار ونه كړي، « مه كوه»وي چې بايد يې منع كړې او د ك

په كلكه خو په نرمۍ سره، ځان خپه . ماشوم ته نېغه خبره وكړه

مه، تېږه »: مثلاً. ونيسه، داسې چې هغه خپله ملامتي احساس كړي

مه، زړګيه تېږه مه »: كه همدا خبره په دې بڼه وكړئ چې« مه واروه

 . ل كاره منع نه كړې، ماشوم به له خپ«واروه

هر كله چې ماشوم ته د يوه كار د نه كولو وايې او هغه يې مني، ورته 

شاباس، »: وموسېږه يا يې په غېږ كې ونيسه او ورته ووايه چې

 «څومره منونكى ماشوم يې

 څنګه ماشومان مطالعې ته وهڅوو؟

د ده . يوه ملګري مې شكايت كاوه، چې زوى يې سم درس نه وايي

يو وخت . دويېم ټولګي كې دى او جومات كې هم سبق وايي زوى په

ته چې په كور كې نه “: كې زما مېرمنې هم همدا خبره كوله، ويل يې

هلكانو ته مې هېڅ . جمعه زه په كور كې وم” .هلكان سبق نه وايي ،يې

پخپله مې المارۍ نه يو كتاب  .ونه ويل، چې درس ووايئ

كتل مې چې زامنو مې هم هر . ومراواخيست او په لوستلو يې لګيا ش

يو خپل كتاب رااخيستى، د كوټې په يوه كونج كې ناست دى او 

كه ته هم هره ورځ يو كتاب ! وګوره“: مېرمنې ته مې وويل. سبق وايي

 ”.يا مجله ولولې؛ نو زامن به دې هم ناغېړي نه كوي

كه ته سل وارې د يوه كار د . ماشومان ډېر ځله د لويانو پېښې كوي

ولو ورته ووايې، وبه يې نه كړي؛ خو كه پخپله هماغه كار وكړې؛ ك

ما خپله دغه تجربه ملګري ته . نو دوى به هم ستا په پېښو لګيا شي

زه كله دومره “: ويل يې. راته جالبه وه ه؛ خو د هغه خبرمې هم وويل

وخت لرم، ټوله ورځ په وظيفه كې يم، ماښام چې كور ته راځم، 

ما ورته ” .د مطالعې حوصله راته پاتې نه ويستړى هلاك غځېږم، 

خو په زړه پورې كتابونه ولوله، چې ستړيا دې هم ورسره لرې : كړه

. هلولشي او خوند هم ځنې واخلې، د كيسو كتابونه واخله، ناولونه و

هره شپه په ټلويزيون كې دوه درې سريالونه او ډرامې “: هغه وويل

 ”لم؟ګورم؛ نو د كيسې كتابونه به ولې لو

د تنظيمي جګړو پر مهال كابل پوهنتون درې كاله بند و او د بيا 

. خلاصېدو درك يې هم چا ته نه لګېده، چې بيا به خلاص شي كه نه

پوهنتون چې بيا خلاص  .ما نو دغه درې كاله د كتاب مخ نه و ليدلى

استاد نوټ . شو، په لومړۍ ورځ مو د هضمي سيستم درس و

خانه لوټ شوې وه، كتاب نه پيدا كېده؛ نو راكاوه، د پوهنتون كتاب

څو ورځې چې تېرې شوې، . استادانو به نوټ راكاوه او موږ به ليكه

د هضمي سيستم نوټ مې ولوست كه ګورم چې په هاغه اوله ورځ 

” ز“مې په ” ضخيم“. د ژبې مخاطي غشا زخيمه ده: مې ليكلي دي

 . ليكلى و

مطالعې سره خداى زموږ خلك چې له تحصيله فارغ شي بيا له 

همدا وجه ده، چې كه له چا د هغه د مسلك په اړه . پاماني كوي

ولله ما ان لس كاله مخكې پوهنتون “: پوښتنه وكړې، وايي به چې

بهرنيان به دې ته متوجه ” .خلاص كړى، اوس مې دا شيان هېر دي

ځكه خو په بهرنيو موسسو . شوي وي، چې انسان لټ او هېرجن دى

سيمينارونه ” refreshing“ه درې وارې د بيا يادولو كې هر كال دو

په دې سيمينارونو كې ضروري شيان تكرارېږي او . جوړېږي

 . كاركونكي د څو ورځو يا د څو هفتو لپاره مطالعې ته هڅول كېږي

زموږ ځينې ملګري، چې بهر ته تللي دي، وايي هلته چې په بس يا په 

اكثر خلك په لاره كې اورګاډي كې سفر وكړې؛ نو وبه وينې چې 

په غربي ملكونو . مطالعه كوي، يا به اخبار لولي يا كتاب او يا مجله

ما فكر كاوه، چې . كې اكثر وګړي هره ورځ اخبار يا ورځپاڼه ګوري

؛ نو ورځپاڼې به څوك نه هلته اوس ټلويزيونونه ډېر دي، انټرنټ شته

ګ يوه برخه دوى ته د ورځپاڼو لوستل د فرهن. لولي؛ خو داسې نه ده

 . ګرځېدلې ده

كه نور څه نه وي؛ نو . موږ هم كولاى شو د مطالعې فرهنګ خپل كړو

. لږ تر لږه د خپلو اولادونو د هڅولو لپاره بايد هره ورځ مطالعه وكړو

هغوى چې موږ ته وګوري، پخپله به هم كتابونه راواخلي، بيا چې 

ې به هم لوى شي له مطالعې سره به روږدي وي او د عادت له مخ

 .مطالعه كوي او د مطالعې په بركت به مو ملك آباد شي

 ولې بې جرئته يو؟

 

زه په خپله هم پخوا . زموږ ډېرى ځوانان له بې جرئتۍ څخه ځورېږي

 ځان سره مې فكر وكړ چې ولې داسې يو؟. ډېر بې جرئته وم

بې جرئتي هغه حالت دى چې سړى د ويلو لپاره څه لري؛ خو د ويلو 

د بې . د خپلو احساساتو څرګندول هم جرئت غواړي. نه لريزړه يې 

جرئتۍ بل ډول همدا دى چې سړى خپل احساسات نه شي 

 .څرګندولاى

خپله خبره ځكه نه كوو چې خلك . د بې جرئتۍ اصلي لامل وېره ده

يا . راپورې ونه خاندي چې خلكو ته نا پوه يا بې ادبه ښكاره نه شو

د چارواكو يا زورواكو پر ضد ځكه څه مثلاً په مستبدو نظامونو كې 

 . نه وايو چې سر ته به مو خطر پېښ شي

موږ له دې وېرې چې د خلكو په نظر سپك ښكاره نه شو، اكثره 

مثلاً په واده كې سندرغاړى زموږ په . وخت خپل احساسات پټوو

زړه مو غواړي ورته چكچكې وكړو؛ خو . طبعه برابره سندره بولي

كه بل چا چكچكې وكړې، موږ . خلك څه كويدې ته ګورو چې نور 

كله كله داسې . يې هم كوو، كه نورو څه ونه كړل، موږ يې هم نه كوو

هم پېښېږي چې د سړي زړه كېږي چې ونڅېږي؛ خو د دې لپاره چې 

البته دا ډول . سپك ښكاره نه شي، خپل دغه احساس پر شا تمبوي

اړه لري او ډېر  بې جرئتي د ټولنې په باورنو او دود دستور پورې

زيان نه لري؛ خو هغه ډول بې جرئتي چې خپل نظر نه شو بيانولاى، 

 .مضره ده

كه زه د مشرانو په مخ . البته بايد جرئت او بې حيايي سره غلط نه كړو

دا بې جرئتي ده؛ خو كه د  ،كې خپله معقوله خبره نه شم كولاى

ې كوم، دا مشرانو پر وړاندې چټياټ وايم، بې ځايه ټوكې او مسخر

 .نو بې حيايي ده

 سړى ولې بې جرئته كېږي؟

كله چې ماشومان او زلمكي . نا سمه روزنه د بې جرئتۍ سبب ګرځي

: غواړي د يوې موضوع په باب خپل نظر ووايي، موږ ورته وايو

غلى، ستا يې په دې كارو كې څه؟ د لويانو په مجلسونو كې 

استلو ته يې پرې هم ماشومانو ته د ناستې حق نه وركوو او كه كېن

زموږ  دا ډول چلند د دې سبب . ږدو، د خبرو حق خو بيخي نه وركوو

په دوى كه به . ګرځي چې ماشومان مو ځانونه كوچني او حقير وګڼي

بيا به په لويېنه كې هم دغه وېره ورسره . د حقارت احساس پيدا شي

 .خلك به راپورې وخاندينو وي چې كه زه خبرې وكړم، 

و كې هم، كه شاګرد د استاد پوښتنې ته ناسم ځواب په ښوونځي

وركړي؛ نو استاد يې تحقيروي چې ته څومره ټمبل يې، ولې درس نه 

وايي؟ ځينې ښوونكي شاګردان د ټولګي مخې ته يا پر مېز باندې 

كه زده كوونكى قوي روحيه . دروي او ټولګيوال ورپورې خندوي

 . يلو جرئت يې نه كويونه لري، بل ځل يې كه درس زده هم وي، د و

 څه بايد وكړو چې د بې جرئتۍ مخه ونيسو؟

ميندو او پلرونو ته په كار دي چې خپلو بچيو ته د كور پر مسايلو د 

بلكې دوى بايد په هره چاره كې له خپلو . نظر د څرګندولو حق وركړي

اولادونو سلا وغواړي، كېداى شي د ماشوم نظر ناسم وي؛ خو بايد 

. و او ورته ووايو چې ستا خبره په دې دليل سمه نه دهورته غوږ ونيس

دا به د هغه د شخصيت پر ودې ښه اغېزه وكړي او جرئت به يې زيات 

. كله كله داسې هم كېږي چې د ماشوم نظر زموږ تر نظر ښه وي. كړي

 .په داسې وخت كې بايد هغه ته شاباسي وركړو

سته ژبه ورته سم ښوونكو ته هم بويه چې شاګرد ونه رټي، بلكې په پ

ماشومان ګومان كوي چې ميندې، پلرونه او . ځواب ووايي

ښه به دا وي چې ښوونكي خپل . ښوونكي يې پر هر څه پوهېږي

بايد شاګردانو ته دا احساس . شاګردان له دې غلط فهمۍ راوباسي

وركړي چې هېڅوك پوره نه دي، هېڅوك پر هر څه نه پوهېږي، 

په دې توګه . وونكي هم نه وي زدهممكن د هرې پوښتنې ځواب د ښ

بيا به دوى په دې نه . به شاګردان د ځواب ويلو جرئت پيدا كړي

. وېرېږي چې كه ځواب مې سم نه و؛ نو زه به ناپوه يا ټمبل ښكاره شم

ښوونكي بايد شاګردانو ته دا احساس وركړي چې ټول خلك يو ډول 

نورو درسونو  ممكن يو شاګرد په. اصلاً هېڅوك ټمبل نه دي. نه دي

بل يو ممكن په نورو . كې ښه تكړه وي؛ خو رسامي يې نه وي زده

شايد يو شاګرد تر هر . مضمونونو كې پڅ وي؛ خو رسامي يې ښه وي

بايد په ياد ولرو چې ټولنه مو . څه په سپورټ او په لوبو كې تكړه وي

هر څوك له خپل وس او . په هره څانګه كې تكړه كسانو ته اړتيا لري

 . عداد سره سم ټولنې ته خير رسولاى شياست

 د خپلې د بې جرئتۍ علاج څنګه وكړو؟

كه د خپلو خبرو او نظريو د څرګندولو جرئت نه لرئ؛ نو د علاج يوه 

لاره يې دا ده چې له خپلو خويندو وروڼو او يا ټولګيوالو سره د وينا 

 له بالښتو څخه ستېژ جوړ كړئ او كه په ټولګي. كولو تمرين وكړئ

كې ياست، د ټولګي مخې ته ودرېږي او په وار سره د يوې ټاكلې 

البته د وينا لپاره وار له مخې تيارى .  موضوع په باب وينا وكړئ

تاسې به وګورئ چې په اولو ورځو كې ځينې خبرې چې په . ونيسئ

؛ خو د وخت په زړه كې مو لرلې، د وينا پر وخت مو هېرې شوې دي

 . به مو دغه ستونزه هم لرې شيتېرېدو او په تمرين سره 

ښه به دا وي چې تر تمرين د مخه، په كور كې د هيندارې مخې ته 

 . ودرېږئ او په لوړ اواز وينا وكړئ

ممكن ګران لوستونكي به په دې اړه نورې تجربې ولري؛ نو هيله 

كوم چې د خپلو تجربو حال له موږ او نورو لوستونكو سره هم 

 .شريك كړي

 به ماشوم له درواغ ويلو راوګرځو؟ څنګه

 

سړى معمولاً هغه مهال درواغ وايي چې د يو څه د له لاسه وركولو 

كه پوهېږو چې ريښتيا زموږ اعتبار او شخصيت ته . يرسره ووېره و

كه د خپلې ګناه له سزا څخه . تاوان رسوي، درواغو ته مخه كوو

غواړو ځان تر هغه كله چې . ”چې ما نه ده كړې“ډارېږو، درواغ وايو، 

البته لويان د خپل حقارت د . څه چې يو، ښه وښييو؛ نو درواغ وايو

لاپې د درواغو يو ډول دى چې ځينې . پټولو لپاره هم درواغ وايي

 . كسان د خپل حقارت د جبران لپاره ورته مخه كوي

هغه خبره چې د زړه نه يې “: يوه ورځ زموږ يوه استاد وويل چې

تظاهر مه كوئ او درواغ مه وايئ، . ورو اثر كويوكړئ، خامخا په ن

سړى : ما وويل” .هڅه وكړئ هغه څه ووايئ چې د زړه له تله يې منئ

كله كله د نورو له ډاره د زړه خبره نه شي كولاى، سړى مجبورېږي چې 

ممكن د سړي ځينې خبرې د ټولنې له باورونو او دود . تظاهر وكړي

سړى په داسې حالاتو كې “: وويلاستاد . دستور سره په ټكر كې وي

هم كولاى شي داسې خبره وكړي، هم يې رښتيا ويلي وي او هم يې د 

 ” .نورو خيال ساتلى وي

د درواغ ويلو په مسئله كې دوې خواوې دي، يوه خوا هغه ده چې 

مثلاً . درواغ وايي او بله خوا هغه چې سړى درواغ ويلو ته مجبوروي

دى ډاډه اوسي چې په دې كار يې نه  ماشوم پياله ماته كړې ده، كه

كه رييس مو په ريښتيا باندې باور . رټو؛ نو درواغ به راته نه وايي

د  خاطروكړي؛ نو دې ته به نه اړ كېږو چې د خپلې غيرحاضرۍ په 

 . درواغو پلمه جوړه كړو

ته يو . كله كله د نورو بې ځايه تمه هم په سړي باندې درواغ وايي

همدغه . ورځ ورباندې خپل كار ته ځې راځې بايسيكل لرې چې هره

يو ملګرى دې دى، هر وخت . بايسيكل دې لاس او پښې دي

. بايسيكل درنه غواړي، څو وارې يې بايسيكل درخراب كړى هم دى

اوس كه ورته ريښتيا ووايې چې بايسيكل ځكه نه دركوم چې خراب 

ورته  ؛ نو د درواغو بهانېبه يې كړې، ډارېږې چې درنه خپه به شي

دلته د نورو بې ځايه تمې تا مجبوروي  .كوي او بايسيكل نه وركوې

 .چې درواغ ووايې

كله چې . له بلې خوا ماشومان ډېر څه بلكې هر څه له لويانو زده كوي

موږ . د كورنۍ لويان درواغ وايي، ماشومان هم درواغ ويل زده كوي

درواغ مه ماشوم ته نصيحت كوو چې . اكثراً دغه شي ته پام نه كوو

وايه، درواغ ويل بد دي؛ خو پخپله هره ورځ د هغه په مخ كې نورو 

ويناوو ډېر اثر تر په ماشوم باندې زموږ كړنې زموږ. ته درواغ وايو

يوه ورځ زموږ د يوه خپلوان ماشوم ورنه پوښتنه وكړه چې . غورځوي

بد كار “سګرټ څكول ښه كار دى كه بد؟ مور يې ځواب وركړ چې 

هغه . ته خو هر وخت وايې چې ماما دې ښه سړى دى: يلهغه وو” دى

 كه ښه سړى دى؛ نو ولې سګرټ څكوي؟ 

دا خو ټولو ته جوته ده چې درواغ ويل هم خپله درواغجن ته او هم 

په درواغجن باندې خلك باور نه كوي او په . ټولنې ته تاوان رسوي

د كه درواغ يو مخ نه شو ختمولاى؛ نو باي. سپك نظر ورته ګوري

كه غواړئ چې ماشومان مو په . هڅه وكړو چې كم خو يې كړو

 :درواغو روږدي نه شي؛ نو بايد دغو ټكو ته پام وكړئ

 .هڅه وكړئ چې د ماشومانو په مخ كې مو چا ته درواغ ونه وايئ

ماشوم په وړو ګناهونو لكه د لوښو په ماتولو باندې مه رټئ، په دې 

 .ېږيتوګه به هغه درواغ ويلو ته نه مجبور

په دې توګه به هغه . له ماشوم څخه د هغه تر وسې پورته تمه مه لرئ

 .درواغ ويلو ته هم نه اړ كېږي او پر ځان باندې باور به هم پيدا كړي

ماشومانو ته هغه كيسې واوروئ چې رښتيا ويونكي په كې ستايل 

 .شوي او بريالي شوي وي او درواغجن په كې ناكام شوى وي

